Монгол Улсын Их Хурлын 2007 оны хаврын  ээлжит чуулганы 04  дүгээр сарын 20-ны өдөр (Баасан гараг)-ийн нэгдсэн хуралдаан 10 цаг 05 минутад УИХ-ын чуулганы нэгдсэн хуралдааны танхимд эхлэв.


УИХ-ын дарга Ц.Нямдорж ирц, хэлэлцэх асуудлын дарааллыг танилцуулж, хуралдааныг даргалав.


Өглөөний нэгдсэн хуралдаанд ирвэл зохих 76 гишүүнээс 60 гишүүн ирж 78.9 хувийн ирцтэй байв.


Чөлөөтэй: Ж.Батхуяг, Л.Гүндалай, А.Мурат, М.Сономпил, Ц.Баярсайхан, Ц.Шаравдорж, Р.Бадамдамдин, Р.Амаржаргал, Н.Баяртсайхан .


Өвчтэй: Сүх.Батболд, Р.Буд, М.Зоригт, Д.Бат-Эрдэнэ, Б.Батбаатар, Л.Одончимэд, Ж.Гүррагчаа.


Нэг. Засгийн газрын гишүүн, Үйлдвэр, худалдааны сайдыг томилох тухай /үргэлжлэл/


Хэлэлцэж буй асуудалтай холбогдуулан Үйлдвэр, худалдааны сайдад нэр дэвшигч Ц.Даваадорж, УИХ-ын Тамгын газрын ахлах зөвлөх Н.Цогтсайхан, Эдийн засгийн байнгын  хорооны референт А.Пүрэвсүрэн нар байлцав.


Нэр дэвшигчтэй холбогдуулан гаргасан мэдэгдлийг хүлээж авсангүй гэж УИХ дахь Ардчилсан намын дарга Л.Гансүх тайлбар хэлэв.


Хэлэлцсэн асуудалтай холбогдуулан УИХ-ын гишүүн Э.Бат-Үүл санал хэлэв.


Ц.Нямдорж: -Цэрэнгийн Даваадоржийг Монгол Улсын Засгийн газрын гишүүн, Үйлдвэр, худалдааны сайдаар томилъё гэсэн саналыг дэмжье. 


Зөвшөөрсөн:

33


Татгалзсан:

19


Бүгд:


52


63.5 хувиар саналаар дэмжигдлээ.


Үйлдвэр,  худалдааны сайдаар томилох тухай УИХ-ын тогтоолын төслийг баталъя гэсэн саналыг дэмжье.


Зөвшөөрсөн: 
37


Татгалзсан 

17


Бүгд


 54


68.5 хувийн саналаар тогтоол батлагдаж эцсийн найруулгыг сонссонд тооцов.


Уг асуудлыг 10 цаг 29 минутад хэлэлцэж дуусав.


Хоёр. Үндсэн хуулийн цэцийн гишүүнийг томилох тухай.

Хэлэлцэж буй асуудалтай холбогдуулан нэр дэвшигч Д.Мөнхгэрэл, УИХ-ын Тамгын газрын нэгдүгээр нарийн бичгийн дарга Ж.Нарантуяа, ахлах зөвлөх Н.Цогтсайхан, Хууль зүйн байнгын хорооны референт Б.Баасандорж нар байлцав.


Нэр дэвшигчтэй холбогдуулан УИХ-ын гишүүн С.Ламбаа, С.Баярцогт, Ч.Содномцэрэн, Э.Бат-Үүл, Б.Батбаяр, Х.Баттулга, Л.Гансүх, Р.Гончигдорж  нарын асуусан асуултад УИХ-ын дарга Ц.Нямдорж, УИХ-ын Тамгын газрын нэгдүгээр нарийн бичгийн дарга Ж.Нарантуяа, нэр дэвшигч Д.Мөнхгэрэл нар хариулт өгөв.


Үндсэн хуулийн цэцийн гишүүнд нэр дэвшигчийн талаархи Хууль зүйн байнгын хорооны санал, дүгнэлтийг УИХ-ын гишүүн, Хууль зүйн байнгын  хорооны  дарга  Ц.Мөнх-Оргил танилцуулав.


Байнгын хорооны дүгнэлттэй холбогдуулан УИХ-ын гишүүн С.Ламбаа,  Т.Очирхүү, Д.Ганхуяг нарын асуусан асуултад  УИХ-ын дарга Ц.Нямдорж, УИХ-ын гишүүн, Хууль зүйн байнгын хорооны дарга Ц.Мөнх-Оргил нар хариулт өгөв.


УИХ-ын гишүүн Э.Бат-Үүл, Р.Гончигдорж, Т.Очирхүү, Ч.Содномцэрэн, С.Баярцогт, Д.Одбаяр нар санал хэлэв.


Ц.Нямдорж: Үндсэн хуулийн цэцийн гишүүнээр Д.Мөнхгэрэлийг томилъё гэсэн саналыг дэмжье.


Зөвшөөрсөн: 
48


Татгалзсан

  1


Бүгд 


49


98.0 хувиар санал дэмжигдлээ.


Үндсэн хуулийн цэцийн гишүүнээр томилох тухай УИХ-ын тогтоолын төслийг баталъя.


Зөвшөөрсөн

46


Татгалзсан

 3


Бүгд


49


93.9 хувиар тогтоол батлагдаж эцсийн найруулгыг сонссонд тооцов.


Уг асуудлыг 12 цаг 12 минутад хэлэлцэж дуусав.


Гурав. Байнгын хорооны гишүүнээс чөлөөлж, Байнгын хорооны гишүүнээр шилжин ажиллах тухай.


Ц.Нямдорж:  -УИХ-ын гишүүн Д.Дэмбэрэлийг Төрийн байгуулалтын байнгын хороо, Д.Туяа, Б.Мөнхтуяа нарыг Нийгмийн бодлого, боловсрол, соёл шинжлэх ухааны байнгын хорооны бүрэлдэхүүнээс тус тус чөлөөлж, УИХ-ын гишүүн Б.Мөнхтуяаг Аюулгүй байдал, гадаад бодлогын байнгын хороонд шилжүүлэн  ажиллуулах тухай тогтоолын төслийг дэмжье. 


Зөвшөөрсөн
 
44


Татгалзсан  

  4


Бүгд 


48


91.7 хувиар санал дэмжигдлээ.


Өглөөний  хуралдаан 12 цаг 15 минутад завсарлав.


Оройн нэгдсэн хуралдаан 15 цаг 20 минутад эхэлж ирвэл зохих 76 гишүүнээс 56 ирж, 73.6 хувийн ирцтэй байв. 


Чөлөөтэй:  Р.Амаржаргал, Р.Бадамдамдин, Ж.Батхуяг, Ц.Баярсайхан, Л.Гүндалай, А.Мурат, М.Сономпил, Д.Тэрбишдагва, Ц.Шаравдорж, Б.Эрдэнэбат.


Өвчтэй: Г.Адъяа, Б.Батбаатар, Сү.Батболд, Д.Бат-Эрдэнэ, Р.Буд, Ж.Гүррагчаа, М.Зоригт, Л.Одончимэд.


Тасалсан: Ц.Батаа, Б.Жаргалсайхан.


Дөрөв. Байнгын хорооны даргад нэр дэвшүүлэх тухай.


Хэлэлцэж буй асуудалтай холбогдуулж УИХ-ын Тамгын газрын нэгдүгээр нарийн бичгийн дарга Ж.Нарантуяа, ахлах зөвлөх  Н.Цогтсайхан нар байлцав.


Аюулгүй байдал, гадаад бодлогын байнгын хорооны санал, дүгнэлтийг УИХ-ын гишүүн Р.Гончигдорж, Байгаль орчин, хүнс, хөдөө аж ахуйн байнгын хорооны санал, дүгнэлтийг  УИХ-ын гишүүн А.Бакей, Нийгмийн бодлого, боловсрол, соёл, шинжлэх ухааны байнгын  хорооны санал, дүгнэлтийг УИХ-ын гишүүн  Р.Нямсүрэн, Төрийн байгуулалтын байнгын хорооны санал, дүгнэлтийг УИХ-ын гишүүн Д.Арвин,  Хууль зүйн байнгын хорооны санал, дүгнэлтийг УИХ-ын гишүүн Р.Гончигдорж, Эдийн засгийн байнгын хорооны санал, дүгнэлтийг УИХ-ын гишүүн Л.Гантөмөр, Төсвийн байнгын  хорооны санал, дүгнэлтийг УИХ-ын гишүүн Б.Эрдэнэсүрэн нар уншиж танилцуулав.

Ц.Нямдорж: -Аюулгүй байдал, гадаад бодлогын байнгын хорооны даргаар УИХ-ын гишүүн Бүдээгийн Мөнхтуяаг сонгоё гэсэн саналыг дэмжье.          


Зөвшөөрсөн:

47


Татгалзсан:               2 


Бүгд


49

           95.9 хувийн саналаар УИХ-ын гишүүн  Б.Мөнхтуяа  Байнгын хорооны даргаар сонгогдлоо.   

-Байгаль орчин, хүнс, хөдөө аж ахуйн байнгын хорооны даргаар УИХ-ын гишүүн Ядамсүрэнгийн Санжмятавыг сонгоё гэсэн саналыг дэмжье. 

Зөвшөөрсөн:

46

Татгалзсан:

  3

Бүгд


49

93.9 хувийн саналаар УИХ-ын гишүүн Я.Санжмятав Байнгын хорооны даргаар сонгогдлоо.

-Нийгмийн бодлого, боловсрол, соёл, шинжлэх ухааны  байнгын хорооны даргаар УИХ-ын гишүүн Төгсжаргалын Гандийг сонгоё гэсэн саналыг дэмжье. 

Зөвшөөрсөн:

48

Татгалзсан:

  1


Бүгд


49

98.0 хувийн саналаар УИХ-ын гишүүн Ганди Байнгын  хорооны даргаар улиран сонгогдлоо. 

-Төрийн байгуулалтын байнгын хорооны даргаар УИХ-ын гишүүн Долцонгийн Дондогийг сонгоё гэсэн саналыг дэмжье. 

Зөвшөөрсөн:

49

Татгалзсан:

  -

Бүгд


49

100.0 хувийн саналаар УИХ-ын гишүүн Дондог дахин сонгогдлоо.

-Төсвийн байнгын хорооны даргаар УИХ-ын гишүүн Чүлтэмийн Улааныг
сонгоё гэсэн саналыг дэмжье. 

Зөвшөөрсөн:

48

Татгалзсан:

  1



Бүгд 


49

98.0 хувийн саналаар УИХ-ын гишүүн Улааныг Байнгын хорооны даргаар улируулан сонголоо.

- Цэндийн Мөнх-Оргилыг Хууль зүйн байнгын хорооны даргаар сонгоё  гэсэн саналыг дэмжье. 

Зөвшөөрсөн:

48

Татгалзсан:

   1

Бүгд


49

98.0 хувийн саналаар УИХ-ын гишүүн Мөнх-Оргил  Байнгын хорооны даргаар улиран сонгогдлоо.

-Даваажавын Ганхуягийг Эдийн засгийн байнгын хорооны даргаар сонгоё  гэсэн саналыг дэмжье. 

Зөвшөөрсөн:

50

Татгалзсан:

 -

Бүгд


50

100.0 хувийн саналаар УИХ-ын гишүүн  Ганхуяг Эдийн засгийн байнгын хорооны даргаар сонгогдлоо..

-Аюулгүй байдал, гадаад бодлогын байнгын хорооны даргаар УИХ-ын гишүүн Бүдээгийн Мөнхтуяа, Байгаль орчин,  хүнс, хөдөө аж ахуйн байнгын хорооны даргаар УИХ-ын гишүүн Ядамсүрэнгийн Санжмятав, Нийгмийн бодлого, боловсрол, соёл, шинжлэх ухааны байнгын хорооны даргаар УИХ-ын гишүүн Төгсжаргалын Ганди, Төрийн байгуулалтын байнгын хорооны даргаар УИХ-ын гишүүн Долцонгийн Дондог, Төсвийн байнгын хорооны даргаар УИХ-ын гишүүн Чүлтэмийн Улаан, Хууль зүйн байнгын хорооны даргаар УИХ-ын гишүүн Цэндийн Мөнх-Оргил, Эдийн засгийн байнгын хорооны даргаар УИХ-ын гишүүн Даваажавын Ганхуяг нарыг сонгох тухай УИХ-ын тогтоолын төслийг баталъя.


Зөвшөөрсөн 

48


Татгалзсан 

 1


Бүгд


49


98.0 хувиар тогтоол батлагдаж эцсийн найруулгыг сонссонд тооцов.

 Ц.Нямдорж: - УИХ-ын гишүүн Д.Дэмбэрэлийг Төрийн байгуулалтын байнгын хороо, Б.Мөнхтуяа, Д.Туяа нарыг Нийгмийн бодлого, боловсрол, соёл, шинжлэх ухааны байнгын хорооны гишүүнээс тус тус  чөлөөлж, УИХ-ын гишүүн Б.Мөнхтуяаг Аюулгүй байдал, гадаад бодлогын байнгын хорооны гишүүнээр томилсон тухай УИХ-ын тогтоолын төслийг баталъя.

Зөвшөөрсөн 

41

Татгалзсан

 9

Бүгд


50

82.0 хувийн саналаар тогтоол батлагдлаа.

Уг асуудлыг 15 цаг 48 минутад хэлэлцэж дуусав.

Тав. 40 мянган орон сууц хөтөлбөрийн хэрэгжилтийн явц, цаашид анхаарах асуудлуудын талаар Монгол Улсын Ерөнхий сайд М.Энхболдын мэдээлэл.


Мэдээлэлтэй холбогдуулан Ерөнхий сайдын зөвлөх Д.Батбаяр, УИХ-ын гишүүн, Барилга, хот байгуулалтын сайд Ж.Наранцацралт, дэд сайд Ц.Дашдорж, Төрийн нарийн бичгийн дарга Ц.Ганхүү, Барилга, нийтийн аж ахуйн бодлого зохицуулалтын газрын дарга Г.Мягмар, Нийслэлийн Засаг даргын орлогч Б.Баатарзориг, Улаанбаатар  хотын ерөнхий менежер Г.Мөнхбаяр, Улаанбаатар хотын ерөнхий архитектор Н.Нацагдорж, Нийслэлийн газрын албаны дарга Ц.Төмөрхуяг, Барилга, нийтийн аж ахуйг хөгжүүлэх төвийн дарга Б.Бямбажав, Орон сууц санхүүжилтийн корпорацийн захирал Н.Жаргалсайхан, Монголбанкны ерөнхийлөгч А.Батсүх, дэд ерөнхийлөгч Б.Энххуяг, УИХ-ын Тамгын газрын Хяналт шалгалтын референт Ж.Оюунцэцэг нарын бүрэлдэхүүнтэй ажлын хэсэг байлцав.


40 мянган орон сууц хөтөлбөрийн хэрэгжилтийн явц, цаашид анхаарах асуудлуудын талаар Монгол Улсын Ерөнхий сайд М.Энхболд мэдээлэл хийв.


Дээрх мэдээлэлтэй холбогдуулан УИХ дахь Ардчилсан намын зөвлөлийг төлөөлж УИХ-ын гишүүн Н.Батбаяр товч үг хэлэв.


Уг мэдээлэлтэй холбогдуулан УИХ-ын гишүүн Б.Эрдэнэбүрэн, А.Бакей, С.Оюун, Л.Гансүх, Х.Баттулга, Б.Бат-Эрдэнэ нар асуулт асууж,  Ерөнхий сайд М.Энхболд,  УИХ-ын гишүүн, Барилга, хот байгуулалтын яамны сайд Ж.Наранцацралт, ажлын хэсгээс  Ц.Ганхүү, Н.Нацагдорж, Б.Төмөрхуяг,  А.Батсүх, Г.Мөнхбаяр нар хариулж тайлбар хийв.


Хуралдаан 17 цаг 25 минутад өндөрлөв.


Тэмдэглэлтэй танилцсан:


ТАМГЫН ГАЗРЫН ЕРӨНХИЙ 


НАРИЙН БИЧГИЙН ДАРГА




Н.ЛУВСАНЖАВ


Тэмдэглэл хөтөлсөн:


ХУРАЛДААНЫ НАРИЙН 


БИЧГИЙН ДАРГА






Д.ЭНЭБИШ

 УЛСЫН ИХ ХУРЛЫН 2007 ОНЫ ХАВРЫН ЭЭЛЖИТ ЧУУЛГАНЫ

2007 ОНЫ 04 ДҮГЭЭР САРЫН 20-НЫ ӨДӨР (БААСАН ГАРАГ)-

ИЙН НЭГДСЭН ХУРАЛДААНЫ ДЭЛГЭРЭНГҮЙ ТЭМДЭГЛЭЛ

Хуралдаан 10 цаг 05 минутад эхлэв.

Ц.Нямдорж: -Бадамдамдин, Бадамжунай, Бакей, Батбаатар, Батжаргалын Батбаяр, Нямжавын Батбаяр,  Сү.Батболд, Баттулга, Батхүү, Батхуяг, Баярсайхан, Баяртсайхан, Баярцогт, Буд, Ганди, Гантөмөр, Ганхуяг, Гүррагчаа, Гончигдорж, Дэмбэрэл, Жаргал, Жаргалсайхан, Занданшатар, Зоригт, Идэвхтэн, Мөнх-Оргил, Мөнхтуяа, Мурат, Наранцацралт, Нямсүрэн, Одбаяр, Отгонбаяр, Очирхүү, Оюун, Пүрэвдорж, Раднаа, Раш, Сайраан, Санжмятав, Содномцэрэн, Сономпил, Тэрбишдагва, Улаан, Хүрэлсүх, Цанжид, Цэнгэл, Энхтүвшин, Эрдэнэбат, Эрдэнэбүрэн,  Раднаа гишүүн ирсэн байна. Раш гишүүн чөлөөтэй байгаа юм байна. Ардчилсан намын зөвлөл гишүүдээ ирүүлье Гансүх даргаа. 


Үйлдвэр, худалдааны сайдын томилгооны асуудал үргэлжлэн яригдана. Цэцийн гишүүнийг томилох асуудал байгаа. Барилгын хуулийн шинэчилсэн найруулгын төсөл. Хот байгуулалтын хуулийн шинэчилсэн найруулгын төсөл. Биоаюулгүй байдлын хуулийн төсөл. Ойн хуулийн төсөл. Хуульч сонгон шалгаруулах хуулийн төслийн шинэчилсэн найруулга. Авилгалын хуульд нэмэлт өөрчлөлт оруулах асуудал. Прокурорын зэрэг дэвийн нэмэгдлийн хэмжээ тогтоох тогтоолын  төсөл. Үл хөдлөх эд хөрөнгийн тухай хуулийн төсөл хэлэлцэх эсэх. Нийгмийн хөгжилд хүүхэд, өсвөр үеийнхний оролцоог дэмжих талаар Монгол Улсын төрөөс баримтлах бодлогыг батлах тухай тогтоолын төсөл. Улсын нөөцийн тухай хуулийн төсөл, Гамшгаас хамгаалах хуульд нэмэлт, өөрчлөлт оруулах тухай хуулийн төсөл гэсэн асуудлууд байна. 

Хэлэлцэх асуудалтай холбогдуулж санал хэлэх гишүүн байна уу? Идэвхтэн дарга саналаа хэлье. Өнөөдөр ийм бодлоор гишүүдээ, сайдын томилгоо, цэцийн гишүүний томилгооны дараа Байнгын хороодын дарга нартай холбоотой асуудлыг өнөөдөр дуусгамаар байна. Идэвхтэн даргад микрофон өгье.

Д.Идэвхтэн: -Гишүүдийн өглөөний амгаланг айлтгая. Сая УИХ-ын дарга өнөөдрийн чуулганаар хэлэлцэх асуудлуудын дарааллыг танилцууллаа. Манай бүлгээс ийм санал оруулж байгаа юм. Эхлээд Үйлдвэр, худалдааны сайдын асуудлыг шийдье. Дараа нь Үндсэн хуулийн цэцийн гишүүний асуудлыг шийдье. Дараа нь МАХН-ын бүлэг завсарлага авъя. Завсарлага аваад Байнгын хороодын даргын асуудлыг бүлэг дээр ярья. Манайд 4 байнгын хорооны даргын асуудал яригдана. Тэрний дараа Байнгын хороод хурлаа хийнэ. Тэгээд чуулганы нэгдсэн хуралдаанд оруулаад зохион байгуулалтын асуудлыг өнөөдөр үдээс өмнө дуусгавал яасан юм бэ? Манай бүлгийн хуралдаан нэг их цаг авахгүй байх гэж би бодож байна. Үдээс хойш мэдээлэл хийх хэлбэр байж болох талтай.

Ц.Нямдорж: -За тэгвэл ингэж ойлголцоод явах уу? Гансүх даргад санал байна уу? Байхгүй байна. Хэлэлцэх асуудлаа тогтлоо. Одоо гишүүд саналаа хэлээд дуусчихсан санал хураалт уу. Эдийн засгийн байнгын хороо дүгнэлтээ хэлчихсэн. 

Л.Гансүх: -Баярлалаа. Бид нарын өчигдрийн завсарлага авсан үр дүн харагдаагүй юм шиг байна. Завсарлага авч байхад Идэвхтэн дарга бид нар байр суурин дээрээ хэвээрээ байгаа учраас энэ асуудлаар хуралдахгүй гэж хэлж байсан. Тэрүүгээрээ хуралдаагүй юм шиг байна. Тийм учраас бид нар өчигдөр хуралдсан. Бид нар өнөөдөр Монгол Улсын эрх ашгийн үүднээс зайлшгүй шаардлагатай байгаа тэр эрх ашиг бол ойрын хугацаанд Ашигт малтмал, түүнийг тойрсон Монгол Улсын хөгжлийн асуудал байгаа. Тийм учраас улс төрийн хариуцлагатай хүчний хувьд эрх барьж байгаа хүчний хувьд МАХН энэ хариуцлагыг өөрсдөө үүрэх ёстой. Өөрсдөө энэнийхээ төлөө ялангуяа энэ яаман дээр бол өөрсдийн хүнийг тавих ёстой. Хэрэв энийг тавихгүй бол та бүхэн БНН-д ацаглаад энэ хариуцлагаас зугатааж байгаа үйлдэл болно гэдгийг та бүхэнд мэдэгдсэн. Тэгээд энэ мэдэгдлийг маань тоогоогүй гэж ойлгоё. Бид нар өөрсдийнхөө боломжийн хэмжээнд харж байгаа зүйлийг төрийн өмнө зайлшгүй байгаа шаардлагатай зүйлийг та бүхэнд эрх баригчдад мэдэгддэг. Тийм учраас мэдэгдлээ хэлчихсэн. Энэ бүхний хариуцлага өндөр шүү. Энэ хариуцлагын үр дагаврыг та бүхнээс нэхнэ шүү гэдгийг энэ индрээс албан ёсоор мэдэгдье. Баярлалаа.

Ц.Нямдорж: -Санал хураалт явуулъя. Гишүүд хурдан орж ирье. Улаан, Ганди гишүүн. Өөр хэн байна вэ? Гончигдорж. Мөнхтуяа. Ардчилсан намаас Байнгын хорооны даргад нэр дэвшигчид орж ирье. Засгийн газрын гишүүд орж ирье. 

Өчигдөр лицензийн асуудал гишүүд тавиад  янз янзын яриа болоод байсан, ашиглалтын тусгай зөвшөөрөл өгье гэсэн бичиг явж байгаа юм байна. Олгосон гэсэн бичиг явж байгаа юм байна шүү дээ. Тэрнийхээ талаар дахиж танилцуулга явуулаарай. Улсын үйлдвэрийн газарт учирсан ашиглалтын лицензтэй талбайд дахин өөр компанид лиценз олгоно гэж юм байхгүй шүү дээ. Ер нь лицензтэй холбоотой юмаа цэгцэлж дуусгах хэрэгтэй яаралтай. Дандаа ийм хачин юм явагдаж байдаг. Төрийн ажлыг ном журмынх нь дагуу хэзээ хийж сурах юм бэ? Хуулиараа хориотой юм. Ашиглалтын болон хайгуулын тусгай зөвшөөрөлтэй болбол тэрэнд дархан газар олгох ашиглалтын тусгай зөвшөөрөл олгох тухай асуудал байхгүй. Тэр тусмаа улсын үйлдвэрийн газар байгуулах. Ашигт малтмалын хуулиа сайн уншаарай. Доторхи нарийн ширийн юмыг нь сайн үзээрэй. Ингээд санал хураалт явуулъя. Бат-Үүл гишүүнийг сонсъё горимын санал.

Э.Бат-Үүл: -Энэ асуудал өөрөө чухал асуудал. Тэр тусмаа Улсын Их Хуралд нэг ийм практик тогтох гээд байгаа юм. Хууль бус үйл ажиллагаанд холбогдсоныг нь мэдсээр байж байж тэр хүнийг сайдаар томилох гэж байгаа шүү Улсын Их Хурал. Хууль бус үйл ажиллагаанд холбогдож байсан, ийм үйл ажиллагаа явуулж байсныг нь мэдсээр байж байж УИХ асуудал явуулах гэж байна. Яг үнэндээ Даваадоржийн холбогдсон хууль бус хэрэгтэй тэмцэх хэргээр сайд огцрох ёстой шүү дээ. Бид томилох тухай яриад байгаа. Юу хийж байгаагаа УИХ үнэхээр сайн ойлгоорой. Тийм учраас би энэ асуудал дээр зарчмын зөрөөтэй байж байгаа Ардчилсан намын гишүүдийг бүрэлдтэл жаахан хүлээмээр байна. Яагаад вэ гэхээр Ардчилсан намын гишүүд цуглармаар байна. Гансүх дарга хэлсэн. Энэ асуудлаар бид зарчмын өөр байр суурьтай байгаа. МАХН энэнийхээ хариуцлагыг гарцаагүй хүлээнэ. Би тэгэхдээ УИХ-д дахиад хэлье. Асуудалд орооцолдсон хүнийг УИХ сайдаар томилох гэж байна гэдгийг дахиад хэлж байна шүү.

Ц.Нямдорж: -Ардчилсан намын зөвлөлийн гишүүд орж ирье. Миний хүлээх үүрэг биш. Гансүх даргын хүлээх үүрэг байна. Дэгд хуульд заачихсан байгаа. Гишүүдээ хурдан дуудъя. Ардчилсан намын гишүүд хожигдож ирвэл хурал хойшлуулна, санал хураалт хойшлуулна гэсэн хууль байхгүй шүү. Цагтаа ирье. Батжаргалын Батбаяр өчигдөр сүрхий юм яриад байсан одоо хуралдаа ирээч. Өчигдөр эмнэлэгт хэвтээгүй байсан. 

Э.Бат-Үүл: -Зарим гишүүд Зориг агсны хөшөөнд цэцэг өргөж байгаа. 

Ц.Нямдорж: -Хэдэн минутын дараа ирэх вэ? За санал хураалт явуулъя. Цэрэнгийн Даваадоржийг Монгол Улсын Засгийн газрын гишүүн, Үйлдвэр, худалдааны сайдаар томилъё гэсэн санал хураалт явуулъя. Бүгд 52 гишүүнээс  зөвшөөрсөн 33, татгалзсан 19, 63.5 хувийн саналаар Даваадоржийг Үйлдвэр, худалдааны сайдаар томилох санал дэмжигдэж байна.

Дараачийн санал хураалт явуулъя. Монгол Улсын Их Хурлын тогтоол. 2007 оны 4 дүгээр сарын 20. Дугаар Улаанбаатар хот. Монгол Улсын Засгийн газрын гишүүнийг томилох тухай. Монгол Улсын Үндсэн хуулийн 25 дугаар зүйлийн 1 дэх хэсгийн 6 дахь заалт, Засгийн газрын тухай хуулийн 21 дүгээр зүйлийн 1, 2 дахь хэсэг, санал хураалтын дүнг үндэслэн Монгол Улсын Их Хурлаас ТОГТООХ нь: 


1.Монгол Улсын Засгийн газрын гишүүн, Үйлдвэр, худалдааны сайдаар Цэрэнгийн Даваадоржийг  томилсугай.


2.Энэ тогтоолыг 2007 оны 4 дүгээр сарын 20-ны өдрөөс эхлэн дагаж мөрдөнө гэсэн тогтоолыг баталъя гэсэн санал хураалт явуулъя. Бүгд 54 гишүүнээс зөвшөөрсөн 37, татгалзсан 17, 68.5 хувийн саналаар  УИХ-ын тогтоол батлагдаж байна. Гишүүдэд редакцийн санал байна уу? Байхгүй бол редакци сонссон гэж тооцоод баталъя.

Э.Бат-Үүл: -Түрүүн хэлсэн. УИХ өөрийнхөө төрийн дээд албан тушаалд томилох томилгооны асуудал дээр анх удаа баримтаар нотлогдсон, хууль зөрчсөн үйл ажиллагаатай ийм хүнийг томилчихлоо. Тэр битгий хэл УИХ-ын дарга ч гэсэн сая зориуд өөрөө анхаарууллаа. Тийм юм байгаа шүү чамд гэж. Тэгэхээр зэрэг энэ үйл ажиллагааг засах тухай томилсон тогтоолын хавсралт болгоод оруулчих горимын санал дэвшүүлмээр байна.

Ц.Нямдорж: -Ингэсэн байхгүй юу гишүүнээ. Өчигдөр асуулт хариултын явцад Даваадорж сайд болчихлоо. Даваадорж сайд энэ асуудал хүчингүй болсон гэх ухааны юм ярьсан. 3 дугаар сарын 29-ний  өдрийн байна уу Занаширийн гарын үсэгтэй бичиг би үзсэн. Даваадорж ирэх долоо хоногт энэ асуудлаар хуулийн дагуу эцсийн шийд гаргасан юугаа танилцуулгаа Эдийн засгийн байнгын хороонд ирүүлэх ёстой. Байнгын хорооны даргаар сонгогдох хүн энэ асуудлыг анхааралдаа аваад ийм юм ирлээ гэдгийг УИХ-д танилцуулах хэрэгтэй гэж бодож байна. Ингээд тогтоол батлагдаж байгаа учраас протоколд ийм зүйл тэмдэглээд Үйлдвэр, худалдааны сайд, Засгийн газрын гишүүнээр томилогдсон Цэрэнгийн Даваадоржид гишүүдийн нэрийн өмнөөс талархал, баяр хүргэж байна. Хоёр гурван зүйл зориуд хэлье гэж бодсон юм. Нэгдүгээрт яамыг яам шиг байлгаж үзээрэй гэж хэлэх хэрэгтэй. Бас лицензтэй холбоотой элдэв зөрчил дутагдлуудыг арилгах талаар тууштай ажиллаарай гэдгийг хэлэх хэрэгтэй байх. Зөвхөн төрийн ажил хуулийн хүрээнд хийгээрэй гэдгийг хэлэх хэрэгтэй байх. Ер нь сүүлийн үед зарим газарт яам нам шиг, хувийн компани шиг болчихсон гэдэг шүүмжлэл их хүчтэй яригдаж байгаа. Ийм зөрчил дутагдал хэзээ ч гаргаж болохгүй гэдгийг томилгоо хийсэн гишүүдийн нэрийн өмнөөс, УИХ-ын гишүүдийн нэрийн өмнөөс ийм үүрэг өгөх ёстой байхаа гэж бодож байна. Ингээд ажлаа сайн хийхийг хүсч, амжилт хүсье. Баяр хүргэе.

Үндсэн хуулийн цэцийн гишүүнийг томилох ажилд оръё гишүүд ээ. Цэцийн хуульд зааснаар орон гарсан гишүүнийх нь орон тоо УИХ-ын санал болгодог орон тооны цэцийн гишүүний асуудал байгаа. Төрийн байгуулалтын байнгын хорооны саналыг үндэслээд Хууль зүйн байнгын хороо хуралдаж санал дүгнэлтээ гаргасан. Дүгэржав овогтой Мөнхгэрэлийг Үндсэн хуулийн цэцийн гишүүнд санал болгож байна. 45 настай. 1985 онд Эрхүү хотын их сургуулийг төгссөн. Хуулийн мэргэжилтэй. 1985-1990 он хүртэл прокурорын байгууллагуудад ажиллаж байсан, 1992 оноос хойш Хууль зүйн яаманд мэргэжилтэн, сайдын туслах, төслийн багийн ахлагч, хуулийн төсөл боловсруулах газрын орлогч дарга, 2000 оны 8 дугаар сараас яамны зохицуулалт, мэдээлэл, хяналт шинжилгээний газрын дарга, 2006 оноос тус яамны бодлогын хэрэгжилтийг зохицуулах газрын даргаар ажиллаж байгаа. Хуулийн дээд боловсролтой, мэргэжлээрээ 20-иод жил ажилласан ийм хүн байна. Үндсэн хуулийн цэцийн гишүүнд нэр дэвшүүлэхдээ УИХ-ын гишүүдэд давхар нэг зүйлийг бодож үзсэн юм гэдгийг танилцуулъя. Үндсэн хуулийн заалтаар хууль зүй, улс төрийн өндөр мэргэшилтэй хүнийг цэцийн гишүүнээр нэр дэвшүүлнэ гэсэн байгаа. Сүүлийн үед Үндсэн хуулийн цэцийнхэн бид шүүх гэдэг юмыг их ярьж байгаа учраас Дээд шүүхийн шүүгчдэд тавигддаг шалгуурыг давхар харгалзаж үзсэн гэдгийг хэлье. Дээд шүүхийн шүүгчээр хууль зүйн дээд боловсролтой, мэргэжлээрээ 10-аас доошгүй жил ажилласан хүнийг томилно гэсэн Үндсэн хуулийн заалт байдаг. Энэ заалтыг бас давхар харгалзсан гэдгийг гишүүддээ танилцуулъя. Ингээд асуулт байвал хариулъя. Хууль зүйн байнгын хорооны дүгнэлт гарсан. Мөнх-Оргил дарга танилцуулна. Байнгын хорооны дүгнэлт сонссоны дараа гишүүд нэр дэвшигчээс асуух асуулт байвал асууя. Ламбаа, Бат-Үүл, Адъяа, Санжмятав, Баярцогт энэ гишүүдээр тасалъя.

С.Ламбаа: -Би сүүлийн үед нэг юм ажиглаад байна. Цэцийн гишүүний гурав нь УИХ-аас нэр дэвшиж, УИХ баталдаг. Би УИХ бол Үндсэн хуулиар 76 гишүүний бүрэлдэхүүний энэ байгууллагыг л УИХ гэж нэрлэдэг гэж ойлгодог хүн. Үндсэн хуульд тов тодорхой заасан байгаа. Гэтэл сүүлийн үед УИХ-ын томилдог, нэр дэвшүүлдэг асуудал дээр нэг л Үндсэн хуулийн зөрчил гараад байгаа юм л даа. Би Үндсэн хуулийн цэцийн гишүүн Мөнхгэрэлийг жишээлбэл УИХ-ын дарга Нямдорж гэдэг хүн оруулж ирж байна л даа. Уул нь Монгол Улсын Үндсэн хуульд гэдэг бол 76 гишүүний бүрэлдэхүүнтэй энэ бүтцийг хэлээд байх шиг байгаа юм. Тэгэхээр би уул нь юу гэж ойлгоод байгаа юм бэ? гэхээр Нямдорж дарга тэр хүнээ өрөөндөө анкетуудыг нь аваад улсуудын баахан анкет аваад үзэж шалгаж сонгож болно л доо. Тэгэхдээ УИХ-ын МАХН-ын бүлэг, УИХ дахь Ардчилсан намын зөвлөлд бол ийм ийм улсуудаас энэ хүнийг сонгохыг санал болгож байна гэж бүтцийн байгууллага руугаа огт оруулж ирэхгүйгээр шууд анкет тараачихдаг, тэгээд Ц.Нямдорж гээд гарын үсэг зурчихсан юм тараачихдаг болчихлоо л доо. Би энийг Үндсэн хууль зөрчиж байна гэж үзэж байна.

Уул нь бүлэг зөвлөл дээрээ дарга оруулж ирээд бүтцийн байгууллагууд нь энэ хоёр хүнээс энэ нь болох юм. Та энэ хоёрыг хүнийхээ алийг нь сонгохыг өөрөө мэдээ. Тэгээд байнгын хороодуудад нь оруул. Тэгээд яг дэгийнхээ журмаар яв гэдэг баймаар байна. Ер нь ингээд Нямдорж дарга оруулаад ирдэг, Монгол Улсын Их Хурлын тухай хуульд УИХ-ын даргын бүрэн эрх гэж нэг юм оруулж ирээд тэрэн дээрээ УИХ-аас оруулдаг хүмүүсийг УИХ дарга өөрөө оруулахаар болгочихсон байгаа юм. УИХ-ын дарга л оруулдаг. УИХ гэдэг маань өөрөө Монгол Улсын үндсэн хуулиар энэ 76 гишүүний бүтцийн байгууллага гээд Үндсэн хуульд заачихсан байгаад байдаг. Гэтэл УИХ оруулдаг энэ юман дээрээ зөвхөн дарга нь оруулдаг болчихож байгаа нь Монгол Улсын Үндсэн хуультай УИХ-ын хууль чинь зөрчилдөөд байгаа юм биш үү. Би энийг таныг буруутгаж байгаа юм биш л дээ. Ер нь бүтцийн байгууллага нь эхлээд МАХН-ын бүлэг Ардчилсан намын зөвлөл парламентад суудалтай намуудад энэ хүмүүсийн нэрийг өгч танилцуулсны дараа УИХ-ын бүтцийн байгууллагадаа танилцуулна гэдэг нь УИХ, парламентад суудалтай намуудад танилцуулна гэдэг нь энэ 76 хүний бүтэцтэй УИХ өөрөө асуудал руугаа орж байна гэж ойлгогдож байгаа юм. Тийм учраас энийг цаашдаа яавал зохистой юм бэ? Энэ ер нь Үндсэн хууль ноцтой зөрчиж байна гэж хэлэх үндэслэл байна. Энэн дээр нэг хариулт өгөөч. Тамгын газрынхан хэлэх байх л даа. УИХ-ын тухай хуульд УИХ-ын даргын бүрэн эрх гэж юм оруулаад энэн дотор нь нэр дэвшүүлэх хүнийг УИХ дарга оруулна гээд бичсэн учраас энүүгээрээ орж байгаа гэж хэлэх байх. Зүгээр Үндсэн хуулийн УИХ гэсэн бүлгийн анхны өгүүлбэрийг уншихад л УИХ гэдэг бол 76 хүний бүрэлдэхүүнтэй бүтэц байна гэж байгаа шүү дээ. 

Ц.Нямдорж: -Сүүлийн үед нэг ийм асуудал яригдаад байдаг боллоо. Энэ асуудлыг би миний гарын үсэг зурагдсан УИХ-ын хуулийн дагуу оруулж ирж байгаа юм бишээ. Гончигдорж даргын гарын үсэг зурсан Үндсэн хуулийн цэцийн тухай хуулийн дагуу оруулж ирж байгаа юм. Тэр цэцийн одоо мөрдөж байгаа хуульд УИХ-ын дарга төрийн байгуулалтын байнгын хороонд санал тавиад Төрийн байгуулалтын хороо тэрийг дэмжих юм бол Хууль зүйн байнгын хороонд дахин санал тавиад Хууль зүйн байнгын хороо дэмжих юм бол УИХ-д оруулж ирж санал хураалгана гэсэн ийм л заалт цэцийн хуульд байгаа биз Үндсэн хуульд байгаа. Тийм учраас би энэ захирамж гэдэг юм гаргасан юм. Тэр захирамж гэдэг юман дотор ер нь анх 02 дугаар сарын 22-ны өдөр Бямбадорж даргын гарын үсэгтэй бичиг ирсэн. Цэцийн гишүүний орон гарчихлаа хүнээ томилж өгөөч гэж. Тэрний дагуу 3 дугаар сарын 29-нд би Дондог даргад бичиг өгсөн. Дондог даргын хороо 4 дүгээр сарын 17-нд хуралдаад саналыг Төрийн байгуулалтын байнгын хороо дэмжиж байна гэж үзсэн. Тэгээд энэ үндсэн дээр Хууль зүйн байнгын хороо хуралдсан. Ийм л юм шүү дээ.

Би УИХ-д асуудал өргөн мэдүүлэхдээ тэр цэцийн тухай хуулийн заалтыг үндэс болгон захирамж гаргасан. Монголбанкин дээр бас ийм асуудал яригдсан. Бас УИХ дарга дангаараа энийг мэдэж байна. Үндсэн хууль зөрчиж байна гэдэг асуудал. Би андуураагүй бол алдагдсан онцгой эрх гэдэг нэртэй нийтлэлээр гурван өдөр тутмын сонинд тавигдаж Нямдорж Үндсэн хууль зөрчсөн гэдэг асуудал анх гарч ирсэн. Энд Үндсэн хуулийн ямар нэгэн зөрчил байхгүй. Монголбанкны ерөнхийлөгчид нэр дэвшүүлэхдээ би бас одоо мөрдөж байгаа миний гарын үсэг зураагүй дээр үед батлагдсан Монголбанкны тухай хуулийн дагуу нэр дэвшүүлсэн юм. Тэгээд намын бүлэг зөвлөлүүд санал болгосон хүнийг тус бүрдээ яриад санал хураалтаар асуудлаа шийддэг учраас энд хуулийн ямар нэгэн асуудал байхгүй ойлгомжтой асуудал. Бүлэг зөвлөл дээр цаашдаа ажил хэргийн журмаар санал солилцож болохыг үгүйсгэхгүй. Тэгэхдээ нэг зовлон байгаа. Ямар зовлон байгаа вэ гэхээр бүлэг зөвлөл дээр яриад эхэлбэл Үндсэн хуулийн цэцийн гишүүнд намуудын байр сууринаас хандсан гэдэг яриа гарчих гээд байгаа учраас мэдээжийн хэрэг намууд яриад эхэлсэн тохиолдолд улс төрийн өнцгөөр асуудалд хандаад эхэлнэ шүү дээ. Тэгээд намын гишүүнээс түдгэлзэж, зөвхөн Үндсэн хуульд захирагдаж ажиллах ийм хүний томилгооны асуудал яригдаж байгаа учраас намуудын байр суурийг сонсож асуудалд хандах нь төвөгтэй байгаа юм яг үнэнээ хэлэхэд. Ийм юм байгаа юм. Тэгээд ямар ч байсан саналаа гаргаад ном журмынхаа дагуу байнгын хороодоор нь хэлэлцүүлээд санал гаргасны дараа бүлэг зөвлөлүүд нь ярьж байр сууриа тодорхойлно биз гэж ойлгоод, тэгээд цэвэр УИХ-ын байнгын хороо гэсэн бүтцээр нь дамжуулж асуудал тавьж байгаа юм. Хуулийн заалт нь УИХ-ын дарга Төрийн байгуулалтын байнгын хороонд саналаа хүргүүлээд, Төрийн байгуулалтын байнгын хороо хэлэлцээд зөвшөөрвөл Хууль зүйн байнгын хороонд оруулна. Хууль зүйн байнгын хороо дүгнэлт гаргана гэсэн ийм хуулийн заалттай юм.

С.Ламбаа: -Би УИХ бүрэн эрхийнхээ дагуу нэр дэвшүүлдэг албан тушаал гэж байна л даа. Тэр утгаар асуудалд хандаад байгаа юм л даа. Монгол Улсын Их Хурлаас нэр дэвшүүлж томилдог албан тушаал. Тэгэхээр УИХ-аас нэр дэвшдэг гэдэг энэ үг маань УИХ-ын өөрийнх нь 76 хүний бүрэлдэхүүнтэй энэ бүтцийг УИХ гэж хэлдэг юм байгаа биз дээ. Би тэр утгаар нь хэлээд байгаа юм. Тэгэхээр тийм учраас би юу гээд байна вэ гэхээр, та бол улс төрийн юм орчихож магадгүй гэж ярьж байна. Ер нь цаашдаа УИХ-ын дарга хүнээ сонголтоо хийгээд ер нь болно шүү дээ. МАХН-ын бүлгээс Ардчилсан намын зөвлөлөөс ч гэсэн, Парламентад суудалтай намууд ч гэсэн хэн нэгэн нэр хүндтэй хуульч хүнийг цэцийн гишүүн болгоно гээд УИХ-ын даргад санал тавьж болно шүү дээ. Тэрийг нь УИХ дарга өөрөө үзээд тэгээд энийг дэвшүүлж байна гэдэг саналаа бүлэг зөвлөлүүддээ эхэлж оруулдаг тогтолцоо байх нь УИХ гэдэг бүтцийнхээ байгууллагын талаас авч үзвэл зөв гольдролдоо орох юм уу гэж ойлгоод байгаа юм. Хүмүүс яаж байна вэ гэхээр зүгээр УИХ-аас томилогддог хүнийг зүгээр Нямдорж дарга өрөөндөө сууж байгаад хэдэн анкет үзэж байгаад тэгээд санаандаа тохирсон нэг хүний анкетыг өгч байгаа. Энд ямар нэгэн УИХ-ын бүтцийн сонголт байхгүй. Тэр талаас нь цаашдаа бид нар зөв хийж байвал зүгээр юм. УИХ-аас томилдог гээд байгаа. УИХ-аас томилдог байгууллага, хүн, албан тушаалтан гэж яриад байгаа учраас би ингээд байгаа юм.

Ц.Нямдорж: -Нарантуяа Үндсэн хуулийн цэцийн тухай хуулийн 3 дугаар зүйлийн нэг, хоёр дахь хэсгийн заалтыг уншаад өгчих. Яг тэр заалт байгаа. 

Ж.Нарантуяа: -Үндсэн хуулийн цэцийн тухай хууль 1992 оны 5 дугаар сарын 08-ны өдөр батлагдсан. З дугаар зүйлд Цэцийг байгуулах журам гэж байгаа. Цэцийн 9 гишүүний З-ыг УИХ, З-ыг Ерөнхийлөгч, З-ыг Улсын Дээд шүүхийн санал болгосноор УИХ 6 жилийн хугацаагаар томилно. 2 дахь хэсэг. Цэцийн гишүүнээр томилох хүний тухай УИХ-д санал болгохдоо УИХ-ын дарга зохих байнгын хороодын санал дүгнэлтийг үндэслэн захирамж, Ерөнхийлөгч захирамж, Улсын Дээд шүүх гишүүдийнхээ олонхийн саналаар үндэслэн зохих шийдвэр гаргана. 

Ц.Нямдорж: -Ийм юм байгаа юм. Тэгээд цаашдаа яах вэ гэхээр нэг ийм юм болчих гээд байгаа юм Ламбаа гишүүнээ. Цэцийн хуулийг цэцийн маргаан хянан шийдвэрлэх хууль эд нарыг сүүлийн үед би уншаад байгаа юм. Сайжруулах шаардлагатай хууль байна лээ. Хэрэв Ламбаа гишүүний саналаар асуудалд хандана гэвэл энэ одоо мөрдөж байгаа хуулиудыг өөрчлөх замаар энийг хийнэ. Одоо хуулийн заалт ийм байгаа тохиолдолд яах ч арга байхгүй. Монгол Улсын тухайд ч, энэ юуны тухайд ч. Тэгсэн тохиолдолд юу болчих гээд байна вэ гэхээр УИХ хоёр удаа санал хураадаг юм болчих гээд байгаа юм. Нэр дэвшүүлэхдээ УИХ дээр оруулж ирж саналуудыг харгалзана гэх юм бол нэг санал хураадаг. Зөвшөөрөхөөр нь дахиад санал хураадаг. Ийм хоёр шатлалтай томилгооны систем рүү шилжих ийм л юм болно. Зүгээр тэрийг хийх үү үгүй юу гэдгийг УИХ-ын гишүүд шийднэ биз. Надад энэ талаар ярьж хэлээд байх юм алга. Энэ тохиолдолд бол яг сая Нарантуяагийн уншдаг хуулийн дагуу асуудал тавигдсан.

С.Баярцогт: -Миний асуух гээд байгаа асуулт бол ерөнхийдөө Ламбаа гишүүнийхтэй ойролцоо. Би юу хэлэх гээд байна вэ гэхээр одоо байгаа үйлчилж байгаа хуулиар явахаар УИХ-ын дарга институт болчихоод байгаа юм. Тэгээд дээрээс нь манай дарга хэтэрхий ажилсаг, гавшгай хүн учраас тэрийг шүүрч аваад яваандаа УИХ-ын дарга гэдэг бол УИХ-ынхаа 75 гишүүнтэй тэнцэхээр интитут болж харагдаад байгаа юм. Тийм учраас үгүй ядаж нэр дэвшүүлэхдээ зөвлөлөөрөө эхэлж хэлэлцээд, хүмүүс дотроосоо сонголт хийгээд тэгээд гаргадаг ч байдаг юм уу? энийг ерөөсөө хуульчилж зохицуулахгүй бол, эсвэл дэгээр маш нарийн зохицуулахгүй бол нэр дэвшүүлдэг эрх бол дандаа УИХ-ын дарга руу шилжчихээд байгаа юм. Өөрөөр хэлбэл УИХ-ын бүрэн эрх дарга руу шилжчихээд байгаа юм. Тэгэхээр би юу хэлэх гээд байна вэ гэхээр таны ярьж байсан яриа, бодитойгоор би мэдэхгүй байна. Одоо Монголбанкны ерөнхийлөгчийг томилоход яригдаж байсан яриа гээд байгаа юм. Чулуунбатыг би байхдаа хэзээ ч оруулахгүй гэж. 

Тэгэхээр зэрэг юу харагдаад байна вэ гэхээр УИХ-ын бүрэн эрх нэг хүний эрх рүү шилжчихээд байгаа харагдаад байгаа юм. Тэгэхээр яг оруулдаг эрхтэй субъект нь яг хуульд зааснаараа би тэр хүнийг оруулахгүй гэчих юм бол 75 хүний эрх мэдэл бүрэн хаагдаад байгаа ийм асуудал харагдаад байна. Би хувь хүний асуудал яриагүй байна. Тэгэхдээ ингээд эрх шилжээд байгаа асуудал яригдаад байгаа юм. Тэгэхээр энийг нэгдүгээрт зохицуулъя гэсэн асуудал. Энэн дээр бодсон уу.

Хоёрдугаарт нь цэцийн гишүүний асуудлыг цэцийн хоёр том маргааныг аягүй хурдан шийдсэний дараа орж ирж байгаа нь нийгэмд буруу ойлгогдчих вий гэж ойлгоод байна. Мөнхгэрэлийг би аягүй сайн мэднэ. Гэтэл намтрыг нь уншихаар дандаа Нямдоржтой цуг ажиллаж байсан юм шиг харагдаад байгаа юм. Тэгэнгүүт Нямдорж гишүүнийхээ хувьд, УИХ-ын даргын хувьд Үндсэн хуулийн цэц мэргэжлийн биш байна, хуульч биш байна. Улс төрийн шийдвэр гаргаж байна гэж баахан ярьж ярьчихаад дараа нь хүн дэвшүүлэхдээ их субъективный фактороор дэвшүүлсэн байна гэдгээр сайн хуульч бас унадаг ч юм уу, нэр хаяг зүүдэг ч юм уу тийм юм бас харагдчих гээд байна. Тэгэхээр цаг хугацааны хувьд нь ч гэсэн харж үзэж болоогүй юм уу? Энэн дээр ямар бодолтой байсан бэ гэж асуумаар байна.

Ц.Нямдорж: -Хуульд өөрчлөлт оруулах байдлаар энийг жаахан тодруулна гэх юм бол надад цаараглаад байх юм байхгүй. Тэгэхдээ ирээдүйд бий болох нөхцөл байдлаа л харах хэрэгтэй. Ямар ч тохиолдолд жишээлбэл намуудаас санал авах ийм хууль хийчих юм бол олонхийг нь дэмжиж байгаа хүнийг л санал болгохоос өөр эрхгүй байдалд орноо доо. Тэгээд дахиад л Үндсэн хуулийн цэцийн гишүүнийг УИХ биш нам шийддэг боллоо гэдэг ийм ярианд орно шүү дээ. МАХН олонхи байвал МАХН-ын хаягаар шүүмжлэл очно. Ардчилсан нам олонхи байх юм бол Ардчилсан намын хаягаар ийм шүүмжлэл очно шүү дээ. Тэгээд УИХ-ын гишүүн томилсон цэцийн гишүүн биш, Ардчилсан намын ч бай, МАХН-ын шинэ намын томилсон цэцийн гишүүн болж хувирчих гээд ингээд улс төрийн хаяг зүүчих нөхцөл байдал дараа нь үүснэ шүү дээ. Энийгээ бодоод гишүүд хуулиндаа,  дэгэндээ өөрчлөлт оруулах уу гэдгээ өөрсдөө бодоцгоо. Надад энийг хэрэв өөрчлөх шаардлагатай гэвэл цаараглаад эрх мэдэл авах гээд улайраад байх юм байхгүй. Ямар ч тохиолдолд түрүүний Ламбаа гишүүний ярьсан байдлаар асуудалд хандаж эхэлбэл олонхи нь байгаа улс төрийн хүчнээс санал болгосон хүн л томилогдоно. 

Ийм учраас би аливаа нэгэн улс төрийн намтай ярилгүйгээр хуулиндаа УИХ-ын дарга санал болгоно гээд биччихсэн байгаа учраас тэр үг үсэгт нь захирагдаж санал оруулсан юм нэгд. Хоёрдугаарт Бямбадорж даргын энэ бичиг 2 дугаар сарын 22-нд ирсэн юм орон гарчихлаа хүнээ томилж өгөөчээ гэж. Тэгээд дараа нь намайг шүүмжилсэн юм. Саналаа тавьчихаад байхад хүнээ томилж өгөхгүй байна гэж. Би цэцийн сүүлийн шийдвэртэй холбогдуулж асуудал тавьж байгаа юм бишээ. Зүгээр орон гарчихсан хүнийг нь томилох бүрэлдэхүүнийг нь 100 хувь бүрдүүлэх шаардлага байгаа учраас асуудал тавьж байгаа юм. Мөнхгэрэлийн тухайд 2000-2005 оны тухайд би Хууль зүйн яаманд байхдаа хамт ажиллаж байсан нь үнэн. Прокурорын байгууллагад ажиллаж байсан үеийг нь би мэдэхгүй юм билээ. 1985 оноос энэ хүн прокурорын байгууллагад ажиллаж байсан юм билээ. Би 1985 оноос хойш цэргийн прокуророор явсан хүн, танихгүй. Зүгээр л хуулийн мэргэжилтэй ажилтан  гэдгийг нь мэднэ. Яг тэрэн дээр танил талын тухайд яривал одоогийн Үндсэн хуулийн шалгуур хангаж байгаа хуульчид дотроос миний бараг хамтарч ажиллаж байгаагүй хуульч байхгүй. Янз янзын системд ажиллаж байсан учраас шүүгч, өмгөөлөгч, прокуророос эхлээд цагдаа гээд яривал бүгдээрээ л миний таньдаг нэгэн үе монголын төрд хуульд зүтгэж байсан хүмүүс л байгаа. Энэ өнцгөөс нь асуудлыг битгий ойлгоосой гэж би хүсч байна. Цэвэр мэргэжлийн чадавхийг, мэргэжлээрээ олон жил ажилласныг нь харгалзаж үзсэн юм. Орон тооных. Бат-Үүл гишүүн.

Э.Бат-Үүл:-Би болилоо. Асуудал давхцаж байна. Нэрээ авлаа.   

Ц.Нямдорж: -Баярлалаа. Нэр дэвшигчээс асуух хүн байна уу? Гишүүдэд ганцхан зүйл зөвлөмж маягийн юм. Шийдвэрлэгдсэн маргаантай байгаа хэрэг явдлын тухайд цэцийн гишүүнээс битгий асуугаарай. Хуулиараа урьдчилан санал дүгнэлт хэлэх эрхгүй юм гээд би гишүүдэд микрофоноо шилжүүлье. Содномцэрэн гишүүн. Тийм хандлага ажиглагдаж байна лээ.

Ч.Содномцэрэн: -Сая Тамгын газраас тайлбар хэлж байна. Даргын санал болгосноор гэж. Үндсэн хуулийн 65 дугаар зүйлийн 1 дээр дарга санал болгоно гэсэн юм байхгүй байгаа. Үндсэн хуулийн 65 дугаар зүйлийн 1 дээр Үндсэн хуулийн цэцийн гишүүнийг УИХ санал болгосноор УИХ-аас 6 жилийн хугацаагаар томилно гэсэн үг байгаа. Тэгэхээр Үндсэн хуулийн цэцийн гишүүнийг томилохдоо Үндсэн хуулиа зөрчиж томилох юм уу? эсвэл бусад өөр хууль барьж томилох юм уу энэн дээр ямар бодолтой байдаг юм бэ? Цаашдаа цэцийн гишүүнийг томилохдоо, энэ ингээд дуусахгүй байх л даа. Цаашдаа гишүүдийг томилох ажиллагаа үргэлжлээд явагдах байх. Гэхдээ энийг нэг мөр болгохгүй бол энэ зөрчилтэй юм харагдаад байна. Хуулин дээрээ УИХ санал болгосноор гэж яг Тамгын газар тайлбарласнаар бол дарга санал болгосноор гэсэн ийм юм зөрчилдөөд байна шүү дээ.

Ц.Нямдорж: -Бид Үндсэн хуулийн тэр заалтаар яагаад УИХ санал хураагаад санал болгоё гэж үзье л дээ. Тэгвэл нөгөө дарга санал болгоно гэдэг хууль нь зөрчигдөнө биз. Тэр зөрчигдөхөөр Үндсэн хуулийн 4 дүгээр зүйлийн хууль дээдлэх зарчим зөрчсөн чи гээд, дахиад Үндсэн хууль зөрчсөн хэрэгт орно. Манай цэцийн хамгийн найдвартай барьж авдаг нэг заалт нь тэр хууль дээдлэх зарчим шүү дээ. Хуулийн өөрчлөлтийн асуудал байвал энэн дээр жичдээ ярья.

Э.Бат-Үүл: -Сая Нямдорж дарга асуулт асуух гэж байхад Үндсэн хуулийн цэцийн дүгнэлттэй холбогдсон асуудлаар нэр дэвшигчээс асуух нь зохимжгүй гээд хэлчихлээ л дээ. Би бодохдоо харин үндсэн хуулийн цэцэд нэр дэвшигчээс Үндсэн хуулийн цэцийн үйл ажиллагаатай холбогдсон асуултыг асуух ёстой. Өмнөх практикуудтай нь холбогдсон асуудлыг асуух ёстой гэж үзээд байгаа юм. Энийг бол сая УИХ дээр сая цэцийн сүүлчийн хоёр дүгнэлтийг хэлэлцэх явцад УИХ-ын гишүүдийн амнаас ч гарч байсан. Бүр УИХ-ын даргын амнаас байн байн гарч байсан. Үндсэн хуулийн цэц улс төрийн шинжтэй ийм шийдвэрийг гаргалаа, улс төрийн шинжтэй ийм дүгнэлтийг гаргалаа гэдгийг хаа хаанаа ярьж байсан. Хэрэв Үндсэн хуулийн цэц улс төрийн шинжтэйгээр, улс төрийн ашиг сонирхлын үүднээс хандаад байх юм бол мэдээжийн хэрэг ямар эгзэгтэй байдалд монголын төрийн удирдлагыг оруулах вэ гэдэг нь ойлгомжтой. Өнөөдөр ч гэсэн бас л дэлхийн бусад улс оронд Үндсэн хуулийн цэцийн чадваргүй, чадавхигүй байдлаас болоод маш их том улс төрийн хямралд орчихсон улс орнууд байж байна шүү дээ. Тийм учраас Үндсэн хуулийн цэцэд нэр дэвшигчээс Үндсэн хуулийн цэцийн үйл ажиллагаатай холбогдуулаад асуухаас өөр аргагүй Нямдорж даргаа.

Нэн ялангуяа Үндсэн хуулийн цэцийн нэг их онцгой бүрэн эрхэд шийдвэрлэдэг маргаан таслан шийдвэрлэдэг нэг зүйл нь сонгуулийн үр дүнтэй холбогдсон асуудал байдаг. Удахгүй сонгууль болно. Тэгэхээр би энэ улс төрийн шинж хандлагатайгаар шийдвэр гаргаж байгаа цэцийн үйл ажиллагааг таслан зогсоох өөрт чинь ямар нэгэн тодорхой ийм бодлого байна уу? Юу гэдэг юм, ийм санаа оноо байна уу байвал хэлж өгөөч. Хэрэв цэц одоо улс төрөөс ангид шийдвэр гаргахгүй бол бид цэцээр маргаан таслан шийдвэрлэх байдлаар хямралыг арилгах ийм механизмгүй болчих гээд байна. Тэгээд би асууж байна.

Д.Мөнхгэрэл: -Тэгэхээр цэц улс төрийн шинжтэй дүгнэлт хийж байна, энэн дээр таслан зогсоох талаар яаж ажиллах вэ гэж Бат-Үүл гишүүн асууж байна. Ер нь цэцийн гишүүн гэдэг утгаараа цэцийн гишүүний бүрэлдэхүүнд хуралдаанд оролцох маргаан хянан шийдвэрлэх тэр явцад бол би өөрийн гишүүнийхээ хувьд улс төрийн байр суурь баримтлахгүй, зөвхөн хуулиа дээдлээд өөрийн дотоод үнэлэмжээрээ хэрэг маргаанд оролцох энэ тал дээрээ хувь нэмэр өгөх байгаа гэж бодож байна.

Б.Батбаяр: -Энэ хүмүүсийн яриад байдаг ортой л доо. Үнэхээр дарга маань нэг хүн оруулдаг тэр нь ямар нэгэн хэлбэрээр сонгогддог ийм л юм болчихоод байгаа юм. Хууль зүйн үндсийг сая ярилаа би давтаад яахав. Би нэг жишээ хэлэхэд түрүүн нь санаж байна, Хүний эрхийн хороо билүү Нямдорж даргын туслах байсан гэлүү, нарийн бичгийн дарга байсан ч гэсэн билүү сонгогдоод гарч байсан.  Одоо энэ хүнийг хараад байсан хамт ажиллаж байсан юм байна. Үнэхээр Нямдорж дарга хуулийн улсуудыг танихгүй байж болох л юм. Бас туслахаар ажиллаж байсан гэнэ үү энэн дээр бичсэн байна. Энэ чинь хүмүүст хардагдаад байх нэг сэжүүр юм уу гэж үзэж байгаа юм.

Би асуумаар байна. Даргаа та ямар шалгуураар хүмүүсийг оруулж ирдэг вэ? Бас нэг шалгуур байдаг байх гэж би бодож байна нэгдүгээрт. Хоёрдугаарт хамгийн зөв зохистой зам бол нэг биш нэлээн хэдэн хүнийг оруулж ирээд өрсөлдүүлэх замаар энэ асуудлыг зохицуулж болдоггүй юм уу. Ганц хүн оруулж ирээд тэр нь яах аргагүй бид кноп дарж байгаа шүү дээ. Дарахгүй гээд ч яах юм билээ. Ямар өөр өрсөлдөх хүн байгаа биш. Энэ мэт дээр анхаарах нь зүйтэй байх гэж би бодож байна. Тэгээд миний тэр хоёр асуултыг Нямдорж даргад хандсан асуулт гэж ойлгоорой.

Хоёрдугаар асуудал бол юу вэ гэхээр би энэ танилцуулгыг уншлаа. Хуулийн байгууллагад их олон жил ажилласан. Цэцийн гишүүн хийхэд үгүйсгээд байх үгүй л юм шиг байна. Тэгэхээр цаашдаа манай УИХ, Цэц хоёр маань шийдвэрлэхэд их бэрхшээлтэй юмнууд үүсээд байх шиг байна. Жишээлбэл янз бүрийн асуудал дээр нэг юм гаргадаг. Нөгөөтөхийг нь цэц шүүрч аваад янз бүрийн дүгнэлт гаргадаг. Нэг хүн өгдөг. Нэг ийм юм болчихоод байна. Хэрэв та сонгогдох юм бол энэ тал дээр ямар санаачилга гаргаж ажиллах вэ? Хууль эрх зүйн дээд хоёр байгууллага маань хоорондоо үг хэлээ ололцохгүй бол хэцүү шүү дээ. Дээдэх нь суудлаа олохгүй бол доодох нь хөлөө олохгүй гэдэг шиг бас хүндрэлтэй асуудал гардаг байх гэж бодож байна. Энэн дээр юу гэж үзэж байна вэ? Энийг хариулж өгөөч.

Ц.Нямдорж: -Би УИХ-ын дарга болсноос хойш 4 хүн ажилд санал болгосон. Монголбанкны ерөнхийлөгч, Санхүүгийн зохицуулах хорооны дарга, Хүний эрхийн комиссын дарга, одоо энэ цэцийн гишүүнийг. Энэ хүмүүс бүгдээрээ, Батсүхийг би бараг танихгүй. Нөгөө гурван хүн нь Хууль зүйн яаманд бүгдээрээ насаараа ажилласан хүмүүс. Зөвхөн миний үед биш. Үе үеийн сайд нарын үед ажиллаж байсан хүмүүс. 1992 оноос хойш Мөнхгэрэл ажилласан. Лувсанжав сайд байсан. 1996 онд Ардчилсан холбоо эвсэл байснаас хойш 4 сайд солигдсон Ганболд, Батчулуун, Цог, хамгийн сүүлийнх нь хэн байна вэ? Эд нарын үед ч энэ хүн яаманд ажиллаж байсан. Миний үед ч ажиллаж байсан. Тэгэхээр энэ улс төрийн өнцгөөс гэж харахаасаа илүү төрийн албанд олон жил зүтгэчихсэн, хуулиа сайн мэддэг, цаашдаа төрийн ажлыг хувийн муу шуналгүйгээр явуулж чадах юм болов уу гэсэн шударга хүмүүсийг би нэр дэвшүүлдэг. Миний нэр дэвшүүлдэг хоёр зарчим байдаг. Нэгдүгээрт шударга ажиллаж чадах уу үгүй юу? Хоёрдугаарт төрийн төлөө зүтгэж чадах уу үгүй юу? гэдэг ийм зарчим. Би эмэгтэй ч хүмүүс нэр дэвшүүлж байсан, эрэгтэй ч хүмүүс нэр дэвшүүлж байсан. Хүйсээр ялгаварлаж болохгүй гэдэг биз дээ Мөнхтуяа гишүүнээ. Үндсэн хуулийн заалт нь тийм юм байна. Тийм учиртай юм. Ер нь аль аль хүн нь ажлаа сайн хийж байсан. Санхүүгийн зохицуулах хорооны Баярсайхан миний үед ч, урьд нь ч Хуулийн бодлогын газрын дарга байсан. Хуулин дээр сайн суудаг. Хууль гайгүй мэддэг. Засгийн газрын шийдвэрийг сайн мэддэг, бүгдийг нь боловсруулахад оролцож байсан. Ялгаагүй энэ хүн тийм л шалгуураар явж байгаа. Хууль боловсруулах газрынх нь орлогч байсан. Хяналт шинжилгээний ажлыг хийж байсан. Зохицуулах ажлыг нь хийж байсан. Хуулиа мэддэг. Тэр тусмаа практик ажлын дадлага гайгүй. Бүтэн 10 жил прокурорын байгууллагад ажиллачихсан. Ийм л хүн байгаа юм. Мөнхгэрэл дараачийн асуултад хариулъя.

Хуулиараа нэг хүн оруул гэж байхад би тэр хуулийг зөрчиж яаж олныг оруулах юм бэ? хуулиа өөрчлөх гэж байгаа бол өөрчилж болно гэдгийг би хэлчихсэн. Томилгоо гэдэг бол угаасаа өрсөлдөхийн тухай асуудал байдаггүй ийм л зүйл шүү дээ. Томилгооны хүнийг санал болгоод оруулаад ирэхэд УИХ дэмжихгүй гээд санал гаргаад унагаж болно. Энэ эрх нь та нарт байгаа. Ийм тохиолдлууд гарч байсан. Элчин сайд дээр гарч байсан. УИХ-ын дэмжлэг авалгүй гарч л байсан. Үндсэн хуулийн цэцийн гишүүнээр орж ирээд дэмжлэг авалгүй гарч л байсан. УИХ асуудалд ханддаг арга нь энэ шүү дээ. Өөр арга байдаггүй шүү дээ. 10 хүн оруулж ирээд би санал хураалгая л даа тэгвэл би дахиад Үндсэн хууль зөрчсөн болно биз дээ. Надаар дахиад Үндсэн хууль зөрчүүлнэ гэдэг яриа гаргуулж яах нь вэ дээ. 

Д.Мөнхгэрэл: -Батбаяр гишүүний саяын асуултыг би Бат-Үүл гишүүний асуулттай төстэй юм уу гэж ойлгож байна. Тэгэхээр цэцийн тухай хууль, цэцэд маргаан хянан шийдвэрлэх тухай хуульд цэцийн гишүүний үүргийг тодорхой заасан. Энэ нь юу вэ гэхээр маргааныг бодитойгоор бүх талаас нь асуудалд хандах ийм л зарчим байгаа. Тэгэхээр би надад хуулиар олгогдсон энэ эрх үүргийнхээ хэмжээнд л ажиллана. Ингэж ажиллахдаа мэдээж хэрэг улс төрийн ажлыг оруулахгүй гэдгийг би мэдэж, ойлгож байгаа. Түүний үр дагаврыг ойлгосон.

С.Ламбаа:  -Мөнхгэрэлийн тухайд бол хуульч мэргэжилтэй Эрхүүгийн их сургуулийг хуульч мэргэжлээр төгссөн. Би бас энэ үед Эрхүүд ажиллаж байсан учраас мэднэ. Хоёр асуулт байна. Үндсэн хуулийн цэц 6 жилийн хугацаагаар томилогдоод Үндсэн хууль манадаг улсууд л болдог юм гэнэ лээ. Ер нь өөрөө хуулийн төсөл боловсруулах газрын орлогч даргаас эхлээд газрын дарга хүртэл арван хэдэн жил Хууль зүй, дотоод хэргийн яаманд ажилласан байгаа юм. Тэгэхээр ер нь өөрөө хууль боловсруулах, хууль зүй, дотоод хэргийн үндсэн чиглэлийн энэ яаманд ажиллахаас цэцэд ажиллах нь дээр юм гэж өөрөө сонголтоо хийсэн үү? Нямдорж дарга чи цэцэд оч гээд тулгачихсан юм уу? 

Хоёрдугаар асуудал, би яагаад энийг асууж байна вэ гэхээр би Хууль зүй, дотоод хэргийн яаманд ийм олон жил хууль боловсруулах ажил дээр хуулийн санкцтай ажлууд дээр ийм хариуцлагатай ажил хийж байсан хүн энэ чигээрээ цаашаа хууль боловсруулах энэ их ажил эрчимжиж байгаа энэ нөхцөлд энэн дээрээ ажиллая гэсэн тийм бодол байгаагүй юм уу гэсэн үүднээс л асууж байгаа юм нэгдүгээрт.

Хоёрдугаарт би сонирхож асууя гэж бодож байна. Яаманд олон жил ажилласных нь хувьд. Одоо энэ  хууль чинь муу боловсрогдож байна. Засгийн газар муу хууль оруулж ирж байна. Тэгээд хэл аманд их өртөх юм гардаг. УИХ тэрийг нь найруулдаг засдаг, зассан зарим нь цэцээр шүүгдээд байна шүү дээ. Тэгэхээр ер нь Хууль зүй, дотоод хэргийн яаманд хууль боловсруулалтын ажил дээр хэр зэрэг хүчтэй багууд ажилладаг юм бэ? Хамгийн эцэст Хууль зүй, дотоод хэргийн яамнаас эцсийн санал орж ирж байж Засгийн газар руу ордог ийм байгаа шүү дээ. Тэгэхээр тэнд их олон жил удирдах ажил хийсний хувьд бодит байдлыг үнэнээр нь хэлээч. Нэг юм өргөн барьдаг танай дээр очдог. Хуулиудтай харьцуулж хараад буцаагаад явуулчихдаг юм уу? Та нар хэр зэрэг хүчтэй, мэргэжлийн өндөр түвшингийн баг ажиллаж чадаж байна уу үгүй юу. Цаашдаа Хууль зүй, дотоод хэргийн яаманд өндөр мэргэжлийн хууль боловсруулах хүчин чадалтай, хүчтэй хуульч нарыг татаж оруулах ажил ер нь төрийн бодлогоор хийх зайлшгүй шаардлага байна гэж үздэг үү Энэ талаас нь их туршлагатай хүний хувьд саналаа хэлээч гэж хүсч байна.

Д.Мөнхгэрэл: -Тэгэхээр өөрөө Үндсэн хуулийн цэцийн гишүүн болъё гэж сонголтоо хийсэн үү гэж байна. Тэгэхээр би сонголтоо хийгээд энд ирээд сууж байна гэж ойлгож байна. УИХ-ын Тамгын газраас судалж байгаа гэдэг асуудал тавьсан. Би энийг яагаад зөвшөөрөх болсон бэ гэхээр нэгэнт яаманд 15 жил ажиллачихлаа. Яг хувь хүнийхээ хувьд өөр нэг ажил хийж үзье. Хэрэв хүн ингээд итгэл үзүүлж байгаа бол би тэр итгэлийг хүлээнэ, даана гэж бодоод тэр шинэ ажил дээр очиж хувь хүнийхээ хувьд өөрөөр хөгжих ёстой байхаа гэж бодсон юм.

Хоёрдугаар асуудал бол Хууль зүй, дотоод хэргийн яаманд та бүхэн мэдэж байгаа. Тусдаа газар байгаа. Энэ газар мэдээжийн хэрэг хүмүүсээ сонгон шалгаруулаад Төрийн албаны хуулийн дагуу авсан байдаг. Тэгэхдээ өнөөдөр зовлон юунд байдаг вэ гэхээр бид нар хэл, ерөнхий мэдлэг тэр бүгдийг шалгаж авдаг. Залуучууд бол нэлээн их хөдөлгөөнтэй үе байгаа 2000 оноос хойш. Нэлээн хөдөлгөөнтэй, тэр нь сургууль соёлд явдаг. Дээр нь хүмүүс бусад ажил санал болгодог, тэгэхээр яаманд тэр хүнийг барих тийм ямар нэгэн онцгой хөшүүрэг байхгүйтэй адилхан л төрийн албаныхаа ажилтны хувьд явж байгаа. Тэгэхээр нэгэнт гаръя. Нэгэнт суръя. Би тийм юманд тэнцчихлээ гээд ингэж байгаа улсуудыг бид үгүй гэх ямар нэгэн үндэслэл байдаггүй. Нөгөө талаасаа ямар нэгэн тийм хөшүүрэг  байхгүй учраас бид нар явуулдаг. Тэгээд өнөөдрийн хувьд яг энэ боловсруулах газар нэлээд шинэ бүрэлдэхүүн байгаа. Яагаад вэ гэвэл алдах онох юм байдаг байх гэж бодож байна.

С.Ламбаа: -Олон хуульч ажиллаж байгаа байх Хууль зүй, дотоод хэргийн яаманд. Би тэгээд бодсон. 15-16 жил ажилласан хүний хувьд. Би Эрхүүгийн их сургуулийн хуульч мэргэжилтэн бэлтгэж байгаа тогтолцоо дээр үеэсээ нэлээн хүчтэй тогтолцоо байсан. Тэнд байгаа манай тэр сургуулийг төгссөн улсууд дандаа нэлээн өндөр түвшинд ажил хийж явдаг юм билээ хуулийн талаараа. Ер нь одоо тэр сургуулийг төгсөж ирж байгаа хүн гэж танайд байдаг уу? нэгдүгээрт.

Өөрөө МУИС ч гэдэг юм уу, янз бүрийн хуулийн сургуулиудыг төгсөөд байгаа хуульч мэргэжлийн боловсон хүчний чанар чансааны асуудал дээр өөрийнхөө хувьд юу гэж бодож явдаг вэ? Хэр зэрэг өндөр түвшинд бэлтгэж байна вэ? Ер нь хэр зэрэг мэдлэг эзэмшиж байна гэж боддог вэ? 

Д.Мөнхгэрэл: -Тэгэхээр Эрхүүд төгссөн хүмүүс Хууль зүй, дотоод хэргийн яаманд бий. Нэг албаны дарга байгаа, хоёр гурван мэргэжилтэн байгаа. Энийг манай төрийн захиргаа, удирдлагын хөгжлийн газар шилж сонгох асуудлыг хариуцдаг. Ер нь хуульч мэргэжилтний мэдлэг чадварын талаар гэхэд Хууль зүй, дотоод хэргийн яамнаас 2000 оноос эхлээд нэлээн ажил хийсэн гэж үздэг. Бүх сургуулиудыг аттестатчилсан, заримынх нь эрхийг хассан, орон нутагт хассан, хотод хассан энэ утгаараа нэлээн тийм үр дүнтэй ажил болсон болов уу гэж би ойлгож явдаг. Мэдээжийн хэрэг хуульч боловсон хүчний мэдлэг өнөөгийнхөө шаардлагад хүрсэн байна гэж би хэлж чадахгүй байна. Тэрэн дээр нэлээд ажиллах шаардлагатай гэж үздэг.

Х.Баттулга: -Баярлалаа. Өөрийн чинь танилцуулган дотор 2000 оны 8 дугаар сараас эхлээд зохицуулалт мэдээлэл, хяналт шинжилгээний газрын дарга байсан гэсэн юу байна. Эндээс би нэг юм асуух гээд байна. Энэ үед Автомат тоглоомын газар гэсэн лиценз олгодог байсан юм. Энэ бол ерөөсөө манай улсад болон хэнд ч юу ч өгөөгүй нэг ийм юм яваад хадгаламж зээлийн хоршооны мөнгөнүүд бол энүүгээр ингэсэн, дандаа гадаадын эзэдтэй байсан ийм нэг байгууллага байсан байхгүй юу. Энэн дээр нийтдээ 200-гаад лиценз олгогдсон гэсэн байсан. Энэн дээр өөрөө ямар байдалтайгаар оролцсон бэ гэсэн ийм асуулт асууя.

Д.Мөнхгэрэл: -Тэр асуудал 2000 онд биш 2003 онд тэр асуудал гарч ирсэн. Тусгай  зөвшөөрлийн хуулиар буюу төлбөр таавар бооцоот тоглоомд Хууль зүй, дотоод хэргийн яам тусгай зөвшөөрөл өгөхөөр ингэж гарч ирсэн. Энэ анхнаасаа орж ирэхдээ төсөл боловсруулахдаа Хууль зүй, дотоод хэргийн яам гэсэн юм байгаагүй юм билээ. Сүүлд ороод ирсэн. Тэгэхээр Хууль зүй, дотоод хэргийн яам тэрэн дээрээ нэлээн бэлтгэл муутай, яахав ийхэв гэсэн нэлээн асуудал яригдаад төлбөр, таавар, бооцоот тоглоомоо иймэрхүү байдлаар ойлгоё гээд тэрийг ойлгож эхэлсэн юм билээ. Тэр нь 2000 оны 9 дүгээр сард хууль хүчин төгөлдөр болоод олгож эхэлсэн. Миний хувьд бол 2003 онд энэ асуудал дээр орж ирээд 200 биш байхаа, 150 байгаа байх гэж бодож байна. Иймээс үйл ажиллагаа явуулж байсан нь цөөхөн байдаг юм. Ихэнх нь бараг 40-50 хувь нь үйл ажиллагаа эрхлээгүй, ерөөсөө ингээд зөвшөөрөл авсан ингээд явж байсан байдал ажиглагддаг. Тэгээд ер нь тэртээ тэргүй энэ асуудалд бас хуулийн зохицуулалт хэрэгтэй юм байна. Төлбөр, таавар, бооцоот тоглоом гэж юугаа ойлгох вэ? казино гэдгээ юугаа ойлгох вэ гэдэг энэ асуудал дээр тулаад тэгээд Хууль зүй, дотоод хэргийн яам энэ бүх зөвшөөрлүүдийг хүчингүй болгосон. Миний ойлгож байгаагаар бол төлбөр бооцоот тоглоомын хуулийн төсөл боловсрогдоод Засгийн газарт танилцагдаад явсан гэж ойлгож байгаа.

Х.Баттулга: -Тэрэн дээр нэг тодруулах юм байна. Тэрэн дээр хаагдахаас нь бараг сарын өмнөөс лицензүүд олгогдсон байгаад байгаа юм. Энэн дээр гадаадынхан лиценз авахдаа их хэмжээний төлбөр хахууль маягаар төлсөн. Тэгээд сарын дараа, хоёр сарын дараа тоног төхөөрөмж нь ороод ирсэн байхад лиценз цуцлагдлаа гэдэг дээр аягүй их хэл ам гаргадаг юм билээ. Энэ тал дээр хаагдахаас нь өмнө тийм юу өгөгдсөн үү? гэдгийг тодруулах гэсэн юм. Маш их хэмжээний мөнгө ийшээ орж алга болсон байсан. Оросууд байсан, Чехүүд байсан. Хятадууд байсан,  Малайзууд байсан. Энэ тал дээр мэдээлэл байна уу? Хичнээн мөнгө орж, хичнээн нь алдагдсан гэсэн.

Д.Мөнхгэрэл: -Хичнээн мөнгө тэр тоглоомд орсон, хичнээн алдагдсан гэдэг тийм тодорхой тоо байдаггүй юм. 

Х.Баттулга: -Тэр өгөгдсөн лиценз, ажиллаж байсан байгууллагын эргэлтийн хөрөнгө,  татвартай холбогдуулж мэдээжийн хэрэг лиценз өгч байгаа байгууллага энэ тал дээр тодорхой мэдээлэл байдаг болов уу гэсэн үүднээс асуугаад байгаа юм. 

Д.Мөнхгэрэл: -Тэрийг тэгж тооцох боломж байхгүй л дээ. Ер нь тусгай зөвшөөрөл өгөхдөө хахууль авч байсан, өгч байсан гэсэн ийм ярианууд байдаг юм билээ. Миний ажил хариуцаж байсан хүний хувьд би ийм асуудал манай дээр мэдээжийн хэрэг бүр байгаагүй гээд абсолютаар хэлж болохгүй байх. Өөрийнхөө хувьд хэлж болно. Нөгөө талаар ажил зохион байгуулаад хүмүүстэйгээ харьцаад ингээд явж байсан тохиолдолд ийм юм байгаагүй болов уу гэж бодож байна. Үнэхээр яг тэрэн дээрээс бид нар шууд тэрийг хүлээж авахдаа хүртэл бид тусгай журамд оруулсан. Ерөөсөө хөндлөнгийн хүн оруулахгүй. Хөндлөнгийн хүн оруулахаар бас нэг асуудал яригдаад байна. Шууд хүлээж авдаг мэргэжилтэн хүлээж авах ёстой. Удирдлагын зөвлөлөөр оруулах ёстой. Удирдлагын зөвлөлөөр яриад хэлээд болох юм бол дээшээ сайд руугаа танилцуулдаг байх ёстой гэсэн энэ зарчим харин миний хувьд алдагдаагүй гэж бодож байна.

Ц.Нямдорж: -Ингэдэг байсан юм намайг сайд байх үед. Тэрнээс хойш яадаг байсныг мэдэхгүй. Өргөдөл өгдөг. Төрийн нарийн бичгийн даргын толгойлсон бүх газрын дарга нар ордог, удирдлагын баг хянадаг, тэгээд тэр тэрэг техникийг нь үзээд болно гэх юм бол над дээр санал оруулж ирдэг тэгээд тушаал гардаг ийм журмаар л явж байсан юм. Зүгээр тэр хахуулийн тухайд хэн нь юугаа хаана худлаа ярьж явааг хэн мэдэх юм бэ? Шалгасан юм намайг ажиллаж байх үед бас яригддаг байсан юм. Тэгээд судлаад үзэхээр зэрэг юм тогтоогдож өгдөггүй байсан юм. 36 сая төгрөг алдчихлаа гэсэн хүн над дээр орж ирж байсан юм. Тэгээд би хоёр зүйл тэр залуугаас асуусан юм. Чамайг 36 сая төгрөгтэй байдаг гэдгийг хэн мэдэх юм бэ? хэлээтэх гэсэн нэгд.

Хоёрдугаарт чамайг тэр 36 сая төгрөгийг казинод алдсан гэдгийг чинь хэн нотлох вэ гэж асуусан. Тэгэхэд аль алинд нь хариулж чадаагүй. Тэгээд би Эрүүгийн цагдаагийн газар руу тэр хүнийг явуулаад нөхцөл байдлыг нь шалгаач гэж хүссэн. Тэд нар шалгасан. Миний ойлгосон юм бол шалгаад учрыг нь олоогүй. Мөнгөтэй байсан гэдгийг ч тогтоож чадаагүй, алдсан гэдгийг ч тогтоож чадаагүй. Их зовлонтой юм байдаг юм билээ.

Хуулийн тухайд нь үнэхээр тэр Хууль зүйн яамнаас ийм зөвшөөрөл өгөх хууль өргөн мэдүүлээгүй, Засгийн газраас ч өргөн мэдүүлээгүй. УИХ дээр яригдаж байгаад энэ асуудлыг Хууль зүй, дотоод хэргийн яаманд харьяалуулсан тийм хууль, тэр Тусгай зөвшөөрлийн хуулиар гарсан юм. Ийм юм болсон юм. Ийшээгээ хэн хичнээн мөнгө алдсаныг мэдэхэд хэцүү шүү дээ. Сүүлд нь төвөгтэй нөхцөл байдалд хүчингүй болсон юм билээ.

Л.Гансүх: -Би горимын санал маягийн юм хэлэх гээд байна. Үндсэн хууль дээр УИХ томилно гэж байгаа. Санал болгоно гэж байгаа. Тэгээд та яахав УИХ-ын хуулин дээр УИХ-ын дарга гээд, Цэцийн хуулин дээр УИХ-ын даргаас гээд. Олон хуулиуд хоорондоо зөрчилтэй байна. Тэгэхээр Үндсэн хуулийнхаа чиг баримжаагаар бусад хуулиудад нь өөрчлөлт оруулаад, энэ өөрчлөлтөө оруулсны дараа энэ цэцийн гишүүнийг томилбол яасан юм бэ? Тэгэхдээ өөрөөр хэлбэл УИХ-аар хэлэлцээд, жишээлбэл та бол хуулийнхаа дагуу би нам, хүчнээс харьяалалгүйгээр юу гэдэг юм, аль нэгэн намын харьяалалгүйгээр хүн тавьчихаж байна гэж байна. Тэгэхээр та МАХН-ын гишүүн хүн шүү дээ. Тэгэхээр таныг харьяалалгүйгээр тавьж байгаа гэж хүн итгэхгүй. За яахав Нямдорж дарга шударга хүн учраас өөрөө тавьж байна гэж нэг хэсэг нь хэлэх байх. Шударга хүнийг ямар шалгуураар тавигдаж байгаа юм гээд зарчим ярихаар юм гараад ирээд байгаа байхгүй юу.

Миний горимын санал юу вэ гэхээр хуулиуд дээрээ өөрчлөлтөө оруулчихаж байгаад цэцийнхээ гишүүнийг томилбол яасан юм бэ гэсэн горимын санал байна.

Ц.Нямдорж: -Энэ би анх удаа санал болгож байгаа хүн биш. Түрүүчийн цэцийн гишүүдийг бүгд УИХ-ын дарга нь санал тавиад, Гончигдорж дарга ч ялгаагүй, Төмөр-Очир дарга ч ялгаагүй, Энхбаяр дарга ч ялгаагүй. Бүгдээрээ хороондоо саналаа тавиад тэр хүмүүс нь Байнгын хороодоороо дамжаад томилогдож байсан. Энэ би зохиосон үлгэр биш шүү дээ.

Л.Гансүх: -Тэгэхээр энийг одоо засъя л даа. Засагдаад явдаг биз дээ. Засъя гэж байгаа юм. Горимын санал хураалгаарай.

Р.Гончигдорж: -Баярлалаа. Би нэр дэвшигчээс хоёр асуулт асууя. Ер нь Шүүхийн зарчим хоёр зарчим гэж ярьдаг. Эх газрын, Англосаксоны ч гэдэг юм уу. Үндсэн хуулийн цэцийг сүүлийн үед шүүх гэж тодорхойлоод байгаа. Тэгэхээр энэ шүүх аль зарчимд харьяалагдах ёстой гэж боддог вэ? 

Хоёрдугаарт нь, ер нь энэ асуултын тодотгол юм даа. Үндсэн хуулийн цэц ямар нэгэн маргааныг шийдвэрлээд дууслаа. Цэцийн дүгнэлт гарлаа, эцсийн шийдвэр гарлаа. Энэ тухайн Үндсэн хуулийн зүйл заалтуудыг зөрчсөн тухай маргаан байдаг. Тэгэхээр цэцийн энэ эцсийн шийдвэр бол Үндсэн хуулийн тухайн зүйл заалтад оруулж байгаа Үндсэн хуулийн эрх зүйн тайлбар гэж үзэж болох уу? Ийм хоёр зүйл. Дараа нь би тодруулж магадгүй. 

Д.Мөнхгэрэл: -Тэгэхээр Үндсэн хуулийн цэц гээд манайд ийм тогтолцоо байгаа, Үндсэн хуулийн зөвлөл, Үндсэн хуулийн цэц, Үндсэн хуулийн шүүх гээд ингээд өөр өөрийн тогтолцоо байдаг гэж би ойлгодог. Эх газрын хувьд бид Германыг нэлээн түлхүү авч үздэг. Германд миний ойлгосноор шүүх байдаг юм гэж би ойлгож яваа. Тэгэхээр яг одоо алинд нь харьяалуулах вэ? тэрэнд нь харьяалуулъя, энд нь харьяалуулъя гэхээр сүүлийн үеийн ном сэтгүүлээс би юу гэж ойлгоод байгаа вэ гэхээр ер нь англосаксон герман гээд яг хоёр юмыг яг нэгийг баримтлах ийм асуудлууд төвөгтэй, холимог байх тийм үзэл бодол байх ёстой  юм болов уу гэсэн ойлголттой явдаг. Тэгэхээр миний хувьд манайд байж байгаа Үндсэн хуулийн цэц маань үнэхээр шүүх, бас шүүхийн бус ийм хоёр зарчмыг бариад байгаа. Бид нар Үндсэн хуулиа барих юм бол шүүхийн эрх мэдлээс тусдаа явж байгаа.  Яг маргаан хянан шийдвэрлэдэг, шийдвэр гаргадаг, шийдвэр нь биелэх ёстой гээд хуульдаа заачихсан энэ тохиолдолд бид бас шүүхийн хэлбэр байгаа юм болов уу гэж би ингэж ойлгож явдаг.

Ц.Нямдорж: -Шүүхийн ч, зөвлөлийн ч шинжтэй гээд байх шиг байна тийм үү.

Р.Гончигдорж: -Нэр дэвшигчээс би өөр чиглэлээр асуусан юм. Шүүх мөн үү үгүй юу гэдэг маргаанаар нь биш. Өөрөөр хэлбэл бүр тодруулах юм бол энэ жишиг эрх зүйн зарчмаар явах юм уу? явдаг гэж ойлгодог уу? Эсвэл манай ердийн шүүх шиг тийм зарчмаар явдаг гэж боддог уу? Яагаад энэ асуудлыг асууж байна вэ гэвэл Үндсэн хуулийн цэц дээр нэг адил маргаан хоёр янзаар шийдэгддэг. Энэ агуулгаараа дэлгэрэнгүй хууль хэрэглээд явдаг манай шүүхийнхтэй адил нэг нөхцөлд нь нэг янзаар, нөгөө нөхцөлд нь өөр янзаар гаргадаг байхгүй. Миний ойлгодог ойлголт бол жишиг эрх зүйн тэр зарчмаар буюу ерөөсөө Үндсэн хуулийн цэцийн гишүүдийн барьдаг юм бол Үндсэн хууль өмнө нь хэрэг маргаануудыг шийдэж байсан бүх ботиуд энэ хоёр дээрээ ажилладаг. Энэ хоёр дээр ажиллаад цэц тухайн маргаан дээр шийдлээ гаргадаг. Урьд нь тэр том ботиуд дотор энэнтэй адил хэргийг шийдсэн байвал түүнтэй адилаар нь шийддэг. Энэ шинэ гарч байвал тэрэн дээр Үндсэн хуулиа хараад Үндсэн хуулийнхаа үзэл санаагаар бол уг асуудалд ханддаг. Ийм зарчим явдаг юм уу? Эсвэл өөр зарчим явах ёстой юу? Та энэ Үндсэн хуулийн цэцийн гишүүн болбол энэний аль зарчмаар нь явах ёстой гэж боддог вэ? Энийг ярьж байгаа юм.

Тэрнээс биш Үндсэн хуулийн цэц маань шүүх мөн үү биш үү гэдэг дээр бид маргаж байгаа асуудал яриагүй. Энэ Үндсэн хуулиа өөрөө нэгэнт өөр бүлэг зүйлээр ангилсан шүү дээ. Шүүх эрх мэдэл гэдэг тусдаа нэг бүлэг, тэгээд Үндсэн хуулийн цэц тусдаа байгаа. Энэ бол Үндсэн хуулийн бүтцийн агуулгаар аваад үзвэл Үндсэн хуулийн цэц шүүх эрх мэдлийг ангилалд багтахгүй байгаа шүү дээ. Энийг манай эрхэм том шүүгчид, цэцийн  гишүүд бол энийг өөрөөр тайлбарлаж байгаа. Энэ бол өөр маргааны асуудал.

Ц.Нямдорж: -Гишүүдээ Улаанбаатар их сургуулийн оюутнууд чуулганы ажиллагаатай танилцаж байна. Та бүхэнд сурлагын өндөр амжилт, аз жаргал, сайн сайхан бүхнийг хүсэн ерөөе. Эрдэм номдоо сайн сураарай. Та бүхэнд баяр хүргэе.

Маш том хуулийн маргаан руу орлоо. 

Д.Мөнхгэрэл: -Тэгэхээр би энэ асуудлыг нэлээн судлах ёстой байх. Бас хамаагүй тэгэх, ингэх ёстой гэж энэ өндөр индэр дээрээс тэгж хэлж чадахгүй байна. Ер нь сая Гончигдорж гишүүний хэлж байгаагаар бусад хуулийг шүүх хэрэглэхдээ нөхцөл байдал янз янз байдаг, тэр болгонд өөр өөр хандлага гарч ирдэг. Эрүүгийн хууль гэхэд янз бүрийн хандлага гарч ирнэ гэж хэлж байна. Нөгөө үндэслэл нь Үндсэн хууль, үнэхээр бид нар Үндсэн хуульд захирагдах ёстой юм болохоор Үндсэн хууль дээр олон янзын тийм гаргалгаа гарч ирэхгүй байх л даа. Тэгэхээр магадгүй тэр жишиг гэдэг тэр асуудал зөв байж магадгүй юм уу гэсэн тийм бодол төрж байна. Тэгээд би энийг одоо бодож л тэгж хэлж байгаа болохоос биш урьд нь судлаагүй, үзээгүй байж би тийм хариулт өгөхөд надад хүндрэлтэй байна.

Ц.Нямдорж: -Шүүх эрх мэдлийн бүлэгт цэц байж байгаад Бага хурал дээр 3 удаа санал хураалт явуулж унаад, сүүлд нь 2 даргатай байя гэж санал хураалт явагдаад тэр нь олонхи болоод тэгээд тусдаа бие даасан бэлэг болсон доо. Тэрний гэрч нь би энд сууж байна. Хурал даргалж байсан хүн нь Гончигдорж дарга өөрөө байгаа учраас маш сайн ойлгомжтой асуудал. Хагас шүүхийн, хагас зөвлөлийн шинжтэй им юм болчихсон юм шүү дээ.

С.Баярцогт: -Миний асуух гэж байгаа асуултыг дарга нь түрүүлж хариулаад байх юм. Би цэцийн гишүүн бүрээс асуух гэж байгаа юм. Ер нь нэр дэвшсэн хүн бүрээс асууна. Асуудлаа ойлгож зөв хандахын тулд цэцийг шүүх гэж үздэг юм уу яадаг юм. Цэцийг шүүх гэж үздэг үү миний нэгдүгээр асуулт. Хоёрдугаарт нь асуудал дандаа юун дээр очиж хүндрээд байдаг вэ гэхээр цэцийн оруулж ирж байгаа асуудал дандаа улс төрийн нэг нам юм уу тодорхой бүлэглэл юм уу? хувь хүнд нийцсэн юм уу, тэрний хүсэл зоригт нийлүүлсэн байдлаар гаргаад байгаа байхгүй юу. Цэцийн шийдвэрийг. Тэгэхээр би танаас юу гэж асуух гээд байна вэ гэхээр төрийн албан хаагчид нам бус байх ёстой гэсэн ийм байр суурь байдаг. Энэн дээр хуулийн байгууллагад удаан ажилласан хүний хувьд та ямар бодолтой байдаг вэ? төрийн албан хаагч нам бус байх талаар.

Шүүгч болон цэцийн гишүүдийн хараат бус байдлыг хангахын тулд сонгогдох жил нь хязгаартай байгааг өөрөө зөв гэж бодож байна уу? эсвэл бүх насаар нь сонгодог байвал энэ систем нь зөв байх юм болов уу? Хараат бус байх нөхцөлийг нь яаж хангах бололцоо байна гэж харж байна вэ? Ийм гурван зүйлийг асууя.

Д.Мөнхгэрэл: -Тэгэхээр цэцийг шүүх гэж үздэг үү гэж, би түрүүн хариулсан. Шүүх гэж үзэхэд бас төвөгтэй байна гэж. Бид нар тэртээ тэргүй Үндсэн хуулиа удирдлага болгох ёстой. Тэгэхээр Үндсэн хууль дээр шүүх эрх мэдэл дээр цэц гэж байхгүй байгаа. Зүгээр үйл ажиллагаа явуулж байгаа хэлбэр талаасаа шүүхийн хэлбэртэй юм уу гэж ингэж ойлгож явдаг. Төрийн албан хаагчид нам бус байх ёстой юугүй юу гэж. Одоогийн практикаас бид тодорхой албан тушаалтнууд намаасаа түдгэлзэж байгаа. Ер нь яах вэ гэхээр бүх намын харьяаллыг түдгэлзүүлээд төрийн алба хашаад явж болно л доо. Магадгүй зүйтэй байж магадгүй. Эхний хэсэгтээ тэр түдгэлзүүллээ гээд тэр хүний оюун санаа нь тэртээ тэргүй өөрийнхөө намын үзэл бодол байж байгаа, тэрнийхээ эсрэг явж чадах нь юу л бол. Хүссэн хүсээгүй бас нэг бодол байгаад байх байхаа. Гэхдээ бид нар нэгэнт л төрийн албан хаагчид, ялангуяа төрийн захиргааны албан хаагчийг улс төрөөс ангид байлгана гэж үзэж байгаа бол бас тэр чиг хандлага руу дөхүүлэх нь зүйтэй гэж үзэж байна.

Хараат бус байдлын тухайд 6 жил гэж ингэж байгаа. Ер нь хүн ямар ч албан тушаалтан хүн нэг албан тушаалд олон жил ажилласны тэр хүрээний найз танил гэдэг юм уу ямар нэгэн байдлаар нөлөөлөх хувилбар их гарч болзошгүй гэдэг утгаараа магадгүй энэ хугацааг тогтоож өгөх нь зүйтэй болов уу гэж бодогдож байна. Нөгөө талаараа аваад үзвэл 6 жилдээ энэ юу амжуулах ёстой юм тэрийгээ амжуулаад авъя гэсэн ийм сэтгэлгээ бас төрчих  вий дээ гэсэн ийм бодол ч бас төрж байна. Тэгээд энэ болгоныг би дүгнэж цэгнэж дүгнэлт гаргах ёстой болов уу гэж бодож байна.

Ц.Нямдорж: -За ингээд гишүүд асуултаа асуулаа. Байнгын хорооны дүгнэлт гарсан сонсъё. Батхуяг гишүүн танилцуулах ёстой байна уу? Бат-Эрдэнэ гишүүн Хууль зүйн байнгын хорооны дүгнэлтийг танилцуулна. Гишүүд орж ирээрэй одоо санал хураалт явагдах гэж байна.

Д.Бат-Эрдэнэ: -Улсын Их Хурлын дарга, эрхэм гишүүд ээ. Монгол Улсын Их Хурлын чуулганы хуралдааны дэгийн 38.1-д заасны дагуу Үндсэн хуулийн цэцийн гишүүнийг томилох тухай асуудлыг Хууль зүйн байнгын хороо 2007 оны 4 дүгээр сарын 17-ны өдрийн хуралдаанаар хэлэлцлээ. Монгол Улсын Үндсэн хуулийн 65 дугаар зүйлийн 1 дэх хэсэг, Үндсэн хуулийн цэцийн тухай хуулийн 3 дугаар зүйлийн 2 дахь хэсгийг үндэслэн УИХ-аас санал болгосон Үндсэн хуулийн цэцийн гишүүнд нэр дэвшигч Дүгэржавын Мөнхгэрэлийг хуралдаанд оролцсон гишүүд 100 хувийн саналаар дэмжиж УИХ-ын нэгдсэн хуралдаанаар хэлэлцэх нь зүйтэй гэж үзлээ.

Нэр дэвшигч Дүгэржавын Мөнхгэрэл нь боловсрол, мэргэжил, нас, ажлын дадлага туршлагын хувьд Монгол Улсын Үндсэн хуулийн 65 дугаар зүйлийн 2 дахь хэсэг, Үндсэн хуулийн цэцийн тухай хуулийн 4 дүгээр зүйлийн 1 дэх хэсэгт заасан болзол шаардлагыг хангаж байгаа тул Үндсэн хуулийн цэцийн гишүүнээр ажиллах боломжтой гэж Байнгын хороо үзэж байна. Нэр дэвшигчийн талаарх танилцуулга, УИХ-ын тогтоолын төслийг та бүхэнд тараасан болно. Үндсэн хуулийн цэцийн гишүүнд нэр дэвшигчийн талаархи Хууль зүйн байнгын хорооноос гаргасан санал дүгнэлтийг хэлэлцэн шийдвэрлэж өгөхийг хүсье. 

Ц.Нямдорж: -Асуулт асуух гишүүн байна уу? Ламбаа, Очирхүү, Ганхуяг. 

С.Ламбаа: -Би одоо яг түрүүнийхээ ярьж байсан юмыг үргэлжлүүлэх гэж байгаа юм л даа. Монгол Улсын Үндсэн хуулийн 65 дугаар зүйлийн 1 дэх хэсэг, Үндсэн хуулийн цэцийн тухай хуулийн 3 дугаар зүйлийн 2 дахь хэсгийг үндэслэн УИХ-аас санал болгосон гэж бичсэн байна Мөнх-Оргил дарга. УИХ-ын дарга Нямдоржоос санал болгосон гэж бичихгүй яасан юм бэ? Дарга л санал болгосон. Хурал санал болгоогүй. Энийг та бас хуульч хүний хувьд юу гэж ойлгож байна вэ? УИХ-аас санал болгоогүй шүү дээ энийг. Энэн дээрээ тов тодорхой бичсэн байна шүү дээ. 65.1 чинь УИХ-аас санал болгоно гэж байгаа юм л даа. Гэтэл үнэн хэрэг дээрээ УИХ гэдэг нь юу ч юм, мэдэхээ байлаа л даа.

Ц.Мөнх-Оргил: -Үндсэн хуулийн цэцийн хуулиараа л явж байгаа шүү дээ. Манай байнгын хороонд Төрийн байгуулалтын байнгын хорооны дүгнэлт, УИХ-ын даргын захирамж хоёр орж ирсэн нэр дэвшүүлсэн, тэрний дагуу хэлэлцсэн. Ер нь цаашдаа энийг өөрчлөх хэрэгтэй гэвэл Ламбаа гишүүн хуулиндаа санаачлаад нэмэлт, өөрчлөлт юм уу тодотгол хийгээд оруулаад ирье. Хэлэлцээд батлаад өгье.

Т.Очирхүү: -Би Мөнх-Оргил даргаас нэг зүйл асууя. Өглөөнөөс хойш УИХ-ын гишүүд, түүний дотор Ардчилсан намынхан нэг ийм юм яриад байна. Үндсэн хуулийн цэцийн хуульд заасны дагуу яахав УИХ-ын дарга нэр оруулж ирээд байна энэ буруу гээд. Тэгэхээр би ингэж ойлгоод байна. УИХ-ын дарга нэр оруулж ирээд түүнийг нь УИХ-ын байнгын хороод, намын бүлэг, зөвлөлүүд яриад, үгүй бол үгүй гээд, тэгээд өөр вариант дээрээ яриад ингэж явахаас өөр ямар вариант байна вэ? 76 гишүүн УИХ гэж үзээд 76-уулаа нэр дэвшүүлээд, тэрийг нь яриад явах юм уу? Энэ Үндсэн хуулийн заалтыг олон нийтэд би ингэж ойлгож байна. Энэ процедур нь зөв явж байна гэж. Гэтэл олон нийтэд өнөөдөр өглөөнөөс хойш ямар ойлголт өгөх гээд байна вэ гэхээр энэ УИХ-ын даргын л хүн, дарга л нэр дэвшүүлнэ ингээд дарга дэвшүүлсэн боллоо гэж. Тэгэхээр энэ процедурыг юу гэж ойлгож байна. Хууль зүйн байнгын хороо энийг хуулийн талаас нь тайлбарлаж өгөөч.  Нэгдүгээрт.

Хоёрдугаарт нэг ийм юм болоод байна. Улс төрд юм уу төрийн байгууллагад олон жил ажилласан хүн заавал нэг хэсэг хүмүүстэй хамт ажилласан юм уу нэг цаг үед ажилласан үгүй бол таньдаг болно. Тэгэхээр одоо яах вэ? Энэ Ерөнхийлөгчийн танил, тэр УИХ-ын даргын танил, тэрний туслах байсан, үгүй бол газрын дарга нь байсан гээд ингээд ийм зүйлүүд яригдаад байх юм уу үгүй юм уу. Бид цөөхүүлээ. Жишээлбэл би бодож байна. Би олон жил болсон. Тэгээд Ардчилсан намын гишүүдээс юм уу өөр намын гишүүдээс нэг хүн нэр дэвшүүлэхээр чи тэрэнтэй арван хэдэн жил хамт суусан. Чи танил талаараа орж ирлээ гэсэн ийм логик орж ирээд байх юм. Энийг хууль зүйн талаас нь яаж тайлбар өгөх ёстой юм бэ? Мөнх-Оргил даргаа. Энийг нэг ойлгомжтой болгож өгөөч. Үгүй бол энэ асуудлыг Хууль зүйн байнгын хороогоор ярьж олон нийтэд зөв тайлбар өгөх юм уу? Ерөөсөө  ярьж байхгүй бол болохгүй болоод байна. Нийгэмд буруу тайлбар өгөөд тэрнээсээ болоод эргээд өөрсдөө бүгдээрээ адилхан нүдүүлээд байх юм 76 гишүүн. Нам ялгаа байхгүй.

Ц.Мөнх-Оргил: -Очирхүү гишүүний асуултад хариулахад одоо нэр дэвшигч Мөнхгэрэлийн өмнө хэлэлцэгдэж байсан цэцийн болон бусад нэр дэвшигчдийн асуудал яг хууль тогтоомжийнхоо дагуу дэгийнхээ дагуу явж байгаа шүү дээ. Тухайлбал Мөнхгэрэлийн хувьд Төрийн байгуулалтын байнгын хороо энэ хүний асуудлыг авч хэлэлцээд Төрийн байгуулалтын байнгын хорооноос Хууль зүйн байнгын хороонд асуудал тавиад, Хууль зүйн байнгын хороо хэлэлцээд УИХ-д оруулж байна шүү дээ. Тэгэхээр Төрийн байгуулалтын байнгын хороо, Хууль зүйн байнгын хороо хоёр УИХ-ын бүтцийн байгууллагууд мөн юм байгаа биз дээ. Тэгэхээр бүтцийн байгууллагаараа дамжиж орж ирээд хэлэлцэгдээд дэмжигдээд явж байгаа учраас энэн дээр хуулийн дагуу цаашдаа ч гэсэн ийм дэгээрээ явах нь зөв байх гэж бодож байна.

Танил талын хувьд хуульд огт танихгүй хүнийг нэр дэвшүүлж болно, таньдаг бол болохгүй гэсэн заалт байхгүй. Гол нь ашиг сонирхлын зөрчил байна уу? энэ хүн хуульд заасан шаардлагыг хангаж байна уу? Хэрэг төвөгт орооцолдож байсан байна уу? Энэ ажлыг биелүүлэх үйл ажиллагаагаа явуулж чадах мэргэжлийн болон хувь хүний зан чанар, дадлага, туршлага нь байна уу гэдэг гол шалгуураар УИХ, УИХ-ын бүтцийн байгууллагууд болох байнгын хороод хандаж ярьж байгаа. Цаашдаа ч гэсэн ингэж хандах ёстой байхаа гэж бодож байна.

Ц.Нямдорж: -Би огт таньдаггүй хүн оруулж ирж байх үед Батбаяр гишүүн таньдаггүй хүн яагаад оруулж ирсэн бэ гэж асуухгүй яасан юм бэ? тэр үед.  Таньдаггүй хүн. 

Д.Ганхуяг: -Баярлалаа. Өнөөдрийн Үндсэн хуулийн цэцийн гишүүнийг оруулж ирж байгаа асуудал нь өнөөдрийн Монгол Улсын Үндсэн хууль, холбогдох хуулийн дагуу оруулж ирж байна гэж ойлгож байна. Тэгэхдээ юмыг боловсронгуй болгох, шүүмжлэх, сайжруулахын төлөө энд сууж байгаа болов уу гэж бодож байна. УИХ 76 гишүүнтэй. УИХ нэгэнт өөрөөр хэлбэл ардчиллын, ардчилсан нийгмийг төлөөлөгч нартай, тэрний ард адилхан сонгогч байгаа ийм байгууллага юм бол ямарваа нэгэн захиргааны чанартай юм байж болохгүй. Өнөөдөр өөрөөр хэлбэл УИХ санал болгоно гэж байхад дарга нь санал болгож байна гэдэг асуудал эсрэг урвуу байна. УИХ дахь хамгийн анхан шатны бүтцээсээ эхэлдэг юм билээ зөвлөл, бүлгээсээ эхэлдэг юм байна билээ шүү дээ. Хамгийн гол нь ярих гэж яриагүй, боловсронгуй болгох шаардлагатай байгаа байх. 

Хоёрдугаарт өөрөөр хэлбэл энийг хууль зүйн мэргэжлийн байнгын хороо энэ урвуу тогтолцоог, энэ урвуу процессыг судалж үзсэн тал байна уу гэж. Хоёрт нь хууль чанаргүй гараад байна гээд байгаа. Энэ тогтолцоондоо байгаа. Манайх шиг яг ингэж хууль өнөөдөр хуулийг ингэж шийдэж байгаа парламентын засаглалтай орон цөөхөн юм билээ. Юмыг боловсронгуй болгох талаас нь ярья, хурдан сайжруулъя гэсэн санал байна. Жишээлбэл спикер сонсгох гэсэн үг. Жишээлбэл аль ч орны парламентыг харж байхад спикер гэдэг бол гишүүн гэдэг үгийг урд нь хэлэх үү нэрийг нь урд нь хэлэх үү гэдэг нь хүртэл тогтсон байдаг юм билээ. Янз янзаар хэлнэ, янз янзаар зарлана, ийм байдалтай байж болохгүй. Бид өөрөөр хэлбэл энэ улс орны бодлогыг тодорхойлох үлгэр жишээч байх ёстой. Энэ талаасаа асуудалд хандах хэрэгтэй. Боловсронгуй болгох юмнаас ерөөсөө ухарч болохгүй байх. Энэнтэй санал нийлж байна уу гэж асуух гэсэн юм.

Ц.Мөнх-Оргил: -Процессыг манай байнгын хороон дээр яриагүй, одоо хүчин төгөлдөр байгаа хууль тогтоомжийн дагуу нэр дэвшигдээд  Төрийн байгуулалтын байнгын хороо, Хууль зүйн байнгын хороогоор орж ирж байгаа учраас энэн дээр ямар нэгэн судалсан асуудал байхгүй.

Хоёр дахь асуудлын хувьд боловсронгуй болгоё гэдэг дээр би санал нэг байна. Жишээлбэл би намрын чуулганы төгсгөлөөр хаврын чуулганаар хэлэлцэх асуудлын төлөвлөгөөг ярьж байхад бид дэндүү олон хуулийг, дэндүү богино хугацаанд, заримдаа чанар муутай цоорхойтой юмнууд гаргах гээд байна, тийм учраас баталж байгаа хуулийнхаа тоог цөөлье. Энэ гарцаагүй энэ жилдээ багтах ёстой юмнууд, энэ нь энэ жилдээ багтахгүй дараагийн жил хүлээж болох юм гэж ингээд цөөхөн ч гэсэн чанартай юм гаргая, эндээ шаардлагатай бол дэгээ зохицуулъя, дэгэндээ өөрчлөлт оруулъя гэсэн санал хэлж байсан. Өнөөдөр ч гэсэн тийм байр суурьтай хэвээрээ байна. 

Ц.Нямдорж: -Байнгын хорооны санал дүгнэлтээс асуулт асуулаа. Одоо санал хэлэх гишүүн байна уу? Шууд саналаа хураах уу? Санал хэлэх гишүүд кнопоо даръя. Очирхүү, Бат-Үүл, Гончигдорж, Содномцэрэн, Баярцогт, Одбаяр гишүүд.

Э.Бат-Үүл: -Баярлалаа. Нэр дэвшигчид хандаж хэлэх үг байна. Үндсэн хуулийн цэцийн гишүүнээр өнөөдөр нэлээн тийм эгзэгтэй үед нэр дэвшиж байгаа УИХ-аар хэлэлцэгдэж байна. Нэр дэвшигчид яагаад зориуд хандаад байгаа юм бэ? гэхээр өнөөдөр Монголын Үндсэн хуульт байгууламж, нэн ялангуяа өнөөдөр манай төрийн удирдлагын тогтолцоо тал талын шүүмжлэл дайралтад өртөгдсөн. Эрх мэдлийн салаа мөчрүүд эрх мэдэл булаацалдах ийм байдалд орчихсон. УИХ-ын хаврын чуулганы нээлтэн дээр Ерөнхийлөгч нь гарцаагүй төрийн тогтолцоо гээд хэлчихсэн, хариуцлагагүй төрийн тогтолцоо гээд хэлчихсэн ийм үед Үндсэн хуулийн цэцийн гишүүнээр томилогдож ажиллах гэж байна л даа. Магадгүй цаашдаа бас их зүй бус байдал газар авах юм бол төрийн салаа мөчрүүдийн хооронд нэлээн ширүүн зөрчил, тэмцэл өрнөхийг үгүйсгэхгүй ийм нөхцөл байдал үүсээд байгаа юм. Энэ чиглэлээр ч улс төрийн удирдамжтай, тодорхой үйл ажиллагаанууд явж байгаа юм. Тэгэхээр энд Үндсэн хуулийн цэц маргаан хянан шийдвэрлэх, Үндсэн хуулийг сахиулах ийм үүргээ хэрхэн биелүүлэх вэ гэдгээс цаашдын үйл явц их шалтгаалах юмаа. Тэгэхээр ийм үед Үндсэн хуулийн цэцийн гишүүн болох гэж байгаа гэдгийг анхаарч үзэх ёстой.

Хоёрдугаарт нь Үндсэн хуулийн цэцийн сүүлчийн хоёр дүгнэлтийг харахад би үнэхээр бяцхан жаахан цочирдсон гэж хэлмээр байгаа юм. Яагаад цочирдсон гэж хэлэхээр уул нь Үндсэн хуулийн цэцийн гишүүд гэдэг бол манай хууль зүйн шинжлэх ухааны аасууд очсон газар гэж ингэж ойлгодог. Гэтэл Үндсэн хуулийн цэцийн хоёр дүгнэлт хачин дүгнэлт гарч ирсэн. Жишээлбэл 250 сая гэдэг нэр үүсчихээд байгаа хөрөнгө оруулалтын асуудалтай холбогдуулан Үндсэн хуулийн цэц шийдвэр гаргахдаа УИХ-аар батлагдсан Төсвийн хуулин дотор байхгүй заалтыг иш үндэс болгоод дүгнэлт гаргасан байсан. Хууль бол хүйтэн хатуу хуулийнхаа хэлээр л ярьдаг. Яг үсэг үсэг байгаа үг үсгээ л барьж ярьдаг. 19 тэрбум гэдэг бол хаана ч байхгүй. Гэтэл Үндсэн хуулийн цэц Төсвийн хуульд байхгүй тийм зүйлийг бариад Үндсэн хууль зөрчсөн гэдэг дүгнэлт гаргаж ирсэн нь их цочоосон л доо. Хоёр дахь нь бол Үндсэн хуулийн цэц дүгнэлт гаргахдаа жишээлбэл УИХ-ын даргыг огцруулах тухай асуудлыг авч хэлэлцэхдээ өөр улс төрийн сонирхлоор ялгавартай хандаж байгаа нь УИХ-д орж ирээд хэлэлцэгдэж байх үед гарч ирсэн л дээ. Жасрай гуайг Айбексмоломтой холбогдуулан огцруулах үндэслэл эсэх байгаа асуудал тавих үед бол Үндсэн хуулийн цэц огцруулах үндэслэлтэй эсэх асуудлыг шууд авч хэлэлцээд эцсийн шийдвэр гаргаж байсан. Гэтэл Бурмаа зэрэг иргэд огцруулах үндэслэлтэй юу үгүй юу гэдэг асуудал тавихаар энэ манай асуудал бишээ УИХ-ын асуудал гэж УИХ руу түлхэж хууль, Үндсэн хууль сахиулах хариуцлагаасаа зугатсан ийм шийдвэр гаргаж, маш хүнд улс төрийн төвөгтэй байдал үүсгэж байсан л даа.

Зүгээр энэ нь хуульч хүмүүсийн хувьд үнэхээр их цочоож байсан. Ийм мэдээжийн юмыг яагаад ингэж ярьж байгаа юм бэ гэж. Тэгээд дүгнэлтэд ийм хариуцлагагүй дүгнэлт яагаад хийсэн юм бэ гэж. Хэрэв Үндсэн хуулийн цэц ийм хариуцлагагүй чиг баримжаатай хууль, Үндсэн хуулиа дээдлэхгүйгээр шийдвэр гаргаад байх юм бол магадгүй төрийн салаа, мөчрүүдийн хооронд зөрчил үүсэх үед харин ч Үндсэн хуулиа хамгаалахаасаа илүү бусниулах үйл ажиллагаа гаргачихаж мэдэх юм байна гэсэн сэтгэгдэл төрж байсныг хэлье.

Тэгээд мэдээж Үндсэн хуулийн цэцийн гишүүн болно гэдэг бол Монгол Улсын хуулийн мэргэжилтэй бүх хүмүүсийн мөрөөдөл. Яагаад вэ гэхээр Үндсэн хуулийн цэц гэдэг бол хууль зүйн шинжлэх ухааны онол, философийн гүнд хүртэл явдаг ийм гайхамшигтай академический байгууллага шүү дээ. Манай хуульчдын мөрөөдөл болдог байгууллага. Тэгээд ийм байгууллагад энэ байгууллагын нэр төрийг ард иргэдийнхээ дээрээс нь хуульчдын өмнө хамгаалах ёстой гэдэг нь цэцийн гишүүний эрхэм үүрэг. 

Р.Гончигдорж: -Баярлалаа. Нэгдүгээрт нэр дэвшүүлэх асуудал дээр нэлээн ярьж байна. Энэ хуулийн заалтууд нь хэвээрээ, процесс нь үндсэндээ хэвээрээ явж байгаа нь үнэн. Бид нар хуулийг хэрэгжүүлэхдээ ямар эрх зүйн соёлоор явах вэ гэдэг юм уу? улс төрийн соёлоор явах уу гэдэг юм уу тэр асуудлууд дээрээ л маргаан байх шиг байгаа юм. Жишээлбэл санал болгох тухай асуудал, өөрөөр хэлбэл ямар байгууллагуудаас санал болгох вэ? тэрийг яаж нээлттэй зарлах вэ? гишүүдийн дунд санал болгох эрхийг нь УИХ-ын даргын санал болгох эрхийг нь хэр зэрэг чөлөөтэй тавьж өгөх вэ? Тэгээд тэндээс нь сонголт хийнэ. Сонголт хийгээд УИХ-д оруулахын өмнө бол бүлэг зөвлөлүүд байна. Мөн даргын дэргэдэх зөвлөл байна. Энүүгээр ер нь ийм хүнийг УИХ-аас нэр дэвшүүлэх бодолтой байна гэдэг асуудлаа хэлэлцүүлэх, тэгээд ингэсний дараа хумьж байгаад УИХ-ын дарга УИХ-ыг төлөөлөх эрх мэдлийнхээ дагуу тэр асуудлаа одоо саяын процессоор оруулах энэ явцууд явах тухай асуудлыг гишүүд илүү сонирхож анхаараад байгаа гэж ингэж ойлгож байгаа. Тийм учраас магадгүй энийг заавал өөрийнх нь процесс болгох. Ер нь тэгээд хүнээс хамаарахгүйгээр нэгдмэл процесстой байх гэдэг маань чухал. Энэ нь байхгүй байна гэдэг маань хуулийн зохицуулалт нарийвчлагдаагүй байна гэсэн үг л дээ. Тийм учраас энэн дээр бид нар анхаарах ёстой юм шиг байна гэж. 

Тэгээд би дараа нь цэцийн гишүүнээс асуусан асуулттайгаа холбогдуулаад бас хэлмээр байна. Үнэхээр Бат-Үүл гишүүний хэлсэн тэр нөхцөл байдал өнөөдөр байгаа. Өөрөөр хэлбэл Үндсэн хуулийн эрх зүйн хүрээнд Монгол Улсад томоохон хэмжээний маргаан өрнөж байна. Энэ маргааны бүр том дээд оргил болж байгаа зүйлүүд бол Монгол Улсын төр засгийн хэлбэрийн тухай асуудал дээр ч гэсэн маргаанууд өнөөдөр өрнөж байгаа ийм нөхцөл байдалд цэцийн гишүүнээр сонгогдох тухай ярьж байгаа. Тийм учраас Үндсэн хуулийн цэцийг зөвлөл, шүүхийн тэр хагас хэлбэрүүдийг нь бид жишиг эрх зүйн хэлбэрээр явах ёстой л гэж ойлгодог. Энэ нь өмнө нь шийдсэн бүх шийдлүүд бол том протоколд байх ёстой. Энэ нь яг л кинон дээр гардаг америкийн хуульч, америкийн өмгөөлөгч шүүх хуралдаанд ороход ямар том юман дээр ажилладаг вэ тэрэн шиг. Энийгээ мөн дотоодын эх үүсвэр, гадаадын эх үүсвэр хоёр дээр явах ёстой юм. Манай Үндсэн хуулийн агуулга нь яг л адил байгаа тийм заалттай улсын Үндсэн хуультай, Үндсэн хуулийн тэр заалтан дээр адил заалттай улсууд, мөн Үндсэн хуулийн маргаанаа энэн дээр юу гэж яаж шийдэж байсан бэ гэдэг тэр жишгийг ярих ёстой юм. Ер нь цэцийн аппарат бол харьцуулсан эрх зүй дээр, Үндсэн хуулийн харьцуулсан эрх зүй дээр сайн ажилласан, судалсан тийм мэдлэг дээр тулгуурлах ёстой.

Өнөөдөр Үндсэн хуулийн цэц дээр мэдлэг дээр тулгуурласан, мэдээлэл дээр тулгуурласан үйл ажиллагаа муу явж байна гэж би дүгнэж ойлгодог. Нэг удаа Ханнс Зайдел сангийн буянаар би Германд мэдэхгүй хэрнээ Үндсэн хуулийн харьцуулсан эрх зүйгээр 7 хоног тэнд ном үзсэн юм. Тэгэхэд их л учир утгатай юм билээ гэж харагддаг юм.

Дараа нь ойлголцлын тухай асуудал дээр. Жишээлбэл манай нэг гишүүн асуулаа. Төрийн албан хаагчид намын гишүүн бус байх тухай асуудал. Энэ намын гишүүн бус байх тухай асуудал бол тэр хүний үзэл бодол, аль намын үзэл бодолд өөрийнх нь үзэл бодол ойр байдаг вэ тэрийг зогсоох тухай асуудал биш юм. Энэ бол намын гишүүн байж, намын гишүүний хувьд намаасаа хүлээдэг үүргийг нь зогсоож байгаа зүйл. Аль ч намаас намын гишүүн харьяаллаар тэр намын өмнө үүрэг хүлээхгүй. Тэрний дүрмийг нь сахих тэр үүргүүдийг хүлээхгүйгээр өөрийн бие даасан байдлаа хадгалах тухай асуудал. Энэ агуулгаар нь Үндсэн хуулиар жишээлбэл Ерөнхийлөгчийн намыг түдгэлзүүлдэг шүү дээ. Нэг удаа Багабанди Ерөнхийлөгч байхдаа манай нам гэж олон түмэнд үг хэлчихээд тэрнээсээ нэлээн хүнд улс төрийн байдалд орж байсныг санаж байгаа шүү дээ. Тийм учраас бид цаашдаа ч гэсэн Үндсэн хуулийн цэцийн гишүүдийн хүрээнээс эхлээд бүх хуульчдын хүрээнд бид нар нам бус болох гэдэг, манай УИХ-ынхан ч гэсэн энэ бол үзэл бодлоос нь татгалзуулах үйлдлийг хийж байгаа биш намын өмнө хүлээдэг дүрмийн үүргийг нь аль ч намын өмнө хүлээхгүй гэдэг тэр зүйл рүү орох гэж байгаа учраас энэ ойлголтон дээр ойлголтууд тээглээд байгаа юм чинь явах юм биш байгаа гэж гэнэтхэн сая орж ирж байгаа ийм зүйл.

Тэгээд дараа нь өргөдөл гаргадаг, дүгнэлт гаргадаг маань Үндсэн хуулийн хэтэрхий олон заалтуудыг ишлэл хийдэг. Үндсэн хуульд тэр болгоныг нь анзаараад тэр болгон дээр нь хэлдэг. Энэ маань одоо Үндсэн хуулийн маргаан үүсгэхэд иргэн бүр хамаарах хамааралгүй олон зүйл заалтуудыг зөрчжээ гэдгийг тавьдаг тийм загвар гарчихаад байна. Энийг болих чиглэл Үндсэн хуулийн цэцээс эхлэх ёстой юм. Үндсэн хуулийн цэц тухайн маргааныг шийдэхдээ уг асуудлын ганцхан үндсэн маргаан үүсгэж байгаа тэр Үндсэн хуулийн заалтан дээр л дүгнэлт гаргадаг. Бусад нь энд хамаарахгүй гэдгээр нь гаргадаг болоод ирэх юм бол цэцэд гаргадаг өргөдөл цэгцтэй болно, өргөдөл нь цэгцтэй байх юм бол маргаан цэгцтэй болно. Маргаан цэгцтэй байвал хариулт нь цэгцтэй болно. Энэн дээр анхаарч ажиллах.

Т.Очирхүү: -Би саналаа хэлье. Нэгдүгээр асуудлаар ийм юм байна. Өнөөдөр Мөнхгэрэлийн Үндсэн хуулийн цэцийн гишүүн болох асуудал бол Монгол Улсад үйлчилж байгаа хуулийн дагуу орж ирж байна гэж бодож байна. Энэн дээр эргэлзээд байх юм байхгүй. Монгол Улсын Үндсэн хууль, Үндсэн хуулийн салбар хуулиудаас органик хуулиудаар орж ирж байна гэж ойлгож байна. Үндсэн хуулийн цэцийн гишүүнийг УИХ-ын дарга өнөөдрийн мөрдөж байгаа хуулийн хүрээнд УИХ-ын гишүүдэд санал болгосон. Тэрийг нь МАХН-ын бүлэг, Ардчилсан намын зөвлөл, бусад гишүүд УИХ-ын бүтцүүдээр энд оролцсон гэж ойлгож байна. бүлэггүй намууд юм уу, бие даагчид байнгын хороодоор оролцоод явах ийм бололцоотой. Аль нэгэн бүлэгтэй юм уу зөвлөлтэй ярих ийм бололцоотой учраас энэн дээр ямар нэгэн хууль бус юм хийж байгаа маягтай тийм сэтгэгдэл төрүүлэхээр тийм зүйл ярих нь зохисгүй гэж би бодож байна.  Энэ бол УИХ-ын үйл ажиллагаа ард олон нийтэд хүрэхэд маш их чухал гэж бодож байна. Нэгдүгээрт.

Хоёрдугаарт нь хуулийг шинэчлэх асуудал байж болно. Шинэчлэх юм уу процедурыг нь тодорхой болгох. МАХН-ын бүлэг юм уу, Ардчилсан намын зөвлөлөөс Үндсэн хуулийн цэцэд нэр дэвшүүлж болно. УИХ-ын даргад хүргэж болно. Тэгвэл бие даагчид гомдоно, бусад бүлэггүй намууд гомдоно. Энэ процедур бас гарч ирнэ. Тэгэхээр ямар зүйл болох вэ гэхээр 76 гишүүн 76-уулаа нэр дэвшүүлнэ гэдэг маш хүндрэлтэй болно. Тийм учраас одоогийн хууль бол УИХ-ын дарга УИХ-ын гишүүдэд санал болгох тэр вариантаар хийсэн гэж ойлгож байна. Бүлэг зөвлөл дээр санал орж ирнээ дээ. Зөвлөлийн дарга Гансүх нэг санал хэлнэ. Идэвхтэн дарга нэг санал хэлнэ. Тэгэхээр гишүүд яах вэ. Гансүхээ чиний хамаатан садан, чиний танил байна гэх үү. Үгүй бол Идэвхтэн дарга энэ чинь чамтай хамт ажиллаж байсан бүсгүй байна гээд унах уу. Энэ бол хязгааргүй, тасралтгүй яригдах ямар ч үр дүнд хүрэхгүй ийм ажил. Тийм учраас энэнээс болоод өнөөдөр хууль бус юм хийж байгаа юм шиг сэтгэгдэл төрүүлэх нэгдүгээрт.

Хоёрдугаарт төрийн алба хаагаад Үндсэн хуулийн цэцийн гишүүн болчих бололцоотой тийм Монгол Улсын иргэнийг тэрний танил, тэрний хамаатан, тэрэнтэй хамт ажиллаж байсан гэж ингэж гутаах ажил төрийн ажилд маш их хортой. Одоо энэ хүнд ямар хаяг зүүж байна вэ гэвэл ерөөсөө Нямдоржийн хүн гэсэн хаяг зүүгээд явуулж байна. Ингэж иргэндээ хандаж болох уу? болохгүй шүү дээ. Энэ хүн би төрийн албыг олон жил хашаад туршлагатай болсон. Өнөөдөр Үндсэн хуулийн цэцийн гишүүнээр ажиллах бололцоотой хүн байна гэж бодож байна. Хэнтэй ажиллаж байсан нь хамаагүй. Өмнө нь Нямдорж даргын өмнө Хууль зүйн сайд байсан Ардчилсан намын хүмүүс байж байсан, тэр хүмүүстэй ажиллаж байсан хүн байна шүү дээ. Тэрийг яагаад сөхөж тавихгүй байгаа юм бэ? Тэгээд төрийн албан дээр хариуцлагатай ажил дээр олон нийтийн өмнө ил тод ингэж ажиллах хүнийг ингэж хаяг нэр зүүж ингэж бохирдуулах УИХ-ын гишүүдийн хувьд зохистой биш гэж бодож байна. Энэ бол төрийн хүний соёл ерөөсөө биш. Энийг цаашдаа анхаарах хэрэгтэй байх гэж бодож байна. 

Хуулин дээр шинэчлэл хийх юм байж болно процедурын. Тэрийг би огт үгүйсгэхгүй байна. Гишүүнд Мөнхгэрэлд ямар зүйл хэлмээр байна вэ гэхээр би Үндсэн хуулийн цэцийн маргаанд ерөөсөө оролцоогүй байж байгаад сая 250 сая дээр орсон. 2-3 зүйл ажиглагдаж байна. Ямар байна вэ гэхээр Үндсэн хуулийн ардчилал, шударга ёс, хүний эрх, эрх чөлөө гэсэн заалтыг ямар ч асуудал орж ирлээ гэсэн тэрүүгээр тайлбарлаад тэгээд эцэст нь ямар нөхцөл үүсэх вэ гэхээр УИХ-ын төсвийн онцгой бүрэн эрхэд халдаад өөрөө Үндсэн хууль зөрчих ийм нөхцөлийг үүсгэж байна. Тэгэхээр юуны өмнө Үндсэн хууль зөрчихгүй ажиллана гэж Үндсэн хуулийн цэцийн хүн бодож байхгүй бол болохгүй шүү. Тэнд өнөөдөр ямар юм байна вэ гэвэл бусад этгээдүүд Үндсэн хууль зөрчдөг, үгүй бол зөрчдөггүй, тэрийг бид нар шүүдэг гэсэн ойлголттойгоор сууж байна. Гэтэл өөрсдөө Үндсэн хууль зөрчиж магадгүй гэдгийг үргэлж бодож байх ёстой нөхцөл үүссэн юм байна билээ шүү гэдгийг би товч хэлье. Энэ онц чухал зарчим шүү гэдгийг өдөр бүр бодож яваарай гэж хүсье. Баярлалаа.

Ч.Содномцэрэн: -Тэгэхээр Очирхүү гишүүнтэй би санал нийлэхгүй байна. Дарга санал болгосон гэж яриад байна. Дарга санал болгоно гэсэн хуулийн заалт байхгүй. Үндсэн хуулийн цэцийн тухай хуулийн 3.2-ыг та нар яриад байна. Тэгэхээр Үндсэн хуулийн 65 дугаар зүйлийн 1 дээр УИХ-ын санал болгосноор УИХ 6 жилийн хугацаагаар томилно гэсэн заалт байгаа. Та нар Дэгийн тухай хуулийг сөхөөд хараарай. УИХ-ын чуулганы дэгийн хуралдааны дэгийн 38.1 дээр бас УИХ  санал болгосон нэр дэвшигчийг Хууль зүйн байнгын хороо хэлэлцэж санал дүгнэлт гаргана гэсэн ийм заалт байгаа. УИХ санал болгосон нэр дэвшигчийг Хууль зүйн байнгын хороо хэлэлцэнэ гэж. Тэгээд санал дүгнэлтээ гаргана гэсэн. Тэгэхээр нэг ийм юм руу явчих гээд байна. Энэ хүнийг олонхиороо дэмжээд ингээд гаргачихаж болно. Дараа дараагийн юман дээр даргын санал болгосон хүнийг л гаргаад байдаг юм гэсэн ийм ойлголт авчихвий дээ. Энийгээ Үндсэн хуулиа, хуралдааныхаа дэгийг цаашид барьж явахгүй бол энэ одоогийн энэ процесс уламжлал болчихвол биш болно шүү. Түрүүн бас гишүүд санал гаргаж байна. Даргаас гадна 75 нь бүгдээрээ нэр дэвшүүлэх юм уу гэж. УИХ-ыг энэ 76 бүрдүүлж байгаа шүү дээ. Тэгэхээр хэрэв дарга дэвшүүлээд явбал бүрэн эрхээ даргад шилжүүлье л дээ. Нэр дэвших ажиллагааг дарга шийдэж байг. УИХ энд оролцохоо больё. УИХ гэдэг чинь 76 гишүүн шүү дээ. Энийг өөрөөр тайлбарлаад ингээд байх шаардлагагүй юм болов уу. Одоо олон жил энэ танхимд суусан, олон хууль уншиж боловсруулсан ийм улсууд энийг эрхбиш ойлгох байлгүй гэж бодох юм.

Ер нь цэцийн тухай хууль, цэцэд маргаан шийдвэрлэх тухай хуулийг эргэж харахгүй бол болохгүй болчихжээ. Түрүүчийн цэцийн дүгнэлтийг бид нар хэлэлцэж байхад цэцэд маргаан хянан шийдвэрлэх тухай хуулин дээр болохоор УИХ-ын чуулганы дэгийн тухай хуулийн 28 дугаар зүйлийн дагуу гээд бичсэн байгаа. Тэгэхээр Дэгийн тухай хуулинд байхгүй. 28 дугаар зүйлийг үзэхээр гадаад гэрээ хэлэлцээрийг соёрхон батлах гэсэн юм байж байгаа. Тэгэхээр цаашдаа энэ Дэгийн тухай хууль, цэцийн тухай хуулийг эргэж манай Хууль зүйн байнгын хороо харж үзэхгүй бол Үндсэн хуультайгаа зөрчилдсөн, бусад хуультайгаа зөрчилдсөн ийм зүйл заалтууд байгаа шүү. Түрүүчийн цэцийн 03 тоот дүгнэлтийг хэлэлцэж байхад энэ асуудал яригдаж байсан. Дэгийн тухай хуулийн 28 дугаар зүйлээр шийднэ гээд биччихсэн, тэр хуулинд байхгүй. Тэр зүйл заалт шал өөр зүйл заалт болчихсон ийм юм одоо хүчин төгөлдөр явж байгаа шүү. Энийг цаашдаа манай Хууль зүйн байнгын хороо нэгэнт хуулийн асуудал хариуцаж байгаа бол хариуцсан шиг хариуцаад энэ зөрчилдөөд байгаа зүйл заалтуудыг цэгцлэхгүй бол бид нар энд орж ирээд нэг хэсэг нь Үндсэн хуулийнхаа заалтыг ярьдаг, нөгөө хэсэг нь  өөр цэцийн тухай хуулийн заалтыг ярьдаг ийм болчихоод байна. Энийгээ би Хууль зүйн байнгын хороо Мөнх-Оргил даргад хэлье гэж бодсон юм. Урьд нь ийм асуудал гарч байсан. Өнөөдөр ч гарч байна. Энэ цэцийн тухай хуулийн 3.2 дээр дарга гээд бичсэн байж байгаа. Дэгэн дээр дарга байхгүй УИХ гэж байгаа. Үндсэн хуулийн 65 дугаар зүйл дээр дарга гэж байхгүй УИХ гэж байгаа. УИХ гэдгийг бид нар 76 гишүүн гэж ойлгож байгаа.

С.Баярцогт: -Би 3 зүйл хэлье гэж бодож байна. Нэгдүгээрт овоо босгоогүй бол шаазгай юунд суух вэ гэж. Энэ бол Нямдорж даргатай өөртэй нь шууд холбоотой асуудал байгаа юм. Яагаад вэ гэхээр би өөрөө чихээрээ сонсоогүй, тэгэхдээ МАХН-ын бүлгийн хурал дээр өөрөө тэгж хэлсэн гэж байгаа. Би энэ Чулуунбатыг оруулахгүй, Батсүхийг унагаасан ч оруулахгүй гэж. Тэрийг би сонсоод юу гэж бодсон бэ гэхээр ер нь энэ хуулийг цэгцлэхгүй бол УИХ-ын дарга институт болох нь ээ. Өөрөөр хэлбэл УИХ-ын эрх мэдэл аажмаар дарга руу шилжиж байна гэсэн ийм хандлага өөрийн эрхгүй төрж байгаа юм. 16 жил энэ хуулиар явж ирсэн нь үнэн. Тэгэхдээ анхаарах цаг заавал болжээ гэдэг нь харагдаад байгаа. Энэ үүднээс нь хүлээж аваач ээ гэж би нэгдүгээрт хэлье.

Хоёрдугаар миний тавих гэж байгаа асуудал бол гишүүддээ хүндэтгэлтэй хандмаар байна УИХ-ын даргаа. Та УИХ-ын гишүүдийг асуулт асуусны дараа тайлбар хэлэх юм уу дүгнэх эрх байхгүй ээ. Би байнга хэлээд байгаа. Тэгээд дээрээс нь УИХ-ын гишүүн энэ зааланд хэлсэн үгийнхээ төлөө, асуусан асуултынхаа төлөө хариуцлага хүлээхгүй ээ нэгдүгээрт. 

Хоёрдугаарт ер нь монгол ардын зүйр үгэнд тэнэг асуулт гэж байдаггүй. Харин тэнэг хариулт л гэж байдаг. Тийм учраас энэ гишүүддээ хүндэтгэлтэй хандъя. Бүр 1990 онд Бага хурал дээр хоёр гишүүн маргалдсан түүх байгаа. Нэрээр нь дуудсаны төлөө Баяр, Улаанхүү хоёрын хооронд Баяраа чи гэсэн, тэгэхээр нь би биш гэсэн, Төрийн байгуулалтын байнгын хорооны Баяраа гэсэн би биш гэсэн. Тэгээд МАХН-ын гишүүн, Удирдах зөвлөлийн гишүүн Баяраа би биш гэсэн. Тэгээд Эрхэм гишүүн Баяраа гэж хэлсний дараа тэр хоёр маргалдахаа больж байсан юм. Тэгээд бие биедээ хүндэтгэлтэй ханддаг харьцааг бид нар энэ зааландаа бий болохгүй бол дараа нь тэр ёс жудгийн тухай ярих хүндрэлтэй. Би тэр үүднээс гишүүдийн тавьсан асуулт, саналд дүгнэлт хэлж байгаачээ гэж би олон удаа сануулж байсан, одоо дахиад нэг сануулъя. 

Би Мөнхгэрэлд хандаж юу хэлэх гэж байна вэ гэхээр та одоо сонгогдоод очвол маш хэцүү баг дээр очих гэж байгаа. Бүгдээрээ нэртэй улс төрчид байсан. Тэгэхдээ Үндсэн хуулийн цэцийн талаар концепцийн буруу ойлголттой. Үндсэн хуулийн цэцийн дарга нь ч, дэд дарга нь ч Үндсэн хуулийн цэцийг шүүх гэж боддог. Үндсэн хуульд заасан заалтаар тусад нь бүлэг болгоод хагас шүүх, хагас зөвлөлийн эрхтэй ийм зохицуулалт хийчихсэн ийм асуудал байгаа. Хоёрдугаарт ер нь дүгнэлтүүд нь дандаа улс төрийн аливаа нам бүлэглэлд нийцүүлж гудамжны уур амьсгалд тааруулж шийдвэрээ гаргадаг ийм байгууллага болчихоод байгаа шүү. Тийм учраас сонгогдож очвол зарчимтай, яг хуульчийн байр сууринаас хуулийн өмнө иргэн бүр тэгш байдаг энэ зарчим дээр үндэслэж  үйл ажиллагаагаа явуулж байгаарай гэдгийг хүсмээр байна. Баярлалаа.

Д.Одбаяр: -Баярлалаа. Тэгэхээр хуульд боловсронгуй болгох, шинэчлэх ийм зүйлүүд байгаа гэдгийг зөвшөөрч байгаа. Тэгэхээр нэр дэвшүүлсэн байдал, процедурууд өнөөгийн энэ хуулиндаа тохироод явж байна гэж би ойлгоод байгаа. УИХ-ын дарга нэр дэвшүүлээд, УИХ-ын бүтцийн байгууллагууд энийг хэлэлцээд явж байна гэдэг маань саналаа нэгтгэх гээд явж байгаа процедур гэж ойлгож байгаа. Хэрэв болохгүй байна гэвэл зөвлөл дээр ч юм уу, байнгын хороон дээр ч юм уу энэ асуудлыг өөр хүн оруулж ирээч ээ, энэ болохгүй юм байна гээд ингээд байх боломж байгаа. Өөрөөр хэлбэл хэлэлцээд яваад УИХ нэр дэвшүүлнэ гэсэн тэр сүүлийнхээ цэг рүү явж байгаад ингээд нэгдсэн хуралдаан дээр орж ирж байгаа гэж ойлгож байгаа.

Ингэхгүй болохоор УИХ нэр дэвшүүлээд УИХ-даа нэр дэвшүүлнэ гэдэг ийм нэг логик тэнд яваад байгаа. УИХ нэр дэвшүүлж УИХ томилно гэж. Наад талын урд талын олон шат дамжлага, процедур зөв юм болов уу гэж бодогдож байгаа юм. Тэгэхгүй бол саяын хөрөнгө оруулалтын үед бүгдээрээ тоо гаргаад хэлчихсэн хөрөнгө оруулалтын дүн нь 350 тэрбум болоод тэгээд учраа олохгүй явж байгаад хамгийн сүүлд 19 тэрбумтай салсан нэг иймэрхүү байгаа. Тийм учраас процедур ийм байна. Өнөөдөр бидэнд ийм боломж олгож байна. Боловсронгуй болгох юм байгаа юм байна гэж бодож байгаа юм. Цаг үеийн хувьд их хүнд үе. Үндсэн хуулийн цэц, УИХ ер нь хууль тогтоох болон хуулийг хамгаалах хоёр байгууллагын хувьд үл ойлголцол бий болсон бас хүндхэн үе. Гэхдээ үүнтэй холбогдуулаад ялгаа байхгүй өнөөдөр Үндсэн хууль дээр байгаа хамгийн гол нэг орхигдоод байгаа зүйл юу вэ гэхээр Үндсэн хуулийг маань хэн тайлбарлах юм бэ гэдэг нь ойлгомжгүй байгаа. Улсын дээд шүүх Үндсэн хуулиас бусад хуулийг тайлбарлана гэчихсэн. Үүнээсээ болоод Үндсэн хуулийн албан ёсны тайлбар гаргах эрхтэй субъект байхгүйгээс болоод Үндсэн хуулиа хамгаалдаг цэц нь шүүх юм уу цэц юм уу саяын хэлдгээр тийм хагас байдалд орчихсон. Ийм институц байдаг. Ийм байдал руу орчихоод байж байгаа .Тэгэхээр энийг боловсронгуй болгох тал дээр цаашид хийх зүйл байгаа юм байна гэж ойлгож байгаа. Энэнээсээ болоод эх газрынхаараа явах юм уу? нийтийн эрх зүйгээр явах юм уу? эсвэл холимог байдлаар явах уу? Үүнээсээ улбаалаад цэц үү, шүүх үү гэдэг нь гарч ирэх ёстой. Тийм учраас боловсронгуй болгох зүйл байгаа юм гэдэг дээр гишүүд ойлголттой байна гэж бодож байна. Энэ эд нарыг нэр дэвшиж байгаа Мөнхгэрэлд холбогдуулж хэлж байгаа юм. Иймэрхүү зүйлүүд бас очоод өөрөө болохоор прокурор, Хууль зүй, дотоод хэргийн яам гээд ажлын туршлагын хувьд ажиллаж байсан газрууд, одоо тэгээд Үндсэн хуулийн цэцэд очихоор иймэрхүү зүйлүүд эхний өдрүүдэд нэлээн гярхай ажиглавал харагдах болов уу энэн дээр бодох хэрэгтэй юм гэж.

Дээрээс нь Үндсэн хуулийн цэц зөвхөн Үндсэн хуульд захирагдана гээд ийм үг байгаа. Гэхдээ бусад орнуудын Үндсэн хуулийг хамгаалдаг байгууллагуудын практик, туршлагыг хараад байхад улс орны хөгжлийн ерөнхий чиг хандлага, ард түмний олонхийн эрх ашгийг хамгаалах гэдэг бас тийм зүйл байгаа юм. Энэн дээр манайхан хэр ханддаг юм бол гэж бодоод байхад ний нуугүй хэлэхэд сэтгэл дүүрэн биш байдаг. Өөрөөр хэлбэл амьдралд илүү ойртсон тэгэхдээ Үндсэн хуулиа хамгаалсан, улс орны аюулгүй байдал, бүрэн бүтэн тусгаар тогтнолыг хамгаалах гэсэн цаад талын эрхэм зорилготой ийм нэг ном байгаа. Энэн дээр анхаарах ёстой юм гэж. Сая дарга хэлж байна. Ер нь Мөнхгэрэлд ажлын туршлага, мэргэжлийн хувьд бэлтгэгдсэн хүн. Хууль зүй дотоод хэргийн 9 сайдтай ажилласан юм билээ. Би сая 9 гэж тооллоо. Тийм учраас миний хувьд ер нь энэ ажилд амжилттай ажиллаж чадах хүн байх гэж бодож байна. Амжилт хүсье. Баярлалаа.

Ц.Нямдорж: -УИХ дээр хуулийн дагуу нэр дэвшүүлэх ажиллагаа дуусч байна. Одоо томилгооны ажил эхэлнэ. Улс төрийн өөр нөхцөлд орчихоор хуулийг хоёр өөрөөр тайлбарлаад улс төр хийгээд байдгаа болих хэрэгтэй. 76 гишүүн нэр дэвшүүлдэг юм бол 76 хүн оруулаад ир би бүгдийг нь санал хураалгая, нэг нэгээр л нэг нэг санал авна. Баярцогт гишүүн намайг үнэлэх эрхтэй бол би бас өөрийг чинь үнэлэх эрхтэй, би адилхан гишүүн. Ер нь үнэлдэг чинь сүүлийн үед хэтрээд байгаа.

Санал хураалт явуулъя. Одоо нэр дэвшүүлэх ажиллагаа хуулийн дагуу дуусч байна. 2 байнгын хороогоор хэлэлцсэн. Намын бүлэг зөвлөлүүд ярьсан байгаа. Одоо томилгооны санал хураалт явагдах гэж байна. Гаргалгаа нь бол энэ хүнийг томилохгүй бол дараачийн хүн орж ирэх л ёстой  ийм л юм байгаа,За ингээд санал хураалт явуулъя. Маргалдаад яах вэ.


Дүгэржавын Мөнхгэрэлийг Үндсэн  хуулийн цэцийн гишүүнээр томилъё гэсэн санал хураалт явуулъя. Бүгд 49 гишүүнээс зөвшөөрсөн 48 , татгалзсан 1,  98.0 хувийн саналаар Мөнхгэрэлийг Үндсэн хуулийн цэцийн гишүүнээр томилохыг дэмжиж байна. 


Улсын Их  Хурлын тогтоолын төсөл уншъя.  2007 оны 4 дүгээр сарын 20. Улаанбаатар хот, Үндсэн хуулийн цэцийн гишүүнийг томилох тухай, Монгол Улсын Үндсэн хуулийн 65 дугаар зүйлийн 1.2 дахь хэсэг,Үндсэн хуулийн цэцийн тухай тухай хуулийн 3 дугаар зүйлийн 1 дэх хэсэг, 4 дүгээр зүйлийн 1 дэх хэсэг, санал хураалтын дүнг үндэслэн Монгол Улсын Их Хурлаас ТОГТООХ НЬ:


1.Монгол Улсын Их Хурлын санал болгосноор Дүгэржавын Мөнхгэрэлийг 

   Үндсэн хуулийн цэцийн гишүүнээр томилсугай.

Энэ тогтоолыг 2007 оны 4 дүгээр сарын 20-ны өдрөөс  дагаж мөрдөнө гэсэн тогтоолыг дэмжье гэсэн санал хураалт явуулъя. Бүгд 49 гишүүнээс  зөвшөөрсөн 46, татгалзсан 3, 93.9  хувийн саналаар Улсын Их Хурлын  тогтоолын төсөл батлагдаж байна. Редакцийн санал байгаа юу. Байхгүй бол сонссон гэж тооцъё. Дүгэржавын Мөнхгэрэлийн томилгоог дуусгая. 65.1-ээ үзээдэхье, болохоор бол хасъя, болохооргүй бол больё, тэгэх үү, үзээд Тамгын газрынхан нэг лавлаад үзчих,  нэг нь зайлшгүй байх хэрэг байна уу, үгүй юу тэрнийг нь үзчих.  


Хоёр гишүүн Байнгын хороонд шилжих санал гаргасан байна.Эхлээд энийг шийдчихье ээ гишүүд ээ. Тэгээд дараа нь нөгөө бүлгийн хурал, Байнгын хороодын хурал байгаа байх. Улсын Их Хурлын тогтоол гэж байна. Байнгын хорооны.


Өө уучлаарай, Мөнхгэрэл сууж бай. Үндсэн хуулийн цэцийн гишүүнээр томилогдож байна. УИХ бараг санал нэгтэйгээр томилчихлоо. Зөвхөн Үндсэн хуулинд захирагдаж, улс төрийн янз бүрийн давалгаанд үл автаж, Үндсэн хуульд үнэнч байж ажлаа хийгээрэй, гишүүдийн яриад байгаа, анхаарах ёстой гэж үзээд байгаа зүйлүүд үнэн шүү, энийг нэг худлаа гэж янз бүрийн юм яриад байх хэрэггүй байх. Ингээд сайн ажиллаарай, зөвхөн Үндсэн хуульд захирагдаарай гэдгийг л хэлье дээ, амжилт хүсье.

Энэ чинь ийм саналууд гарч байгаа юм байна гишүүдээ. Монгол УИХ-ын  тогтоол Байнгын хорооны бүрэлдэхүүнээс чөлөөлөх тухай 4 дүгээр сарын 20. Улсын Их Хурлын хуулийн 22.2 дахь хэсгийг үндэслэн  Улсын Их Хурлаас ТОГТООХ  нь:


Улсын Их Хурлын гишүүн Дамдингийн Дэмбэрэлийг Төрийн байгуулалтын байнгын хорооны бүрэлдэхүүнээс, Улсын Их Хурлын гишүүн Данзандаржаагийн Туяаг  Нийгмийн бодлого, боловсрол, соёл шинжлэх ухааны байнгын хорооноос тус тус чөлөөлсүгэй гэсэн ийм тогтоол байна. Энэ дээр нэмээд Мөнхтуяа гишүүний өргөдөл байна. Хамтад нь шийдье. Дарга танаа гэсэн байна. Аюулгүй байдал, гадаад бодлогын байнгын хорооны гишүүнээр ажиллах хүсэлтэй байгаа тул Нийгмийн бодлогын байнгын хорооны гишүүнээс чөлөөлж өгнө үү гэсэн өргөдөл энэ 3 гишүүний хүсэлтийг хамтад нь шийдчихье, тогтоолоо баталчихъя гэсэн санал хураалт явуулчихъя, тэгээд Тамгын газар редакцийг нь хийгээд эргээд нэг танилцуулаад дуусгачихъя тэгэх үү. 


 Саяын тогтоолыг Мөнхтуяа гишүүнийг оролцуулаад баталъя гэсэн санал хураалт явуулъя. Хуулиараа 2 сайд  хорооноосоо гарах ёстой юм байна. Байнгын хороодынхоо гишүүдийн бүрэлдэхүүнийг үзээрэй,17-21 байх ёстой шүү. Илүү дутуу юм гарчих вий. Бүгд 48 гишүүнээс  зөвшөөрсөн 44, татгалзсан 4,  91.7 хувийн саналаар Туяа гишүүн, Дэмбэрэл гишүүн, Мөнхтуяа гишүүдийн Байнгын хорооны харьяаллын асуудлаар тогтоол гарч байна.  Ингээд завсарлая.12 цаг болж байна. МАХН-ын бүлэг хуралдаад 2.30-аас Байнгын хороод ээлжилж  хуралдаад асуудлаа шийднэ гэж хэлж байна шүү, энэ зарыг хүргэе.  


Тамгын газар хуваариа гаргаад Байнгын хороодын хурлын хуваарийг зохицуулаад өгчих.


Ц.Нямдорж: -Байнгын хорооны даргад нэр дэвшүүлэх ажиллагаатай холбогдуулаад асуулт асуух, үг хэлэх гишүүд байгаа юу. За ямар ч байсан Идэвхтэн дарга, Гансүх хоёрыг сонсчихъё, тэгээд асуулт хариулт үгүй гэвэл хурдхан  хурдхан Байнгын хорооныхоо дүгнэлтийг сонсоод санал хураагаад явчихъя. Энд цаг зараад байх юу байх вэ дээ. За Идэвхтэн даргыг сонсчихъё.


Д.Идэвхтэн: -Тэгэхлээр сая Байнгын хороодын хуралдаан болоод Байнгын хороодын даргад нэр дэвшүүлэх ажил хийгдээд дууссан. Урьд нь бүлэг зөвлөл дээр ярьж тохиролцож ойлголцсоноор 7 Байнгын хорооноос 4-т нь МАХН-ын бүлгээс нэр дэвшүүлэхээр, 3-т нь Ардчилсан намын зөвлөлөөс нэр дэвшүүлэхээр ингэж ойлголцсон байсан, энэ ойлголцлын дагуу нэр дэвшүүлэх ажлууд хийгдээд дууссан. 

Тийм учраас одоо чуулганы өнөөдрийн хуралдаан дээр Байнгын  хороодын дарга нарын томилгооны асуудлыг хэлэлцэхэд ямар ч саад байхгүй болсон гэдгийг хэлэх байна.Манай бүлэг энэ асуудлыг хэлэлцэхэд бэлэн байгаа
Ц.Нямдорж: -Баярцогт гишүүнийг сонсоё. Ардчилсан намын зөвлөлөөс.  Ламбаа гишүүн Ардчилсан  намын зөвлөлийн дэд дарга болсон, баяр хүргэе, Эрдэнэсүрэн гишүүн МАХН-ын бүлгийн дэд дарга болсон, амжаагүй бас  чуулган дээр баяр хүргэх юм байна шүү. 

С.Ламбаа: -Баярлалаа, бүлэг, зөвлөлүүдийн авсан завсарлагын хугацаанд Байнгын хороодын хурал хийж Ардчилсан намаас УИХ дахь зөвлөлөөс нэр дэвшүүлсэн 3 хүнээ холбогдох Байнгын хороогоор нь хэлэлцүүлж дууссан учраас чуулганы ажиллагаа үргэлжлэхэд бэлэн гэж үзэж байна. Тэгээд энэ юу дууссаны дараагаар  мэдээллээ сонсоё гэсэн ийм юутай байгаа. 40 мянган айлын орон сууцны асуудал.


Ц.Нямдорж: -Би өөр юм асуугаад байгаа шүү дээ. Асуулт хариултгүйгээр шууд шууд Байнгын хорооны саналыг нь сонсоод санал хураагаад явчихвал яасан  юм бэ.


С.Ламбаа: -Манайх бол тийм л саналтай байгаа шүү дээ.  Ерөөсөө Байнгын хорооны дүгнэлтүүд дээр бол асуух юм байвал асуугаад л тэгээд шууд санал хураая.


Ц.Нямдорж:  -За ойлголцлоо.  Ингээд Аюулгүй байдал, гадаад бодлогын байнгын хорооны дүгнэлт гарсан. Гончигдорж гишүүнийг энэ дээр тавьж байна. Бүх Байнгын хороодоо зэрэг сонсчихъё. Дараа нь Бакей гишүүн бэлтгэж байгаарай.


Р.Гончигдорж: -Улсын Их Хурлын дарга эрхэм гишүүд ээ.  Аюулгүй байдал, гадаад бодлогын байнгын хорооны даргад нэр дэвшүүлэх тухай асуудлыг тус Байнгын хороо 2007 оны 4 дүгээр сарын 20-ны хуралдаанаар хэлэлцлээ. Аюулгүй байдал, гадаад бодлогын байнгын хорооны гишүүнээр УИХ-ын гишүүн Бүдээгийн Мөнхтуяаг Байнгын хорооны даргаар сонгохоор нэрийг нь дэвшүүлж, хуралдаанд оролцсон гишүүд,нэр дэвшигчийг 100,0 хувийн саналаар дэмжиж УИХ-ын нэгдсэн хуралдаанаар хэлэлцүүлэн шийдвэрлүүлэхээр оруулж байна. 


 УИХ-ын эрхэм гишүүд ээ, УИХ-ын гишүүн Бүдээгийн Мөнхтуяаг Аюулгүй байдал, гадаад бодлогын байнгын хорооны даргаар сонгохыг дэмжиж нэр дэвшүүлсэн Байнгын  хорооны санал, дүгнэлтийг хэлэлцэн шийдвэрлэж өгөхийг Та бүхнээс хүсье. Байнгын хороо.  Баярлалаа.


Ц.Нямдорж: -Гончигдорж гишүүнд баярлалаа. Мөнхтуяа гишүүнээс асуулт асуух гишүүн байна уу, алга байна. Байнгын хорооноос асуулттай гишүүн байна уу, алга байна, санал хэлэх гишүүн байна уу, Түрүүний тэр Батжаргалын Батбаяр гишүүн шиг нарийн юм асуухгүй юм уу. Мөнхтуяа гишүүнээс.  Асуулт, хэлэх санал дууслаа.


Байгаль орчин, хүнс,хөдөө аж ахуйн байнгын  хорооны дүгнэлтийг сонсоё. Бакей гишүүнийг урьж байна  Бакей гишүүн.


А.Бакей: -УИХ-ын дарга, эрхэм гишүүд ээ, Байгаль орчин, хүнс, хөдөө аж ахуйн байнгын хорооны даргад нэр дэвшүүлэх тухай асуудлыг тус Байнгын хороо 2007 оны 4 дүгээр сарын 20-ны өдрийн хуралдаанаар хэлэлцлээ. 


Байгаль орчин, хүнс, хөдөө аж ахуйн байнгын хорооны гишүүдээс УИХ-ын гишүүн Я.Санжмятавыг Байнгын хорооны даргаар сонгохоор нэр дэвшүүлж, хуралдаанд оролцсон гишүүд нэр дэвшигчийг 100,0 хувийн саналаар дэмжиж,  УИХ-ын нэгдсэн хуралдаанаар хэлэлцүүлэн шийдвэрлүүлэхээр оруулж байна. 

УИХ-ын эрхэм гишүүд ээ. УИХ-ын гишүүн Я.Санжмятавыг Байгаль орчин, хүнс, хөдөө аж ахуйн байнгын хорооны даргаар сонгохыг дэмжсэн Байнгын хорооны санал, дүгнэлтийг хэлэлцэн шийдвэрлэж өгөхийг Та бүхнээс хүсье.  Анхаарал тавьсанд баярлалаа.


Ц.Нямдорж: -Бакей гишүүнд баярлалаа.Санжмятав гишүүнээс асуулт асуух гишүүн байна уу. Наранцацралт асуух юм уу. Байнгын хорооноос асууя гэж байна.  Хэн нь хариулах вэ, Наранцацралт гишүүн асууя.


Ж.Наранцацралт: -Өчигдөр Үйлдвэр,худалдааны сайд томилогдож байх, ярилцаж, хэлэлцэж байх үед нөгөө өрсөлдүүлнэ барина, сайн хүн томилно барина гээд байсан, одоо болохоороо бол зохицсон гэдгээрээ явж байгаа юу эсвэл бас бид нар хүн дэвшүүлж, энэ дээр аль нь сайн бэ, аль нь муу вэ гэж ярих ёстой юу,өчигдөр болохоор арай өөр л юм яриад байсан  шүү дээ. Одоо ер нь шууд л ингээд гэрээний дагуу зохицлоо барилаа гээд л ингээд улс төрийн шууд тогтолцоо гээд л яриад байсан. Ийм муухай юм хийчихлээ, ямар аймаар юм гээд л байсан, өнөөдөр болохоор зэрэг шууд л бид нар тохиролцожчихсон олон юм байхгүй гэсэн тийм одоо зарчим өөрчлөгдсөн байна уу  эсвэл бид нар хүн дэвшүүлэх юм уу эсвэл одоо өрсөлдүүлэх тийм боломж нээлттэй байгаа юу.


Ц.Нямдорж: -Хэн хариулах вэ. Нэг л хүн хариулъя. Бакей гишүүн хариулъя.


А.Бакей: -Тэгэхлээр яахав энэ дээр бид бас энэ УИХ дахь Ардчилсан намын зөвлөл бас хуралдаанаараа хэлэлцээд тэндээ бол харин өрсөлдүүлсэн, тэгээд зөвлөлийн хурлаар одоо санал хураагаад нэгдсэн саналаар оруулж ирж байгаа учраас Байнгын хороон дээр зарчмын зөрөөтэй өөр санал гараагүй, тийм учраас энэ бол  зөвлөлийн хурлын түвшинд бол тэр зарчмыг баримталсан гэж ойлгож болно. Нэр дэвшүүлэх асуудал бол нээлттэй байсан л даа.


Ц.Нямдорж: -Их хурал дээр нэр дэвшүүлэх эрх нь нээлттэй байгаа тиймээ. Байнгын хороон дээр нэмж нэр дэвшээгүй юм байна тиймээ.  Санжмятав гишүүнээс асуулттай гишүүн байна уу. Байхгүй байна, саналтай үг хэлэх гишүүн байгаа юу байхгүй байна.  Нийгмийн бодлого, боловсрол, соёл, шинжлэх ухааны байнгын хорооны дүгнэлт гарсан. Нямсүрэн гишүүнийг энэ дээр тавьж байна.


Р.Нямсүрэн: -УИХ-ын дарга эрхэм гишүүд ээ, Монгол УИХ-ын тухай хуулийн 22.22.4-т заасны дагуу Байнгын хорооны даргыг сонгох тухай асуудлыг Нийгмийн бодлого, боловсрол, соёл, шинжлэх ухааны байнгын хорооны 2007  оны 4  дүгээр сарын 20-ны өдрийн хуралдаанаар хэлэлцлээ. Байнгын хорооны даргад нэр дэвшүүлэх тухай асуудлаар Нийгмийн бодлого, боловсрол, соёл, шинжлэх ухааны байнгын хорооны дарга  Төгсжаргалын Гандийг улируулан сонгохоор нэр дэвшүүлснийг хуралдаанд оролцсон нийт гишүүд санал нэгтэйгээр дэмжиж УИХ-ын чуулганы нэгдсэн хуралдаанд оруулан хэлэлцүүлэх нь зүйтэй гэж үзсэн болно.


УИХ-ын эрхэм гишүүд ээ Байнгын хорооны даргад Төгсжаргалын Гандийн нэрийг нь  дэвшүүлэх тухай асуудлыг Нийгмийн бодлого, боловсрол, соёл, шинжлэх ухааны байнгын хорооноос гаргасан дүгнэлтийг хэлэлцсэн нөхцөлд шийдвэрлэж өгөхийг хүсье. Анхаарал тавьсанд баярлалаа.


Ц.Нямдорж: -Нямсүрэн гишүүнд баярлалаа. Ганди гишүүнээс асуулт асуух гишүүн байна уу. Алга байна. Байнгын хорооны санал, дүгнэлтээс асуулттай гишүүн байна уу. Алга байна. Төрийн байгуулалтын байнгын хорооны санал,  дүгнэлтийг Арвин гишүүн танилцуулна.


Д.Арвин: -УИХ-ын дарга, эрхэм гишүүд ээ, Монгол УИХ-ын тухай хуулийн 22.4 дэх заалт болон УИХ-ын чуулганы хуралдааны Дэгийн 13.1-д заасны дагуу Төрийн байгуулалтын байнгын хорооны даргад нэр дэвшүүлэх асуудлыг Байнгын хороо 2007 оны 4 дүгээр сарын 20-ны өдрийн хуралдаанаараа хэлэлцээд дараахь санал, дүгнэлтийг УИХ-ын нэгдсэн хуралдаанд оруулж байна. 


Байнгын  хорооны даргад УИХ-ын гишүүн Дондогийн нэрийг дэвшүүлэн хэлэлцлээ. Хуралдаанд оролцсон гишүүд УИХ-ын гишүүн Дондогийг Байнгын хорооны даргад нэр дэвшүүлсэнийг санал нэгтэй дэмжиж, чуулганы нэгдсэн хуралдаанд хэлэлцүүлэхээр тогтлоо. 

УИХ-ын эрхэм гишүүд ээ, Байнгын хорооны даргад нэр дэвшүүлсэн асуудлаар Төрийн байгуулалтын байнгын хорооны гаргасан санал, дүгнэлтийг хэлэлцэн шийдвэрлэж өгөхийг Та бүхнээс хүсье. Анхаарал тавьсанд баярлалаа.


Ц.Нямдорж: -Арвин гишүүнд баярлалаа.  Дондог гишүүнээс асуулт асуух гишүүн байна уу. Алга байна, Байнгын хорооноос нь асуулт асуух гишүүн байна уу, алга байна. 


Хууль зүйн байнгын хорооны дүгнэлт гарсан байна. Хэн танилцуулах вэ,  Гончигдорж гишүүн.


Р.Гончигдорж: -УИХ-ын дарга, эрхэм гишүүд ээ, Монгол УИХ-ын чуулганы хуралдааны Дэгд заасны дагуу Хууль зүйн байнгын хорооны даргад нэр дэвшүүлэх тухай асуудлыг Хууль зүйн байнгын хороо 2007 оны 4 дүгээр сарын 20-ны өдрийн хуралдаанаараа хэлэлцлээ.


Байнгын хорооны хуралдаанд оролцсон гишүүдээс  УИХ-ын гишүүн Цэндийн Мөнх-Оргилыг Хууль зүйн байнгын хорооны даргад нэр дэвшүүлэх санал гаргасныг хуралдаанд оролцсон гишүүд 100,0 хувийн саналаар дэмжиж УИХ-ын нэгдсэн хуралдаанаар хэлэлцүүлэх нь зүйтэй гэж үзлээ. 


УИХ-ын эрхэм гишүүд ээ, УИХ-ын гишүүн Цэндийн Мөнх-Оргилыг Хууль зүйн байнгын  хорооны даргаар сонгох тухай асуудлаар Хууль зүйн байнгын хорооноос гаргасан санал, дүгнэлтийг хэлэлцэн шийдвэрлэж өгөхийг хүсье. Анхаарал тавьсанд баярлалаа. 


Ц.Нямдорж: -Гончигдорж гишүүнд баярлалаа. Хуулийн хорооноос асуудалтай гишүүн байна уу. Алга байна. Мөнх-Оргил гишүүнээс асуулт асуух гишүүн байгаа юу алга байна. Эдийн засгийн байнгын хорооны дүгнэлт гарсан. Гантөмөр гишүүн танилцуулна.


Л.Гантөмөр: -УИХ-ын дарга, эрхэм гишүүд ээ, Эдийн засгийн байнгын хорооны гишүүдээс УИХ-ын гишүүн Даваажав овогтой Ганхуягийн нэрийг Байнгын хорооны даргаар сонгохоор нэр дэвшүүлснийг 2007 оны 4 дүгээр сарын 20-ны өдрийн хуралдаанаараа хэлэлцлээ.


Байнгын хорооны даргад Даваажав овогтой Ганхуягийг нэр дэвшүүлэх санал хураалтыг илээр явуулж, уг саналыг хуралдаанд оролцсон гишүүд 100,0 хувь дэмжиж УИХ-ын нэгдсэн хуралдаанд оруулж байна. 


УИХ-ын эрхэм гишүүд ээ.  УИХ-ын гишүүн Ганхуягийг Байнгын хорооны даргад нэр дэвшүүлэхийг дэмжсэн Эдийн засгийн байнгын хорооны дүгнэлтийг хэлэлцэн шийдвэрлэж өгөхийг Та бүхнээс хүсье. Баярлалаа.


Ц.Нямдорж: -Баярлалаа. Эдийн засгийн байнгын хорооноос асуулт асуух гишүүн байна уу. Алга байна. Гишүүнээс асуулт асуух гишүүн байгаа юу. Ганхуяг. 


Мэргэшсэн нягтлан бодогч нарын эрх сонгох 4 дэх сургалтад хамрагдаж байгаа 35 хүн чуулганы ажиллагаатай танилцаж байна.Та бүхэнд амжилт хүсье, сайн сайхныг ерөөе. Ажлаа чин шударгаар сайн хийгээрэй гэдгийг ерөөе.


 Ингээд Байнгын хорооны даргын сонгуулийн асуудлаар Байнгын хороодын саналыг сонслоо. Уучлаарай,  Төсвийн байнгын хорооны дүгнэлт гарсан, Эрдэнэсүрэн гишүүн танилцуулна. Уучлаарай.


Б.Эрдэнэсүрэн: -УИХ-ын дарга, эрхэм гишүүд ээ, Төсвийн байнгын хороо  УИХ-ын гишүүн Чүлтэм овогтой Улааны нэрийг Байнгын хорооны даргаар сонгохоор нэрийг нь дэвшүүлснийг 2007 оны 4 дүгээр сарын 20-ны өдрийн хуралдаанаар хэлэлцлээ.  


Байнгын хорооны дарга Чүлтэм овогтой Улааны нэр дэвшүүлэх санал хураалтыг илээр явуулж хуралдаанд оролцсон гишүүд 100,0 хувь дэмжиж, УИХ-ын нэгдсэн хуралдаанд оруулж байна. 


УИХ-ын эрхэм гишүүд ээ, УИХ-ын гишүүн Чүлтэмийн Улааны нэрийг Төсвийн байнгын хорооны даргад нэр дэвшүүлснийг дэмжсэн Төсвийн байнгын хорооны дүгнэлтийг хэлэлцэн шийдвэрлэж өгөхийг хүсье. Анхаарал тавьсанд баярлалаа.


Ц.Нямдорж: -Төсвийн хорооноос асуулт асуух гишүүн байна уу, алга байна. Улаан гишүүнээс асуух гишүүн байна уу алга байна. Одоо Байнгын хороодын саналаар санал хураалт явуулчихъя.

-Аюулгүй байдал, гадаад бодлогын байнгын хорооны даргаар УИХ-ын гишүүн Бүдээгийн Мөнхтуяаг сонгоё гэсэн санал хураалт явуулъя. Бүгд 49 гишүүнээс зөвшөөрсөн 47,татгалзсан 2,  95.2 хувийн саналаар Мөнхтуяа гишүүн Байнгын хорооны даргаар сонгогдож байна.

-Байгаль орчин, хүнс, хөдөө аж ахуйн байнгын хорооны даргаар УИХ-ын гишүүн Ядамсүрэнгийн Санжмятавыг сонгоё гэсэн санал хураалт явуулъя. Бүгд 49 гишүүнээс зөвшөөрсөн 46, татгалзсан 3,  93.9 хувийн саналаар Санжмятав гишүүнийг Байнгын хорооны даргаар сонгож байна.


-Нийгмийн бодлого, боловсрол, соёл, шинжлэх ухааны  байнгын хорооны даргаар УИХ-ын гишүүн Төгсжаргалын Гандийг сонгоё гэсэн санал хураалт явуулъя. Бүгд 49 гишүүнээс зөвшөөрсөн 48, татгалзсан 1,  98.0 хувийн саналаар  Ганди гишүүн Байнгын  хорооны даргаар улиран сонгогдож байна. 

-Төрийн байгуулалтын байнгын хорооны даргаар УИХ-ын гишүүн Долцонгийн Дондогийг сонгоё гэсэн санал хураалт явуулъя. Бүгд 49 гишүүнээс зөвшөөрсөн 49, татгалзсан байхгүй байна, 100.0 хувийн саналаар Дондог гишүүн дахин сонгогдож байна.

-Төсвийн байнгын хорооны даргаар УИХ-ын гишүүн Чүлтэмийн Улааныг
сонгоё гэсэн санал хураалт явуулъя. Бүгд 49 гишүүнээс зөвшөөрсөн 48, татгалзсан 1,  98.0 хувийн саналаар Улаан гишүүнийг Байнгын хорооны даргаар улируулан сонгож байна.

-Цэндийн Мөнх-Оргилыг Хууль зүйн байнгын хорооны даргаар сонгоё  гэсэн санал хураалт явуулъя. Бүгд 49 гишүүнээс зөвшөөрсөн 48, татгалзсан 1, 98.0 хувийн саналаар Мөнх-Оргил гишүүн Байнгын хорооны даргаар улиран сонгогдож байна.

-Даваажавын Ганхуяг гишүүнийг Эдийн засгийн байнгын хорооны даргаар сонгоё гэсэн санал хураалт явуулъя. Бүгд 50 гишүүнээс зөвшөөрсөн 50, татгалзсан байхгүй байна, 100.0 хувийн саналаар Ганхуяг гишүүн Эдийн засгийн байнгын хорооны даргаар сонгогдож байна.

Би тогтоолоо уншаад батлуулчихъя. УИХ-ын тогтоол, Байнгын хороодын дарга нарыг сонгох тухай. Монгол  УИХ-ын тухай хуулийн 22 дугаар зүйлийн 3, 4 дэх хэсэг санал хураалтын дүнг үндэслэж УИХ-аас ТОГТООХ НЬ:

- Аюулгүй байдал, гадаад бодлогын байнгын хорооны даргаар УИХ-ын гишүүн Бүдээгийн Мөнхтуяа, Байгаль орчин,  хүнс, хөдөө аж ахуйн байнгын хорооны даргаар УИХ-ын гишүүн Ядамсүрэнгийн Санжмятав, Нийгмийн бодлого, боловсрол, соёл, шинжлэх ухааны байнгын хорооны даргаар УИХ-ын гишүүн Төгсжаргалын Ганди, Төрийн байгуулалтын байнгын хорооны даргаар УИХ-ын гишүүн Долцонгийн Дондог, Төсвийн байнгын хорооны даргаар УИХ-ын гишүүн Чүлтэмийн Улаан, Хууль зүйн байнгын хорооны даргаар УИХ-ын гишүүн Цэндийн Мөнх-Оргил, Эдийн засгийн байнгын хорооны даргаар УИХ-ын гишүүн Даваажавын Ганхуяг нарыг тус тус сонгосугай. 


Энэ тогтоолыг 2007 оны 4 дүгээр сарын 20-ны өдрөөс эхлэн дагаж мөрдөнө. Гарын үсэг.Улаанбаатар хот, Дугаар. 4 сарын 20 гэсэн байна.

 
За энэ тогтоолыг баталъя гэсэн санал хураалт явуулъя. Бүгд 49 гишүүнээс 48 зөвшөөрч, татгалзсан 1,    98.0 хувийн саналаар  УИХ-ын тогтоол батлагдаж байна. Редакцийн санал байгаа юу гишүүдэд байхгүй бол редакци сонссон гэж тооцоод энэ асуудлаа дуусгая.


Байнгын хорооны даргаар сонгогдсон гишүүддээ баяр хүргэж байна. Ажлаа сайн хийгээрэй. Бас Байнгын хорооны даргаар ажилласан Гантөмөр гишүүн Эдийн засгийн, Аюулгүй байдлын хорооны дарга Гончигдорж, Бакей гишүүддээ талархал илэрхийлж байна, өнгөрсөн та бүхний ажилласан энэ хугацаанд амаргүй улс төрийн хувьд ч, ажлын хувьд ч амаргүй жил байсан, гэхдээ бас хүнд хэцүүг давж  ойлголцож, сайн ажилласан учраас энэ Байнгын хорооны даргаар ажиллаж байсан гишүүддээ бас баяр хүргэж  амжилт хүсч байна, цаашдынхаа ажилд.


Шинээр сонгогдсон дарга нартаа бас улиран сонгогдсон дарга нартаа баяр хүргэж байна. Энэ жил хамгийн хариуцлагатай, хамгийн ачаалалтай жил болно. 2007 оны тухайд. Энэ ачаалалтай жилд ажлаа сайн хийж, сайн бодлого, хууль боловсруулах ажлыг зохион байгуулж, үр дүнтэй ажиллах нөхцөлийг хангахыг гишүүддээ хүсч байна, амжилт хүсье.

 
Дэд хорооны дарга нартаа бас баяр хүргэж байна. Шинээр дэд хорооны дарга нар сонгогдоно. Байнгын хороон дээр сонгосон уу. Надад хэлээд орхиоч. Мэдээлэл ирээгүй. Тамгын газар. 


Улсын Их Хурлын хууль дэгээр З дэд хорооны дарга сонгогдсон байна. Төсвийн зарлагын дэд хорооны даргаар УИХ-ын гишүүн Р.Амаржаргал, Хүний эрхийн дэд хорооны даргаар Баттулга гишүүн, ямар ч гэсэн хоёр нь сонгогдсон юм байна. Сонгогдсон болон сонгогдож амжаагүй шинээр төрөх дарга нарт баяр хүргэе. Бас ажлаа өгч байгаа бол ажлаа өгч байгаа дарга нарт баяр хүргэе. Ёс зүйн чиглэлийн асуудлуудыг сайн үзээрэй. Энэ хүний эрхтэй холбоотой, Төсвийн зарлагатай холбоотой янз янзын асуудлууд ордог юм билээ. Энэ асуудлуудаа бас сайн ярьж байгаарай гэж хүсье. Ингээд байнгын болон дэд хороодын дарга нар дахин буюу улиран сонгогдсон гишүүддээ амжилт хүсье. Энэ асуудлыг хэлэлцэж дууслаа.


За одоо мэдээллээ сонсох уу. Байнгын хороодын гишүүдийн харьяалал сольсон тогтоол байгаа. Хоёрдугаар заалт нь ийм заалт орж ирсэн. Би нэгийг нь өглөө уншчихсан. Дэмбэрэл гишүүн, Туяа гишүүн хоёрыг чөлөөлсөн. Хоёр дахь нь УИХ-ын гишүүн Б.Мөнхтуяаг Нийгмийн бодлого, боловсрол, соёл, шинжлэх ухааны байнгын хорооноос чөлөөлж Аюулгүй байдал, гадаад бодлогын байнгын хорооны гишүүнээр томилсугай гэсэн заалт орсон байна. Ингээд оруулаад тогтоолоо бүхэлд нь батлах уу. Гишүүдийн харьяалал сольсон тогтоолыг би өглөө уншсан. Энийг баталъя гэсэн санал хураалт явуулъя. Дэмбэрэл гишүүн, Туяа гишүүн хоёрыг Нийгмийн бодлого, боловсрол, соёл, шинжлэх ухааны байнгын хорооноос гаргаад Мөнхтуяа гишүүнийг Нийгмийн бодлого, боловсрол, соёл, шинжлэх ухааны байнгын хорооноос чөлөөлж Аюулгүй байдал гадаад бодлогын байнгын хороонд оруулсан тогтоол байгаа. Бүгд 50 орж 41 зөвшөөрч, 9 татгалзсан байна. 82 .0 хувийн саналаар тогтоол батлагдаж байна.


Тамгын газар тэр юмаа зохицуулаарай. Дэмбэрэл гишүүн Төрийн байгуулалтын байнгын хорооноос, Туяа гишүүнийг Нийгмийн бодлогын байнгын хорооноос гарч байгаа юм.


За одоо дэгийн дагуу Ерөнхий сайдын мэдээллийг сонсъё. 40 мянган орон сууцны асуудлаар Ерөнхий сайд мэдээлэл бэлтгэсэн, Ерөнхий сайдыг индэрт урьж байна. Ажлын хэсгийнхэн орж ирнэ биз. Мэдээллээ сонсъё. 


М.Энхболд:  -УИХ-ын дарга, эрхэм гишүүд ээ. Монгол Улсын Их Хурлын дэгийн тухай хуульд заасны дагуу Монгол Улсын Засгийн газраас хийх ээлжит мэдээллийг та бүхний сонорт хүргүүлэхээр бэлтгээд байна. Энэ удаагийн мэдээллийн сэдэв бол манай ард иргэдийн амьдралын эн тэргүүний хэрэгцээ болж байгаа орон сууцны хангамж, Засгийн газраас батлан хэрэгжүүлж байгаа Орон сууц хөтөлбөрийн явц байдлын тухай асуудал юм. Орон сууцны хангамжийн өнөөгийн байдлын талаар Үндэсний статистикийн газар, Нийслэлийн статистикийн хэлтсээс мөн Барилга, хот байгуулалтын яамны мэдээ судалгаанаас үзвэл 2006 оны байдлаар улсын хэмжээнд байгаа 632.5 мянган өрхийн 42 хувь нь нийтийн болон хувийн орон сууцанд. Нийт өрхийн 58 хувь нь гэр сууцанд амьдарч байна. 2006 оны байдлаар нийслэлд 226.9 мянган өрх айл бүртгэгдсэнээс тэдгээрийн 50.5 хувь нь тохилог орон сууцанд, 24.2 хувь нь инженерийн шугам сүлжээгүй хувийн байшинд, 25.3 хувь нь гэрт амьдарч байна. Барилгын байгууллагуудын дүнгээр 2005 онд 44.6 тэрбум төгрөгийн, 2006 онд 68.5 тэрбум төгрөгийн дүнтэй дүйцэхүйц орон сууцны барилга угсралтын ажил гүйцэтгэгдсэн байна. Үүний үр дүнд сүүлийн 2 жилийн байдлаар нийтдээ 11.7 мянган айлын орон сууц буюу жилд дунджаар 6000 орчим  мянган айлын орон сууцыг ашиглалтад оруулсан байна.


Орон сууцны бондын санхүүжилтийн тогтолцоог нэвтрүүлж барилга байгууламжийн ажлыг эрчимжүүлэх гадаад, дотоодын хөрөнгө оруулагчид, бусад сангуудын сонирхлыг татах, хамтран ажиллах бодлогыг тавьж хэрэгжүүлснээр 2007 оноос эхлэн жилд ашиглалтад орох орон сууцны тоо өнгөрсөн оны түвшингээс 50 гаруй хувиар нэмэгдэх зорилт тавин ажиллаж байна.


Статистикийн мэдээ судалгаанд тулгуурлан тооцож үзвэл гэрт амьдарч буй нийт өрхийн 46.4 хувь нь хөдөө орон нутагт амьдарч байгаа малчид юм. Малчин өрхөөс гадна нийслэл болон төв суурин газарт амьдарч байгаа 190 гаруй мянган өрх орон сууц шинээр авах буюу өрх тусгаарлах зэрэг эрэлт хэрэгцээ байна гэж үзэж байна. Энэ нь ойрын жилүүдэд бус харин урт хугацаанд хангагдах шаардлагатай орон сууцны нийт эрэлт хэрэгцээ гэж тооцож үзэж болох юм. Сангийн яам, НҮБ-ын Хөгжлийн хөтөлбөрийн газраас хамтарсан 2004 онд хийсэн дундаж орлоготой иргэдийг ядуурлаас сэргийлэх арга замын талаарх судалгаанд манай дундаж орлоготой буюу сардаа 156-200 мянган төгрөгийн орлого бүхий иргэдийн өрхийн орлогын зарлагын байдал, тэдний орон сууцны хангамжийн байдлын талаар дүгнэлт хийж болохуйц тоон мэдээллийг агуулсан байна. Тухайлбал дундаж орлоготой нийт өрхийн 62 хувь нь гэрт болон хашаа байшинд амьдарч байгаа гэсэн судалгааны дүн байна. Дундаж орлоготой өрхийн ан бүлийн дундаж тоо 4.3, хүүхдийн тоо нь дунджаар 1.5 байгаа юм. Тодорхой эрхэлсэн ажилтай дундаж орлого бүхий орон сууцны эрэлт хэрэгцээ ихтэй эдгээр өрхийн иргэд нь орон сууц хөтөлбөрийн үндсэн гол захиалагчид болж орон сууцны санхүүжилтийн тогтолцоонд хамаарагдах боломжтой гэж мэргэжлийн байгууллагууд үзэж тооцож байна.


Хүн амын худалдан авах чадвар, орлогын өнөөгийн байдалд тулгуурлан орон сууц хөтөлбөрийг хэрэгжүүлэхдээ эхний ээлжинд бага дунд орлоготой иргэдэд түлхүү хандсан бодлого баримтлан орон сууцны 1м.кв талбайн өртгийг 300 ам.доллар буюу 350 мянган төгрөгөөс хэтрүүлэхгүй байхыг эрмэлзэн зураг төсвийг боловсруулж хямд өртөгтэй орон сууцыг түлхүү барих бодлоготой байна. Орон сууцны талбайн үнэ өртгийг бага байлгах бодлого нь иргэд худалдан авч, худалдан авагч талдаа тааламжтай байх боловч хөрөнгө оруулагч, санхүүжүүлэгч байгууллагуудын оролцоо сонирхлыг бууруулах сөрөг үр дагавартай тул цаашид орон сууцны санхүүжилтийн тогтолцоог зохистой бүрдүүлэхийн тулд нийт орон сууцны тодорхой хэсгийг дундаас дээш орлого бүхий иргэдэд зориулсан орон сууц барих бодлогыг хамтад нь авч үзэж байх шаардлагатай гэж мэргэжлийн байгууллага хүмүүс үзэж байгаа юм.

Олон улсын практикт орон сууцны санхүүжилтийн олон төрлийн арга хэрэгсэл ашиглагдаж байгаагаас өнөөдрийн байдлаар Монгол Улсад дараахь санхүүжилтийн арга хэлбэрүүдийг хэрэгжүүлж байна. Үүнд: иргэн өөрийн хөрөнгөөр санхүүжүүлэх, улс орон нутгийн төсвийн хөрөнгөөр санхүүжүүлэх, хувийн хэвшил, байгууллагын хөрөнгөөр санхүүжүүлэх, арилжааны банкны орон сууцны зориулалтын зээлээр санхүүжүүлэх, мөн Азийн хөгжлийн банкны хөнгөлөлттэй зээлээр санхүүжүүлэх, үл хөдлөх хөрөнгө барьцаалсан буюу ипотекийн зээлээр санхүүжүүлэх зэрэг олон арга хэлбэрүүдийг хэрэглэж байна.

2007 оны З дугаар сарын байдлаар орон сууцны санхүүжилтийн төслийн хүрээнд нийтдээ. 2014 зээлдэгчдэд 22.3 тэрбум төгрөгийн зээл олгосноос нийт зээлийн 75 хувь буюу 16 тэрбум төгрөгийг Азийн хөгжлийн банкны зээлийн эх үүсвэрээр санхүүжүүлсэн байна. Орон сууцны санхүүжилтийн төслийн хүрээнд оролцогч арилжааны банкуудын зүгээс өнгөрсөн нэг жил гаруйн хугацаанд 15 хүртэлх сая төгрөгийн орон сууцны зээлийг 10 хүртэлх жилийн хугацаатайгаар жилийн 12-14 хувийн хүүтэйгээр нийтдээ 6.3 тэрбум төгрөгийн санхүүжилтийг хийсэн байна.

Монгол Улсын Засгийн газраас 2005 онд баталсан “40 мянган айлын орон сууц” хөтөлбөр УИХ-ын 2006 оны 69 тоот тогтоолоор олгосон эрх, зөвшөөрлийн хүрээнд орон сууцны санхүүжилтэд зориулсан тусгай зориулалтын бонд гаргаж түүний орлогоор иргэдийн орон сууцаар хангах санхүүжилтийн шинэ тогтолцоог бүрдүүлэх алхмууд хийгдэж эхлээд байна. Өнөөгийн байдлаар бондын арилжааг 2 удаа хийж, арилжааны дүнгээр 5.7 тэрбум төгрөгийн орлогыг төрийн сангийн тусгай дансанд төвлөрүүлээд байна. Улмаар энэхүү төвлөрсөн орлогыг холбогдох арилжааны банкуудаар дамжуулан барилга угсралтын компаниудын барьж дууссан орон сууцыг нөхөн санхүүжүүлэх бөгөөд орон сууц ашиглалтад орох нөхцөлд захиалга өгсөн иргэдэд орон сууцны урт хугацаат зээлийг олгоход зарцуулахаар төлөвлөж тооцож байна.

Энд нэг зүйлийг онцлон тэмдэглэхэд орон сууцны барилга угсралтын ажлыг санхүүжүүлэх, иргэдийн худалдан авах орон сууцыг санхүүжүүлэх гэсэн хоёр төрлийн ялгаатай үйл ажиллагаа явагдахаар байгааг цаашид салгаж ойлгох хэрэгтэй бөгөөд тус тусын чиглэлээр эдгээр үйл ажиллагаа тогтолцоог цаашид хөгжүүлэх бодлого баримтлах ёстой юм. Орон сууцны нийлүүлэлт, хангамжийг сайжруулах, Орон сууц хөтөлбөрийг амжилттай хэрэгжүүлэхийн тулд дараахь асуудлуудыг юуны өмнө шийдвэрлэх шаардлагатай гэж үзэж байна.

Санхүүжилтийн тогтолцоог шуурхай бүрдүүлж, үйл ажиллагаагийн нь жигдрүүлэх, зүгшрүүлэх, үл хөдлөх хөрөнгөөр барьцаалсан зээлийн эрх зүйн орчныг боловсронгуй болгох, орон сууцны барилга байгууламж, түүний дэд бүтэц, тохижилтыг хариуцсан төрийн захиргааны бүх л байгууллагуудын уялдаа, хамтын ажиллагааг сайжруулах, хот төлөвлөлтөөс эхлээд газар олголт, барилгын талбайг чөлөөлөх эрчим хүч, цэвэр бохир ус зэрэг шаардлагатай дэд бүтцийг бүрдүүлэх зэрэг орон сууцны барилга барихын өмнөх үе шатны бэлтгэл ажлуудыг цэгцтэй, ээлж дараатай хангасан байх.

Хүн амын худалдан авах чадварыг сайжруулах, орлогыг нэмэгдүүлэх зэрэг асуудлыг иж бүрэн цогцоор нь шийдвэрлэх явдал юу юунаас чухал байна. Эдгээр асуудлын дотроос хамгийн чухал бидний урт хугацаанд баримтлах шаардлагатай бодлого бол ард иргэдийнхээ худалдан авах чадвар, орлогыг тууштай нэмэгдүүлэх асуудал гэж үзэж байна. Орон сууцны хөтөлбөр хэрэгжүүлж ирсэн болон хэрэгжүүлж байгаа бусад улс орнуудын туршлагаас үзэхэд хямд үнэтэй, талбай багатай орон сууцаар хангахыг гол зорилго болгох бус харин аль болох иргэдийнхээ орлогыг нэмэгдүүлэх замаар санхүүжилтийн найдвартай тогтолцоо бүрдүүлэхэд түлхүү анхаарах нь ач холбогдолтой байдаг юм байна. Гэвч өнөөдрийн байдлаар манай иргэдийн худалдаж авах чадвар өндөр бус, нэг өрхийн сарын дундаж орлого 190 орчим мянган төгрөг байгаа нөхцөлд эхний жилүүдэд бага талбай бүхий худалдан авах чадварт нь тохирсон орон сууцыг түлхүү нийлүүлэхээс өөр аргагүй болж байна. Сүүлийн үед аймаг, нийслэл, сум, дүүрэгт ажиллаж иргэдтэй уулзах явцад боловсрол, эрүүл мэнд, соёл, урлаг, батлан хамгаалах зэрэг бүхий л салбарын ажилтан, албан хаагчид орон сууц хөтөлбөрт ихээхэн найдлага тавьж хэрхэн хамрагдах боломжийн талаар асууж сонирхож байна.

Өнөөгийн байдлаар Батлан хамгаалах яамны зүгээс боловсрол, эрүүл мэндийн байгууллагын салбарын удирдлагын зүгээс тавьсан санал хүсэлтийг хүлээн авч эдгээр салбарын харьяа байгууллагууд өөрийн боломж, хөрөнгө нөөцөд тулгуурлан ажиллагсаддаа зориулсан орон сууц барих асуудлыг бүхий л талаар дэмжин ажиллах арга хэмжээг авч байна. 

Мэргэжлийн байгууллагын зүгээс үзүүлэх дэмжлэг нь дэд бүтцийн асуудлыг шийдвэрлэх шаардлагатай, шаардлагатай техник хэрэгсэл, тоног төхөөрөмжөөр хангах, орон сууцны санхүүжилтийн зээлд эмч, багш нарыг түлхүү хамруулах зэрэг дэмжлэг байх боломжтой байгаа юм. Нийслэл Улаанбаатарт шинэ хотхон хороолол барих ажлын хүрээнд эхний ээлжинд Баянголын амны орон сууцны хотхон, хотын шинэ төв, Баянзүрхийн амны орон сууцны хороолол, Дөрвөн улирлын цэцэрлэг, яармагийн орон сууцны хорооллуудыг барихаар төлөвлөж тооцоод байна. Нийслэлийн хүн амын өсөлт, орон сууцны эрэлт хэрэгцээн дээр тулгуурлан шинээр барих хотхон хорооллуудын байршил, хүчин чадлыг тодорхойлж, инженерийн хангамжийн ачаалал барихад шаардагдах хөрөнгө оруулалтын тооцоог гаргаад байна. Нийт 3857.3 га талбайд 138.7 мянган оронс ууц бүхий хотхон хороолол барих бөгөөд нийтдээ 480.8 ккал цахилгаан дулаан, 230.2 кв цахилгаан, хоногт 71.7 м3 цэвэр ус, хоногт 54.1 мянган м.куб бохир ус зайлуулах хэрэгцээ шаардагдах тооцоо гарч байна.

Шинэ хотхон хорооллыг барихад гадаад, дотоодын хөрөнгө оруулагчдыг төсөл сонгон шалгаруулахаар сонгон хэрэгжүүлэх боломж байгаа боловч Засгийн газар хөрөнгө оруулагчдыг дэмжих, инженерийн гол шугам сүлжээг барих нөхцөлөөр тохироход 200 орчим тэрбум төгрөгийн хөрөнгө оруулалт ойрын үед шаардагдах юм байна. Орон сууц хөтөлбөрийг хэрэгжүүлэхтэй холбогдуулан Монгол Улсын Засгийн газраас хэд хэдэн тогтоол, шийдвэр гаргаж холбогдох яам, байгууллагууд тэдгээрийг хэрэгжүүлэхээр ажиллаж байна. Үүнд: Орон сууц хөтөлбөрийг хэрэгжүүлэх мастер төлөвлөгөөг боловсруулж, Засгийн газар 2006 оны 8 дугаар сарын 23-ны өдөр 200 дугаар тогтоолоор батлан хэрэгжүүлж байна. Үүний зэрэгцээ бүсийн тулгуур хотуудыг 2020 он хүртэл хөгжүүлэх хот байгуулалтын ерөнхий төлөвлөгөө батлан тухайн барилга, хот байгуулалт, нийтийн аж ахуйн үндэсний төв байгуулах тухай, барилгын салбарын мэргэжлийн ажилтан бэлтгэх талаар авах зарим арга хэмжээний тухай, хөтөлбөр хэрэгжүүлэх талаар авах зарим арга хэмжээний тухай, мастер төлөвлөгөө батлах тухай зэрэг хэд хэдэн тогтоолыг Засгийн газраас батлан гаргаж хэрэгжүүлэн ажиллаж байна.

Орон сууц хөтөлбөрийн хүрээнд орон сууц барихтай холбоотой үүсэх харилцааг зохицуулах, барилгын гүйцэтгэх гүйцэтгэлийн журам, мэдээллийн сангийн журам, орон сууцны захиалгын журам, орон сууц хөтөлбөрийн санхүүжилтийн журам зэрэг эрх зүйн баримт бичгийг Сангийн сайд, Барилга, хот байгуулалтын сайд нар хамтарсан тушаалаар батлан гаргаж мөрдүүлж эхлээд байна. Энэ 2007 оны хувьд орон сууц хөтөлбөрийн хэрэгжилтийг эрчимжүүлэх зорилгоор Монгол Улсын Засгийн газраас дараахь арга хэмжээг авч хэрэгжүүлэхээр төлөвлөн ажиллаж байна. УИХ-аас олгогдсон эрхийн хүрээнд 60 тэрбум төгрөгийн бондыг арилжаалж, арилжаанаас төвлөрсөн орлогыг орон сууцны санхүүжилтэд бүрэн ашиглах, улсын болон орон нутгийн төсөвт тусгагдсан хөрөнгө, арга хэмжээний хүрээнд орон сууцны дэд бүтцийг бүрдүүлэхэд шаардлагатай цэвэр, бохир усны хоолой, дулаан шугамыг өргөтгөх, эрчим хүчний шугам, дэд станцыг өргөтгөх зэрэг ажлуудыг төлөвлөсөн хугацаанд нь бүрэн дүүрэн хэрэгжүүлж гүйцэтгэх, зөвхөн улсын төсвийн хөрөнгөд баригдалгүйгээр орон сууц, барилгын салбарт хөрөнгө оруулах сонирхлоо илэрхийлж байгаа гадаад, дотоодын хувийн хөрөнгө оруулагчидтай хамтран ажиллаж, тодорхой хэмжээний орон сууцыг барьж байгуулах. Орон сууцны санхүүжилтийн шинэ тогтолцоог зөв гольдролд холбогдох дүрэм, журмын дагуу зохистой хөгжүүлэх, бэхжүүлэх асуудалд онцгой анхаарах. Зөвхөн нийтийн орон сууц, хороолол гэлгүйгээр өөрийн санал санаачилга, хөрөнгөөр хувийн орон сууц барих санхүүжүүлэх хүсэл сонирхолтой иргэдэд дэмжлэг үзүүлэх зэрэг асуудалд анхаарал хандуулан ажиллах болно.

Орон сууцны санхүүжилтийн тогтолцоо нь зөвхөн нэг, хоёр жилийн хугацаанд, зөвхөн нэг Засгийн газрын бүрэн эрхийн хүрээнд хийгдэх, үр дүн нь гарах асуудал биш бөгөөд, тэтгэврийн тогтолцоотой ижил, урт хугацааны туршид амжилттай хэрэгжиж байж гэмээнэ үр дүнгээ өгөх хугацаа, хөрөнгө ихээхэн шаардсан, хүн амын иргэдийн амьдралын эн тэргүүний хэрэгцээтэй холбоотой нэн чухал асуудал бөгөөд төрийн зүгээс онцгой анхаарал, нарийвчилсан судалгаа, алс хэтийн тууштай бодлого шаардагдах асуудал юм гэдгийг тодотгон тэмдэглэхийг хүсч байна. 

Ард иргэдийн маань амьдралын амин чухал асуудал болох орон сууц хангамж нийлүүлэлтийн талаар УИХ-ын эрхэм гишүүд та бүхэн санал бодлоо илэрхийлж, хамтран ажиллана гэдэгт бид итгэж байна. Орон сууцны хөтөлбөрийг хэрэгжүүлэхтэй холбоотойгоор Монгол Улсын Засгийн газраас УИХ-д барилгын тухай хуулийн шинэчилсэн найруулгын төсөл, Хот байгуулалтын тухай хуулийн төсөл, Үл хөдлөх хөрөнгийн барьцаалах тухай хуулийн төслүүдийг өргөн мэдүүлээд байгаа билээ. Эдгээр хуулийн төслүүдийг УИХ-аас шуурхай хэлэлцэн батлах нь барилга, орон сууцны салбарын эрх зүйн орчныг тааламжтай болгоход чухал хөшүүрэг болох тул эрхэм гишүүд та бүхнээс эдгээр хуулиудын нухацтай хэлэлцэн баталж өгнө гэдэгт найдаж байна. Анхаарал тавьсанд баярлалаа. Мэдээлэл хийж байгаатай холбогдуулж Барилга, хот байгуулалтын яам, нийслэлийн удирдлагууд хурлын танхимд хүрэлцэн ирсэн байгаа.

Ц.Нямдорж: -Ерөнхий сайдад баярлалаа. Цөөнхийг төлөөлж Ерөнхий сайдын мэдээлэлтэй холбогдуулж УИХ -ын гишүүн Нямжавын Батбаяр мэдээлэл хийнэ. Индэрт урьж байна. Дараа нь Ерөнхий сайдаас асуулттай гишүүд асууя. 1 цаг 30 минутад багтаана шүү. 

 
Н.Батбаяр: -УИХ-ын дарга аа, Ерөнхий сайд аа. УИХ-ын эрхэм гишүүд ээ. Бидний анд Санжаасүрэнгийн Зориг өнөөдөр 45 нас хүрэх байлаа. Тэрээр өнөөдөр бидний дунд байхгүй боловч түүний үйл хэрэг ямагт бидний зүрх сэтгэлд оршиж байдаг. Андынхаа гэгээн дурсгалыг хүндэтгэцгээе. 

Өнөөдөр монголын мянга  мянган залуус гэр бүлээ золиослон хүний нутагт ажиллаж амьдарч байна. Мөн тэдний араас явж амьдралаа сайжруулах хүсэлтэй арав арван мянган залуус нутгаа орхин одох мөчийг тэсэн ядан хүлээсээр байна. Яагаад, тэд бүгд юу хүсэж байна вэ? Орон сууцтай, амьдралын баталгаатай, өөрсдийн эзэмшсэн мэргэжлийн дагуу шударгаар хөдөлмөрлөн, халуун ам бүлээрээ тохилог таатай орчинд сэтгэл хангалуун амьдрахыг хүсэж байна. Харамсалтай нь өнөөдөр тэдний хувьд ийнхүү ажиллаж амьдрах боломж хомс байгаа тул, тэд өөр гарц хайж Солонгос, Америк, Япон руу мянга мянгаараа цувж байна.

Гадаадад ажиллаж буй монголчууд гайхалтай сайн ажилладаг. Яагаад, тэнд тоглоомын дүрэм тодорхой байна. Чи ажиллаж чадаж байвал боллоо. Маш энгийн. Гэтэл манайд тоглоомын дүрэм гэхээр зүйл алга. Бусад улсад тогтвортой ажилтай, тогтмол цалинтай иргэн орон сууц болон бусад үндсэн хөрөнгийг урт хугацааны зээлээр худалдан авах боломжтой байдаг бол манайд цүнх дүүрэн мөнгө олдоггүй л юм бол орон байртай болох талаар мөрөөдөх ч хэрэг алга аа. Яагаад бид эх орондоо таатай нөхцөлд ажиллаж амьдарч чадахгүй байна вэ? бидэнд ердөө зөв тогтолцоо буюу тогтвортой ажлын байранд тохилог орон сууцаар хангагдах нөхцөлийг бүрдүүлдэг тогтолцоо хэрэгтэй байна. Ажил хийвэл ам тосдоно гэсэн зүйр үг зохиосон ард түмэн энэ энгийн тогтолцоог бий болгож чадах л учиртай. Ерөнхий сайдын хэлсэнчлэн өнөөдрийн монголын нийт хүн амын 30 хүрэхгүй хувь нь орчин үеийн шаардлага хангасан тохилог орон сууцанд амьдарч байна. Өөрөөр хэлбэл ердөө дөрвөн хүний нэг нь халаалт, халуун хүйтэн ус, бохирын шугамтай холбогдсон байранд амьдарч байна гэсэн үг. Энэ үг эмгэнэл. Хүн төрөлхтөн мэдээллийн технологи, кибл ертөнцөд ярьж байхад бид энд бохирын шугамын асуудлаа  ч шийдэж чадахгүй, халаалтын оронд нүүрс түлж олон нийтээрээ угаартах шахаж байна.

Эдгээр тулгамдсан асуудлыг шийдвэрлэх үүднээс Ардчилсан нам 2004 онд “40 мянган орон сууцны хөтөлбөр”-ийг боловсруулж УИХ-ын сонгуулийн мөрийн хөтөлбөртөө тусгасан билээ. Улмаар тус хөтөлбөрийг Эвслийн Засгийн газрын мөрийн хөтөлбөрт оруулж, түүнтэй холбогдсон зарим нэгэн хууль тогтоомжийг УИХ баталсан билээ. Харамсалтай нь тухайн үед бидний оруулж ирсэн зарим нэгэн саналууд олонхийн дэмжлэг авч чадаагүйг та бүхэн санаж байгаа байхаа.

“40 мянган орон сууц хөтөлбөр” нь дан ганц барилгын салбарт хамааралтай бодлого бус, нийгэмд хариуцлагын тогтолцоо бий болгох эдийн засгийн өсөлтөд эерэгээр нөлөөлөх давхар ажиллах ёстой хөтөлбөр юм. Учир нь орон сууц хүний анхдагч хэрэгцээ билээ. Энэ утгаараа орон сууц гэдэг нь хүн бүрийн амьдралдаа хийдэг хамгийн том хөрөнгө оруулалт юм. Иймд Монголын иргэн бүрт орон сууц эзэмших бодит боломж олгох нь нийгмийн хөгжилд эерэгээр нөлөөлөх буюу ард иргэдийн амьжиргааны түвшинг сайжруулахад чухал хувь нэмэр оруулаад зогсохгүй, хүн амын дунд эдийн засгийн хуримтлал бий болгох сонгодог арга юм. Орон сууц нь айл өрхийн хамгийн чухал хэрэгцээ, дэлхийн жишгийг харахад өрхийн нийт орлогын 30 орчим хувь нь орон сууцны хөрөнгө оруулалтад зарцуулагддаг байгаа. Энэ утгаараа орон сууцнууд өрхийн хадгаламж болон хэрэглээг өсгөн нэмэгдүүлэх гол хөшүүрэг юм. Гэтэл монголын айл өрхүүдэд дийлэнх хэсэг нь орон сууц худалдан авах боломжгүйн улмаас амьдрал ахуйн наад захын шаардлага хангахуйц орчинд амьдарч чадахгүй байсаар байна. Хувь хүн яаж ч хөдөлмөрлөөд орон байр худалдан авах хэмжээний хуримтлал бий болгох боломж хомс байгаа тохиолдолд тэдэнд шинэ барилга ашиглалтад орлоо, ийм гоё ганган байшин баригдлаа гэж ярих эрх бидэнд байхгүй гэж бодож байна.

Эцсийн дүнд эдгээр шинэ байшин барилга нь монголын иргэдийн дийлэнх хэсэгт огт хүртээмжгүй байна. Тийм учраас юуны өмнө цалинг нэмэгдүүлэх буюу дундаж цалингийн хэмжээг 300 мянгад хүргэх нь өнөөдрийн тулгамдсан зорилт болоод байна. Хүнд хандсан зөв менежмент хийвэл цалингийн хэмжээг ийнхүү нэмэгдүүлэх боломж бидэнд байна гэж үзэж байна. Тэгэхдээ дундаж цалингийн хэмжээг 300 мянган төгрөгт хүрсэн ч шууд байр худалдан авах хэмжээний мөнгө хураахад хэцүү гэдэг нь ойлгомжтой.

Уян хатан зээлийн тогтолцоо бүрэлдээгүй тохиолдолд нас өтөлсөн хойноо сая нэг байрны мөнгө хурааж, тэтгэвэртээ гарахын алдад өөрийн гэсэн орон байрандаа өрх гэр тохинуулахаас өөр боломж үлдэхгүй ээ. Амьдралын идэвхтэй үед орон сууцны асуудлаа шийдэж халуун ам бүлээрээ нэгэн дээвэр доор санаа амар амьдрахыг хүн бүр хүсдэг нь хорвоогийн жам билээ. Гэтэл өнөөдрийн монголын ихэнх шинэ гэр бүлийн хувьд энэ хоосон мөрөөдөл болон замхарч байна. Цаашдаа энэ асуудал улам бүр даамжрах болно. Учир нь төвлөрсөн төлөвлөгөөт эдийн засгийн үнэгүй байр олгодог цаг үе нэгэнт өнгөрсөн билээ.

Ийм ч учраас Монгол Улсын тогтвортой хөгжилд бусад улс орнуудын нэгэн адил орчин үеийн санхүүгийн зах зээл маш чухал үүрэг гүйцэтгэх учиртай. Өнөөдөр монголд харилцагчиддаа, шинэлэг бүтээгдэхүүн санал болгох чадваргүй, уян хатан санхүүгийн тогтолцоо үгүйлэгдэж байна. Өөрөөр хэлбэл манай улсын банк, санхүүгийн тогтолцоо хөгжлийн анхан шатандаа явж байна гэж хэлэх хилсдэхгүй байна. Гэхдээ энэ банк, санхүүгийн байгууллага болон бусад салбарт үйл ажиллагаа явуулж байгаа хувийн хэвшлийн төлөөлөгчдийн буруу бишээ. Энэ тус салбарт төр, засгийн алсыг харсан туйлбартай бодлого үгүйлэгдэж байгаагийн шууд үр дагавар юм.

Юуны өмнө орон сууцны урт хугацаатай зээлийн зах зээл, түүний хоёр дахь зах зээлийг бодлогын хувьд дэмжих нь чухал байна. Монголын хувьд цоо шинэ энэхүү зах зээлийг сонгодог утгаар нь хөгжүүлэхийн тулд зөв зохистой эрх зүйн орчинг бүрдүүлэх шаардлагатай байна. Үүнд санхүүгийн байгууллага, иргэдийн хоорондох эдийн засгийн харилцааг зохицуулах, талуудын эрх үүргийг тодотгох, эрх зүйн заалтуудыг боловсронгуй болгож, улмаар орон сууцны урт хугацаатай зээлийн эрсдэлийг бууруулах явдал нэн чухал юм. Үл хөдлөх эд хөрөнгөөр барьцаалагдсан зээл хамгийн эрсдэл багатайд тооцогддог ч монголын өнөөдрийн нөхцөлд зээлийн эрсдэлийн асуудал хурцаар тавигдаж байна. Орон сууц зээлээр худалдан авах хүсэлтэй иргэн аль нэгэн банкинд хандаж худалдан авах гэж буй орон сууцаа барьцаалан банктай зээлийн гэрээ байгууллаа гэж бодъё. Зээл авсан хүн сар бүр тодорхой төлбөрийг банкинд шилжүүлэх үүрэг хүлээнэ. Энэхүү үүргээ биелүүлээгүй тохиолдолд барьцаалагдсан орон сууц санхүүгийн байгууллагын мэдэлд шилжих учиртай. Гэтэл өнөөдөр санхүүгийн байгууллага нь барьцаат үл хөдлөх хөрөнгийн захиран зарцуулах эрхийг зөвхөн олон шат дамжлагатай шүүхийн шийдвэр гарсны дараа олж авах тогтолцоо үйлчилж байна. Банк, шүүхийн шийдвэрийг хүлээн цаг алдаж, нэмэлт зардал хүлээх нь орон сууцны зээлийн салбарын өсөлтөд сөргөөр нөлөөлж, түүний эрсдэлийг нэмэгдүүлж байна. Эрсдэл өндөр байх тохиолдолд банк өндөр хүү, хатуу нөхцөл санал болгохоос өөр гарцгүй байдалд орно. 

2006 оны 01 дүгээр сард Монгол Улсын Үндсэн хуулийн цэц Ипотекийн зүйлийг шүүхийн зүйлийг шүүхийн бус журмаар худалдан борлуулах тухай хуулийн 27.2 дугаар заалт нь Монгол Улсын Үндсэн хуулийн холбогдох заалтыг зөрчсөн гэсэн шийдвэр гаргаж дээрх заалтыг хүчингүй болгосон нь орон сууцны зээлийн эрсдэлийн асуудлыг улам даамжруулж иргэдийг улам бүр хохироож байна гэж хэлж болох байна.

Зээл авсан бол түүнийг эргэн төлөх, эс бөгөөс барьцаат хөрөнгөө суллаж өгөх хатуу зарчим үйлчилдэг нийгмийн тогтолцоог бүрдүүлэх нь шударга бөгөөд хэн хэндээ ашигтай хувилбар юм. Энэ нөхцөлд сахилга бат, хариуцлагын тогтолцоо сонгодог утгаар бүрдэнэ. Орон сууцны урт хугацааны зээл нийгэмд хариуцлагын тогтолцоо бүрдүүлэх хүчин зүйл мөн гэдгийг дахин давтъя. Яагаад. Орон сууцны зээлд хамрагдах боломжтой болохын тулд иргэн бүр идэвхтэй зүтгэлтэй ажиллаж, тогтмол орлоготой байхыг эрмэлзэнэ. Учир нь санхүүгийн байгууллагад зөвхөн тогтмол орлоготой, тогтвор суурьшилтай ажлын байртай хүнд зээл олгох дүрэмтэй. Зээлд хамрагдаж орон байртай болсон хүн сар бүр зээлийн төлбөрөө төлж гүйцээхийн тулд ажлаа сайн хийнэ. Та байрны төлбөрөө хугацаагий нь хэтрүүлж төлбөл зээлжих эрх нь хаагдаж орон байраа суллах шаардлагатай болох тул та ажлаасаа халагдахгүй байх, иргэний үүргээ сайн биелүүлэхэд анхаарч санхүүгийн хариуцлага хүлээсэн бие хүн болж төлөвших болно. Энэ зарчим өндөр хөгжилтэй орнуудад шууд утгаараа хэрэгжиж, тэндэхийн ард иргэд хариуцлагаа ухамсарлан хөдөлмөрлөж байна. Иймд ажил хийвэл ам тосдоно гэсэн зарчимтай нийгмийн тогтолцоог бий болгож иргэн бүрт хариуцлагыг нь мэдрүүлж чадсан тохиолдолд бид мөн адил хөгжих болно.

Орон сууцны урт хугацаатай зээлийн тогтолцоо иргэдийн амьдралд үлэмж нөлөө үзүүлж чадах эсэх нь банкны зээлийн хүүний хувиас ихээхэн шалтгаалж байна. Өнгөрсөн жилүүдэд зээлийн хүү нэлээн буурсан ч бусад улс орнуудтай харьцуулахад өндөр хэвээр байсаар байна. Жилийн 20 хувийн хүүтэй зээл авахад ард иргэдээс санхүүгийн хариуцлага гэхээсээ илүү дарамт болж хувирах нь ойлгомжтой. Зээлийн хүүг бууруулахад төрийн зүгээс оновчтой мөнгөний бодлого баримталж, санхүүгийн шинэчлэлийг дэмжсэн эрх зүйн орчинг бүрдүүлэх шаардлагатай байна. 

Орон сууц барьцаалсан зээл дээр баталгаажсан үнэт цаасны хоёр дахь зах зээлийг бий болгох нь зээлийн хүүг бууруулахад чухал хувь нэмэр болдог. Энэхүү тогтолцоо нь зээлийн эх үүсвэрийг нэмэгдүүлж эрсдэлийг бууруулдгийг олон улсын туршлага илтгэж байна. Энэ асуудлыг шийдвэрлэхэд цоо шинэ санхүүгийн байгууллага болон санхүүгийн хэрэгсэл бидэнд шаардлагатай болж байна. Саяхан байгуулагдсан монголын ипотекийн корпораци орон сууц барьцаалсан зээлээр баталгаажсан үнэт цаас зах зээлд нийлүүлэх, түүний хөрвөх чадварыг хангах, эрсдэлийг даатгах зэрэг үүрэг гүйцэтгэх учиртай байгууллага юм. Гэтэл Монголбанк болон бусад холбогдох байгууллагууд дээрх асуудалд төдийлөн анхаарал хандуулж ажиллахгүй байгаа нь харамсалтай байна. Иймд Монголбанкинд энэ оны 5 дугаар сард багтаан хоёрдахь зах зээлийн үйл ажиллагааг эхлүүлэх үүргийг өгөх нь зүйтэй гэж үзэж байна.

Мөн түүнчлэн орон сууцны урт хугацаатай зээлийн тогтолцоог бий болгоход зээл хүсэгч ард иргэдийн орлогын тооцоо үнэн зөв, баримттай гарч байх шаардлагатайг иргэд ойлгоосой хэмээн хүсч байна. Хэрэв та зээл авах хүсэлтэй байгаа бол өөрийнхөө төсвийг нарийн тооцож баримтжуулж эхлэх хэрэгтэй байна. Эс тэгвээс санхүүгийн байгууллага таны зээлийн өргөдлийг буцааж таарна. Зээл авахад ямар нэгэн арын хаалга, танил тал нөлөөлөх учиргүй бөгөөд банк гагцхүү таны орлогын эх үүсвэр, тооцоог үндэслэн зээл олгоно. Таны авах зээлийн хэмжээ орлоготой чинь шууд уялдаатай байх тул та ямар нөхцөлөөр зээл авч, ямар орон сууцны түлхүүр гардаж авахыг мөн таны орлогын хэмжээг тодорхойлно. Иймд та өрхийн орлогоо сар бүр тооцоолж баримтжуулж байх нь хамгаас чухал. Зээлийн эдийн засагчид орон сууцны зээлийн хэмжээг тооцоолохдоо өрхийн сарын орлогын гуравны нэг нь зээлийн төлбөрт зориулах боломжтой гэж үздэг байна. Иймд хэрэв танай өрхийн сарын орлого 300 мянган төгрөг бол та зээлийн сарын төлбөртөө 100 мянган төгрөг зарцуулах боломжтой буюу өнөөдрийн зээлийн хүү барагцаалбал ойролцоогоор 10 сая төгрөгийн зээл авах боломжтой гэсэн үг. Эдгээр асуудлуудыг ард иргэдэд тайлбарлаж тэдэнд орон сууцны зээл болон санхүүгийн бусад асуудлаар зөвлөгөө өгч, боловсрол олгох явдал 40 мянган орон сууц хөтөлбөрийн бас нэг чухал хэсэг юм.

Мөн түүнчлэн бидний яриад буй санхүүгийн тогтолцоог бүрдүүлэхэд газар болон үл хөдлөх хөрөнгийн нэгдсэн бүртгэлийн үр ашигтай тогтолцоо ихээхэн  чухал үүрэг гүйцэтгэх учиртай. Барьцааны эрх болон барьцаа, үл хөдлөх эд хөрөнгийг бүртгэх үйл ажиллагааны зохицуулалт сул байх, ялангуяа бүртгэл хэт сунжрах нь нийт тогтолцоог үр ашиггүй болгох аюултай. Иймд Засгийн газар нэгдсэн бүртгэлийн асуудалд анхаарал тавьж ажиллах нэн шаардлагатай байна.

40 мянган орон сууц хөтөлбөрийг тойрсон эрх зүйн орчин санхүүгийн тогтолцоо, нийгмийн сэтгэл зүйн асуудлыг дээр дурдсан бол одоо барилгын салбарын бодит байдлын талаар ярихыг хүсч байна. Сүүлийн жилүүдэд барилгын салбарын өсөлт эрчимжиж байгаа нь сайшаалтай үзүүлэлт мөн. Энэхүү өсөлт нь 40 мянган орон сууцны хөтөлбөрийг ийнхүү томъёолж төрийн бодлогын хүрээнд барилгын салбарын хөгжилд ач холбогдол өгч ажилласны үр дүн гэж үзэж болох юм. Тус хөтөлбөр батлагдсан даруйдаа хувийн хэвшлийн идэвх нэмэгдсэн төдийгүй барилгын салбар олон нийтийн анхаарлын төвд багтаж улмаар тус салбарт чиглэсэн гадаад дотоодын хөрөнгө оруулалт нэмэгдэх боллоо. Гэсэн хэдий ч барилгын салбарын өсөлт чамлалттай байсаар байгаа билээ. Шинээр баригдаж буй орон сууцнууд ихэвчлэн өндөр үнэтэй байгаа ба хүн амын чинээлэг давхарт зориулагдаж байна. Гэтэл энэ нь нийт хэрэглэгчдийн өчүүхэн хэсэг гэдэг нь ойлгомжтой.

Өндөр үнэ зах зээлийн эрэлт нийлүүлэлт харилцан адилгүй байгааг илтгэх бөгөөд орон сууцны нийлүүлэлтийг нэмэгдүүлж аль болох олон барилга ашиглалтад оруулснаараа орон сууцны үнийг бууруулах боломж бүрдэнэ. Мөн түүнчлэн энэхүү гажуудал нь барилгын салбарт үйл ажиллагаа явуулж буй компаниуд хүн амын эрэлт хэрэгцээг өөрсдийн бүтээгдэхүүнд төдийлөн тусгаж чадахгүй байгаатай холбоотой байж болзошгүй байна. Иймд орон сууцны захиалгын хуудасны дагуу хүн амын дунд судалгаа явуулж, хаана ямар орон сууц ашиглалтад оруулбал иргэдийн худалдан авах чадварт нийцэх талаар бодитой мэдээлэл цуглуулан барилгын салбарын мэдээллийн сан бий болгох ажлыг төрийн оролцоотой зохион байгуулах шаардлагатай байна. Энэ нь зах зээлийн эрэлт нийлүүлэлтийг тэнцвэржүүлэх, салбарын үр өгөөжийг нэмэгдүүлэхэд ач холбогдолтой юм. Энэ ажлыг зохион байгуулах талаарх санал эвслийн Засгийн газрын үед тавигдсан боловч одоо хүртэл хэрэгжиж эхлээгүй байна. Орон сууцны үнийг боломжийн түвшинд аваачихын зэрэгцээ хувийн хэвшлийн хөрөнгөөр санхүүжигдэх боломж муутай, нийгмийн эмзэг бүлэгт хандсан барилгын салбарын хэсэгт төрийн оролцоо зайлшгүй шаардлагатай байна. Иймд бага, дунд орлоготой иргэдийг орон сууцаар хангах ажлыг санхүүжүүлэх зорилгоор 60 тэрбум төгрөгийн бонд гаргах эрхийг УИХ Засгийн газарт олгоод жил шахам хугацаа өнгөрч байна. Бондын хөрөнгөөр Улаанбаатар хотод 80 айлын 20 сууц буюу 1600 айлын сууц, аймгийн төв бүрд 40 айлын сууц, сум дундын төвүүдэд 8 айлын сумын төвүүдэд тус бүр 4 айлын орон сууц тус тус барьж байгуулахад зарцуулах шийдвэр гаргасан. Энэхүү хөрөнгө нь хувийн хэвшлийн хөрөнгө оруулалт төдийлөн хүрдэггүй, хөдөө орон нутагт орон сууцны хангамжийг нэмэгдүүлэх, сүүлийн 10 гаруй жилд хөрөнгө оруулалт хийгдээгүй орон нутгийн барилгын салбарын чадавхийг нэмэгдүүлэхэд ач холбогдолтой юм.

Сумын төвд баригдах нэг айлын орон сууцны үнэ 5 сая төгрөг байх бол аймгийн төвд баригдах орон сууцны үнэ 10 саяд багтах бололцоотой гэж үзэж байгаа. Эдгээр байшин барилга нь инженерийн шугам сүлжээнд холбогдсон, орчин үеийн шаардлага хангасан жишиг байгууламж байхгүй, орон нутагт шинэ стандарт нэвтрүүлэх давхар зорилготой юм. Харамсалтай нь Засгийн газар барилгын ажлыг нэгэн зэрэг эхлэх анхны төлөвлөгөөг өөрчилж эхний ээлжинд хөрөнгө оруулалт хийгдэх аймаг сумдуудыг намын харьяаллын дагуу сонгож хөрөнгө оруулалтыг шударга бус байдлаар зохицуулсны улмаас 2007 онд төлөвлөгдсөн ажил ердөө 50 хувь хийгдэх төлөвтэй байна.


Хөрөнгө мөнгөний асуудал нь шийдэгдсэн байхад яагаад Засгийн газар дээрх ажлыг зөвхөн тал хувийг нь 2007 онд хийх төлөвлөгөө гаргах болсныг ойлгохгүй байна аа. Барилгын ажлыг нэгэн зэрэг эхэлбэл наад зах нь зардал багатай хууль болохыг хэлэхийг хүсч байна.


Энд би зүгээр нэг жишээ дурдахыг хүсч байна. Архангай аймаг 19 сумтай, 19 суманд энэ жил тал хувьд нь сумдуудад орон сууц барихаар шийдвэрлэсэн байгаа. Гэхдээ Архангай аймагт ардчиллыг дэмждэг буюу Ардчилсан нам сонгуульд ялсан сумдуудыг энэ эхний ээлжинд оруулахгүй байхаар энэ хуваарьт хийсэн байна аа. Энэ бол орон сууцыг хүртэл улс төржүүлж байгаагийн сонгодог жишээ гэж хэлэхээс өөр арга байхгүй ээ.

 
Дээрх асуудалтай холбоотой бас нэгэн зүйлийн энд  дурдах хэрэгтэй байна. Улаанбаатар хотод  төрийн санхүүжилтээр баригдахаар төлөвлөсөн орон сууцны барилгын газрын асуудлыг нийслэлийн холбогдох байгууллагууд шийдвэрлэж өгөхгүй байгаа нь хөтөлбөрийн хэрэгжилтэд хүндрэл учруулж байна. Төрийн оролцоотой төсөвт газар олдохгүй байхад хувийн хэвшлийнхэн ямар их хүнд суртал, саад тотгорт дарамтлуулдаг нь ойлгомжтой. Гадаадын томоохон хөрөнгө оруулагчдыг ч мөн адил шалтгаанаа алдаж байна. Газрын асуудал шийдэгдэхгүй байгаа болохоос биш барилгын ажлыг эхлүүлэх  бэлтгэл   бүрэн хангагдлаа гэж явсаар байгаад эцэст нь  тухайн төсөл цуцлагдах жишээтэй байна аа. Энэ асуудлаар Засгийн газар Улаанбаатар хотын удирдлагатай хариуцлага тооцох цаг нэгэнт болсныг энд хэлэх нь зүйтэй болов уу гэж бодож байна.


Барилгын салбарт гадаадын хөрөнгө оруулалтыг нэмэгдүүлэх явдал бидний хувьд  амин чухал байхад аль хэдийнэ орж ирээд төслөө боловсруулчихсан хүмүүсийг ийнхүү цааш нь түлхэхийг юу гэж ойлгох вэ. Үүгээр барахгүй гадаадын хөрөнгө оруулагчид таатай, эрсдэл багатай сонголт санал болгох үүднээс УИХ Монгол банкинд 200 сая ам.долларын гадаадын хөрөнгө оруулалтыг моргейжийн  зээлийн зориулалтаар татан төвлөрүүлэх  асуудлын эрхийг олгосон билээ. Гэвч энэ тал дээр Монгол банкны зүгээс бол  Засгийн газрын зүгээс  өнөөдрийг хүртэл авч  хэрэгжүүлсэн ямар нэгэн арга хэмжээ байхгүй байгаа нь харамсалтай байна аа.


Гадны хөрөнгө оруулалт орж ирснээр зээлийн хүүг бууруулах, зээлийн хэмжээг нэмэгдүүлэх боломжтой юм. Тийм учраас энэ ажлыг 200 сая долларын хөрөнгөөр босох ажлыг энэ 5 дугаар сардаа багтаан шийдвэрлэх үүргийг Монгол банкинд өгөх нь зүйтэй гэж үзэж байна.


Төсөв мөнгөний асуудлыг УИХ шийдэж өгөөд байхад Засгийн газар ийнхүү идэвх санаачилгатай ажиллахгүй, ажлыг цалгардуулж байгаа явдал бол харамсалтай явдал юм.  Мөн түүнчлэн 40 мянган орон сууцны хөтөлбөрт тусгагдсан төсвийн хөрөнгөөр гэр хорооллын газрыг инженерийн шугам сүлжээтэй холбох  ажлыг зохион байгуулах тал дээр  Засгийн газар зоригтой алхам хийхгүй байна аа. Дэд бүтцийн асуудлыг шийдэж өгөх нь төрийн үндсэн үүрэг биш гэж үү.  Гэр хорооллын  айл өрхүүдийг шугам сүлжээтэй холбож, орчин үеийн тав тухыг тэдэнд ойртуулах нь гэр хороололд амьдарч байгаа хүмүүсийн нөхцөлийг сайжруулахад хамгийн дөт бөгөөд шударга зам гэж үзэж байгаа. Үүнийг төсвийн хөрөнгө оруулалтаар шийдэх боломжтой. Харин зах зээлийн механизмын дагуу гэр хорооллын айл өрхүүд газраа барилгын компанид худалдах, орон сууцаар солих асуудал хувийн хэвшлийн хариуцлагын хүрээнд яригдах  учиртай. Түүнээс биш албан даалтаар мянга мянган айлыг газарт оруулж оронд нь орон сууцны барилга шинээр барина гэдэг нь шударга бусаа. Хүмүүсийн эрх ашигт нийцэхгүй шийдэл. 


Иймд төрийн бодлогын хүрээнд гэр хорооллыг дэд бүтцэд холбож, оршин суугчид нь дэд бүтцийн үйлчилгээг хүргэхийг чухалчилж байна. Үүний зэрэгцээ төсвийн санхүүжилттэйгээр орон сууцны  зорилт бүхий газрын дэд бүтцийг бий болгох нь орон сууцны салбарын хөгжлийг эрчимжүүлэхэд ихээхэн хэмжээний түлхэц болно гэж үзэж байна.


Энд гэр хорооллыг дэд бүтэцтэй холбохдоо аль зарчим үйлчлэх бөгөөд орон сууцны зориулалтаар ашиглах боломжтой газарт дэд бүтцийг шинээр барьж байгуулах, засварлан сэргээх явдлыг төр гүйцэтгэх учиртай.


Ц.Нямдорж: -Батбаяр гишүүн ээ, дуусч байна уу, үгүй юу.


Н.Батбаяр: -Дөхөж байна.


Ц.Нямдорж: -Дуусаагүй бол хүлээж байгаарай. Энэ нэг хүүхдүүд ороод ирчихсэн байна. Би танилцуулга хийчихье. Жаахан амарч байгаад дахиад яръя даа. 10 минут уг нь ярих ёстой юм.  З.Энхболд гишүүний урилгаар нийслэлийн ерөнхий боловсролын 1 дүгээр сургуулийн 7-гийн ангийн сурагчид чуулганы хуралдаантай танилцаж байна. Та бүхэнд сурлагын өндөр амжилт хүсье. Аз жаргал, сайн сайхан бүхнийг хүсье, эрүүл энхийг хүсье. Эрдэм номдоо сайн сураарай. Энхболд гишүүний хүүхэд нь Итгэл энд байгаа гэж байна. Босоод нэг бид нарт харагдаадах. Охин нь байна. Ингээд Батбаяр гишүүн.


Н.Батбаяр: -За ингээд дуусгая. Дэд бүтцийг барьж байгуулах хувийн хэвшлийн хөрөнгө оруулалтыг татаж газрын ашиглалтыг сайжруулах ач холбогдолтой тул энэхүү асуудалд Засгийн газар анхаарлаа хандуулж ойрын хугацаанд Улаанбаатарын хавь орчмын газрыг дэд бүтцээр хангаж чадвал цаашид орон сууцны нэрд өсөн нэмэгдэх бүрэн боломжтой. 40 мянган орон сууц хөтөлбөрийн хүрээнд орон сууцны цогц бодлогыг боловсруулах, түүний эрх зүй, эдийн засгийн орчинг бүрдүүлэх буюу тус салбарын төөрөлдсөн байдлыг арилгах шаардлага төрөн гарч байна. Гэтэл Ерөнхий сайдын илтгэл бодлогын шинж чанартай тулгамдсан  асуудлыг огт дурдсангүй ердөө техникийн ажлын явцыг тайлагнаад өнгөрлөө. 


Бид юуны өмнө бодлогын шинж чанартай асуудал, түүндээ ипотекийн санхүүжилтийн тогтолцоог бий болгох, орон сууцны  зориулалттай газрын эрх зүйн зохицуулалтыг шийдвэрлэх, төрийн зүгээс дэд бүтцийн хөрөнгө оруулалтыг нэмэгдүүлэх, дотоодын барилгын салбарт өрсөлдөөнийг эрчимжүүлэх асуудлыг шийдвэрлэх нь нэн шаардлагатай байна аа. Мөн түүнчлэн зээлийн түүхийн мэдээллийн сан байгуулах, энэ оны 5 дугаар сард багтаан үнэт цаасны хоёр дахь зах зээлийг эхлүүлэх, Монгол банкинд үүрэг болгосон 200 сая долларын гадаадын хөрөнгө оруулалтыг шийдвэрлэх, үл хөдлөх хөрөнгийг барьцаалах тухай хуулийн төслийг батлах зэрэг ажлыг тэргүүн ээлжинд хэрэгжүүлэх шаардлагатай гэж үзэж байна.


Орон сууцны оновчтой бодлого боловсруулах нь Монгол улсын эдийн засаг, нийгмийн хөгжилд эргээд нөлөөлөөд зогсохгүй ард иргэдийн амьдралд нэмэгдэхүйц өөрчлөлт авчрах юмаа. Монголын залуус эх орондоо тохилог таатай орчинд амьдрах цаг нэгэнт иржээ гэдгийг зарлахыг хүсч байна.


Баярлалаа.  


Ц.Нямдорж: -Батбаяр гишүүнд баярлалаа.   Тамгын газар Монгол банкны ерөнхийлөгчийг дуудчихаарай. Ерөнхий сайдын мэдээлэлтэй холбогдуулж асуулт асуух гишүүд нэрсээ өгчихье. Тэгээд  хурдхан асуугаад товчхон товчхон хариулаад явчихъя. Маш олон гишүүд нэрээ өгч байна. Гончигдорж гишүүнээр тасалъя. Манай ангийнхан 7-гийн ангийнхантай л илүү сахилгагүй заримдаа харагдах юм даа. Эрдэнэбүрэн гишүүн.


Р.Эрдэнэбүрэн: -Баярлалаа. Миний асуулт бол Ерөнхий сайдаас биш холбогдох яам, нийслэлийн хүмүүсээс асуух гэсэн юм. Асуулт нь бол сая уулзалт хийж байгаад манай Чингэлтэй  дүүргийнхнээс асууж байсан асуултууд байна. Би энэ  хариултуудаар сонин гаргаж тараах гэж байгаа учраас их тодорхой хариулаад өгвөл сайн байна.


Нэгдүгээрт, хот төлөвлөлтийн одоо ойрын хот төлөвлөлтийн төлөвлөгөөнд Чингэлтэй дүүргийн гэр хорооллын айлуудыг ямар нэгэн байдлаар газарт оруулах, нүүлгэх ч юм уу ийм төлөвлөгдсөн зүйл  байгаа юу, эсвэл газрыг нь худалдаж авах ч юм уу, энэ дээр тодорхой  хариулж өгөөч ээ. Дараа нь орон сууц барих, хэрэв орон сууц барих гэж байгаа бол орон сууц барих газрыг нь тэр барилга барих компани нь худалдаж авч байгаа юу эсвэл хотын захиргаа худалдаж авч байна уу, яагаад гэвэл хэвлэл, мэдээллийн хэрэгслээр энэ талаар янз бүрийн яриа гарч байгаа учраас жишээлбэл нэг хүн очоод л нийслэл худалдаж авна ч гэдэг юм уу ийм яриа гарсан байгаа учраас тэнд бол мэдээлэл янз бүр очиж байгаа учраас их одоо энэ асуудал дээр их анхаарал хандуулцгааж байна. Тийм учраас энэ дээр бас тодорхой хариулж өгөөрэй.


2007 онд одоо энэ 40 мянган айлын орон сууцны орон сууц хөтөлбөрийн хүрээнд яг хэдэн орон сууц баригдахаар төлөвлөгдөж байгаа вэ. хувийн компаниуд бүгд нийлээд, дараагийн асуулт саяхан нийслэл хот 1 сая дахь иргэнээ хүлээж авлаа. 1 сая хүнтэй болгонгуут метро барих шаардлага бий болдог гэсэн ийм зүйл яригдаж байна. Ер нь бол метро зайлшгүй баригдах ёстой болж байгаа юм шиг байна. Метро баригдах энэ судалгааны ажилд мөнгө хөрөнгийг нь ярьж эхлэх хэрэгтэй болж байх шиг байна. Би бол бас энэ метро баригдах ёстой гэдэг байр суурин дээр байгаа, тэгээд одоо энэ баригдах гэж байгаа хорооллуудыг метротой холбож үзэж байгаа юу, метроны асуудал ер нь ямархуу шатанд явж байгаа юм бэ, нийслэлээс бас сүүлийн үед сонин хэвлэлээр яригдаад байна. Ийм зүйл байгаа юу, энэнтэй холбож уяж барьж байгаа юу гэсэн ийм хэдэн асуулт асууя.


Ц.Нямдорж: -Хэн хариулах вэ. Ажлын хэсэгт микрофоноо өгчих. Тэгээд Ганхүү, дараа нь Мөнхбаяр байх шиг байна нийслэлээс. Дашдорж энэ хүмүүс  хариулъя. Товчхон хариулаарай.


Ц.Ганхүү: -Саяхан Барилга, хот байгуулалтын яам Нийслэлийн Засаг даргын хамтарсан гэр  хорооллуудыг хэрхэн барилгажуулах талаар төлөвлөгөө баталсан. Энэ төлөвлөгөөгөөр бол Чингэлтэй дүүрэгт буюу одоогийн 100 айлын тэр 7 дугаар хороолол гэсэн тэр 7 дугаар хорооллыг төлөвлөж байгаа. Мөн Дарь эхийн хороолол гэж Дарь эхийн орчмын гэр хорооллыг орон сууцны хороолол болгохоор төлөвлөж байгаа. Энд инженерийн хангамжийг нь төрөөс бол инженерийн хангамжийг нь бэлтгэж  өгөөд газрыг нь бизнесийн байгууллагуудад таатай орчныг бүрдүүлэх замаар өгөөд тэгэхдээ заавал тэнд байгаа иргэдийн нөхөн олговрын асуудлыг бизнесийн байгууллагуудад  нь харилцан шийдвэрлэхээр тийм эрх зүйн зохицуулалт хийхээр төлөвлөж байгаа. 


 Ц.Нямдорж: -Хүлээж бай Эрдэнэсүрэн гишүүн ээ. Асуултанд хариулаад дуусчих, тэгээд тодруулах зүйл байвал микрофоноо авчих. Нэг, хоёр гээд  шууд шууд хариулаад явчих. Хоёрдахь тэр. 


Ц.Ганхүү: -Хоёрдахь нь болохоор  өөрөөр хэлбэл төрөөс инженерийн хангамж үндсэн дэд бүтцийг нь бий болгож өгөөд тэгээд бизнесийн байгууллагуудад газрыг нь төлөвлөхдөө ямар ч байсан   ерөнхий төлөвлөгөөгий нь эхэлж батална, батлагдсан ерөнхий төлөвлөгөөний дагуу газрыг нь яг тэр дагуу нь барилга байшингий нь барина,  дураараа иргэдээс байшингий нь худалдаж аваад төлөвлөлтгүйгээр барилга барих ажлыг бол зогсооно гэсэн бодолтой байгаа. Яг ерөнхий төлөвлөгөөний дагуу барина, одоо зам дээр орсон ч газар нь орсон байлаа ч гэсэн тэр иргэнд нь нөхөн олговрыг нь орон сууцны одоо солих юм уу ийм нөхөн олговор хийхээр  зохион байгуулж байгаа.


Ц.Нямдорж: -2007 оны орон сууцны тоо.


Б.Төмөрхуяг: -2007 онд үндсэн чиглэлд зааснаар 9300 орон сууц үндсэндээ 10 мянга орчим айлын орон сууц барина. Метро барих асуудал бол  ер нь бол Японы Жайкагийн хөрөнгөөр бид Улаанбаатар хотын мастер төлөвлөгөөг боловсруулаад эхэлсэн. Энэн дээр тодотгол хийж байгаа. Хуучин төлөвлөгөөг бол зах зээлийн өнөөгийн нөхцөлд яаж хотжуулах  вэ, хотжих процессыг хэн төлөвлөх вэ гэдгийг хийж байгаа, энд бол замын сүлжээг боловсронгуй болгох чиглэл рүү хамгийн гол анхаарч байгаа. Тэгээд энд бол давхар замын асуудал, уулзваруудын эргэлтийн асуудал гэх жишээтэй, энэ асуудлуудыг хэрхэн шийдэх вэ, дээгүүр, доогуур гаргах энэ бүх асуудлыг шийдэхээр судалгааны ажил хийгдэж байгаа. 


Ц.Нямдорж: -Эрдэнэбүрэн гишүүн тодруулчих.


Р.Эрдэнэбүрэн: -7 дугаар хорооны нутаг дэвсгэрийг яриад байна уу, эсвэл өөр 7 дугаар  хороо гэж өөр тусдаа юм яриад байна уу.


Ц.Нямдорж: -Төмөрхуяг хариулъя.


Б.Төмөрхуяг: -Тэгэхлээр энэ дээр бол ийм байж байгаа. Ер нь бол газраа өмчилж авсан иргэд бол олон янзын санаа бодолтой байгаа юм. Зарим иргэд нь бол энэ газар дээрээ бид нар орон сууц баръя, нөхцөлөө сайжруулъя, хороолол бариулъя гэж байхад зарим нь үгүй гэх жишээтэй ингээд янз бүрийн түвшинд ийм саналууд ирсэн байна лээ. Дүүргийнхээ засаг дарга нар дээр. Тэгээд бид нар тэр иргэдийг ямар нэгэн байдлаар хүчилсэн, шахсан тийм юм байхгүй байгаа, тэгээд манай төлөвлөлтийн газар, Ерөнхий архитекторын газраас ер нь энд хэрэв иргэн ингээд хүсэлт гаргаад орон сууцны барилга баривал ямар одоо байдалтай төлөвлөлт хийж болох нь вэ гэсэн урьдчилсан тийм төлөвлөлт гарсан юм. Тэрнийг бас буруу зөв ойлгоод байгаа юм шиг байна лээ.  

Н.Нацагдорж: -Энэ Чингэлтэй дүүргийн 7, 8 дугаар хороог хамарсан төлөвлөлт бол хийгдсэн байгаа. Энэ яагаад хийгдсэн юм бэ гэхээр ер нь бол инженерийн шугам сүлжээнд ойрхон хэсгийн хашаануудыг барилгын компаниуд хөрөнгө оруулагч нар худалдаж авч барилгажуулж эхлээд байгаа юм. Тийм учраас энэнээс хамгаалахын тулд тэр хавийн төлөвлөлт ямар байх вэ гэдгийг нь урьдчилж хийж байгаа юм. Тэгээд энэ төлөвлөлтөө иргэдэд нь танилцуулаад энэ барилгажих юм бол ийм төлөвлөлтөөр л барилгажина гэдэг юуг танилцуулж байгаа юм.


Р.Эрдэнэбүрэн: -Баярлалаа. Дүүргээс сая айлуудад бичиг очсон байна л даа. 

Н.Нацагдорж: -Тийм юм бол байхгүй. Өчигдөр дүүргийн засаг дарга нь иргэдтэйгээ уулзалт хийсэн. Манайхаас бас оролцоод ерөнхийд нь танилцуулсан. 


Ц.Нямдорж: -Одоо Бакей гишүүн.


А.Бакей: -Баярлалаа.Энэ 40 мянган орон сууц хөтөлбөр яг одоо биелэлт нь хэдэн хувьтай байна вэ. Одоо яг энэ хэрэгжиж эхэлснээс хойш хэдэн айлын орон сууц баригдаад ашиглалтанд орчихоод байна, биелэлт нь хичнээн хувьтай байна вэ. Цаашдаа яг одоо 40 мянган айлын орон сууцыг бүрэн хэмжээгээр хэрэгжүүлэхэд хичнээн хэмжээний хугацаа, хичнээн хэмжээний хөрөнгө шаардлагатай байна, энэний төлөө ямар арга хэмжээ авахаар төлөвлөж байна вэ гэсэн нэгдүгээр асуудал байна л даа.


Хоёрдугаарт бол энэ мэдээлэлд гарлаа л даа. Богдхаан уулын тусгай хамгаалалттай газар нутгийн Яармаг орчмын зарим газрыг улсын тусгай хэрэгцээнээс гаргах тухай асуудлыг УИХ-д 5 дугаар сард өргөн барихаар төлөвлөж байна гэж. За тэгэхээр мянганы хөгжлийн зорилтон дээр бол одоо нийт нутаг дэвсгэр тусгай хамгаалалттай газрын эзлэх хувийг бол 30 хувьд хүргэнэ гээд том зорилт тавьчихсан байгаа. Одоо бол дөнгөж 13-14 хувьтай байж байдаг. Гэтэл бид тусгай хамгаалалттай газраа нэмэх биш харин тэрнээсээ хасах маягаар ингэж явах нь зөв үү. Тэгээд хотын жаахан байгаа ногоон бүсийг устгаад тэрнийг одоо хөрсийг нь устгаад ингэж сүйтгэх ийм хот байгуулалтын төлөвлөгөө байж болох юм уу. Одоо Зайсангийн амыг та нар хар.Тусгай хамгаалалттай газар гэхээсээ бизнесийн талбар болоод хувирчихсан байгаа шүү дээ. Тэгэхээр энэ чинь одоо төрийн бодлого нь мөн үү, биш үү, өөр газарт барьж болдоггүй юм уу,  заавал тэр Яармагийн тэр тусгай хамгаалалттай газарт барих ямар шаардлага байна.


Гуравдугаарт, бага,  дунд орлоготой иргэд болон залуу гэр бүлд зориулж 80  мянган айлын орон сууцыг барина гэж байгаа. Гэтэл одоо орон сууцны үнэ өдөр тутам өсч байгаа, тэгээд яг бага орлоготой  айл залуучууд, залуу гэр бүл худалдаж авах тийм боломжтой тийм орон сууц баригдах уу, ер нь бол орон сууцны үнэ ингэж өсч байгаа нь зохиомол өсөлт байна уу, эсвэл зах зээлийн тэр эрэлт нийлүүлэлтээрээ зохицуулагдсан тийм өсөлт байна  уу, энэ талаар та бүхэн ямар бодолтой байна вэ гэсэн ийм 3 асуултад хариулт авмаар байна.

 
Ц.Нямдорж: –Наранцацралт сайд хариулъя.


Ж.Наранцацралт: -2005 оноос эхэлж 40 мянган  орон сууц хөтөлбөрийг хэрэгжүүлэх ажилд орсон гэж үндсэндээ үзэж болно. 2005 онд анх хөтөлбөр хэрэгжүүлэхдээ 3 арга замыг сонгосон байгаа. Эхний ээлжинд дэд бүтцийн хангамж дутуугаас болоод хотын доторхи нягтралыг сайжруулах арга замаар орон сууцыг барьж ашиглалтанд оруулах ажил руу эхэлж орсон юм байгаа юм. Ингээд 2005 онд 3500 орчим айлын орон сууц ашиглалтанд авсан. 2006 онд энэ тоо 2 дахин нэмэгдэж, 7000 орчим орон сууц шинээр ашиглалтанд авсан. Тийм учраас одоогийн байдлаар бид нийтдээ 10 гаруй мянган орон сууцыг энэ хөтөлбөрийн хүрээнд улсын  хэмжээнд ашиглалтанд авсан гэсэн ийм тооцоотой явж байгаа. Цаашдаа дараачийн арга зам буюу шинээр хороолол хотхон барих, гэр хорооллыг дахин төлөвлөх энэ ажил руугаа орж байгаа. Түрүүнд Эрдэнэбүрэн гишүүн асуугаад байсан. Энэ арга зам бол нэлээд их хөрөнгө оруулалт шаардсан, мөн энэ хөтөлбөрийн хамгийн чухал цөм хэсэг гэж үзэж болох ийм ажил байгаа. Ийм учраас энэ онд Улаанбаатар хотын захиргаа Дархан, Эрдэнэт хотын захиргаануудтай Барилга, хот байгуулалтын яам хамтраад нийтдээ шинээр барих хорооллын газрууд шинээр дахин төлөвлөж, гэр хорооллыг орон сууцжуулах бүх газрынхаа байршил дээр тогтож, одоогийн байдлаар ерөнхий төлөвлөгөөнийхөө ажилд орчихоод эхний ээлжийг бид энэ онд багтааж  ерөнхий төлөвлөгөөгий нь батлах, дэд бүтцийнх нь ажилд оруулах, ажлыг нь эхлэх ийм хөтөлбөртэй явж байгаа юм. 


Тэгэхлээр Бакей гишүүний асуултанд би зарим тоо хэлье гэж бодож байна. Нийтдээ орон сууцны хангамжийн хувьд бол дандаа 40 мянга гэж одоо ярих,  40 мянган орон сууцаар Монгол улсад орон сууцны хангамжийг бүрэн хангана гэсэн ойлголт байхгүй байгаа. Бид хөтөлбөрийн хүрээнд 2009 он гэхэд бид наад зах нь саяны хэлсэн 3 арга замаар бид 40 мянган орон сууцыг ашиглалтанд оруулна гэсэн ийм мастер төлөвлөгөө баталчихаад энэний  дагуу ажиллаж байгаа. Энийгээ бид 2009 онд хэрэгжүүлэх бүрэн боломжтой гэж үзэж байгаа. Яагаад вэ гэхлээр одоогийн байдлаар зөвхөн Улаанбаатар хотод бид орон сууцны шинэ хороолол барих замаар 50 гаруй мянган орон сууцны төлөвлөлт хийж байна. Энэ онд бид нар энэ үйл ажиллагааны 80 орчим хувийг эхэлчихнэ. Гэхдээ ашиглалтанд авах хөтөлбөрөө бид 2007 онд 9300 орчим орон сууц ашиглалтанд авна гэсэн ийм хөтөлбөрийн дагуу ажиллаж байгааг хэлье.

 
Яармагийн тусгай хамгаалалттай газраас тодорхой хэмжээний газрыг Яармагийн шинэ хороолол барихад гарцаа байхгүй авах шаардлага гарчихаад байгаа юм. Энэ хамрагдаж байгаа газрыг Бакей гишүүн өөрөө сайн мэдэж байгаа. Энийг тусгай хамгаалалтын тийм газар нутаг гэж үзэхийн арга байхгүй ээ. Тэнд тэртэй тэргүй суурьшил үүсчихсэн, тэртэй тэргүй Богд уулынхаа аманд дураараа байшин бариад эхэлчихсэн. Тийм учраас бид энэ Яармаг хорооллыг барьж, иж бүрэн цогцолбор  болгох хүрээнд бид зарим нэг хэсгийг нь ялангуяа тэр тусгай хамгаалалтын газрын 3 ангилал байгаа юм.Тэр одоо 3 дахь ангилалд багтаж байгаа буюу Улаанбаатарын төвөөс  нисэх орох замын урд талд байгаа зарим газар нутгийг бол энэ хотын эдэлбэрт авч энэ дээр орон сууцны барилга барих ийм гарцаагүй шаардлага байгаа. Бид энийг УИХ –д оруулж байж шийднэ гэсэн ийм чиглэлтэй явж байгаа юм.


Эцсийн асуулт энэ бага, дунд орлоготой  иргэдийг хэрхэн  орон сууцны хангамжийг нэмэгдүүлэх вэ гэдэг асуудал байх шиг байна. Тэгээд ер нь бол Засгийн газрын бодлого бол бага, дунд орлоготой иргэд рүү чиглэсэн бодлого гол нь өөрийнхөө энэ орон сууцны хөтөлбөрийн хүрээн дэх бодлогын цөм гэж үзэж  байгаа шүү дээ. Тийм учраас энд гол хийж байгаа ажил бол тэр  ипотекийн тогтолцоог Монгол улсад эрх зүйн хувьд банк, санхүүгийн тогтолцооны хувьд эрсдэлээс хамгаалах  энэ санхүүгийн байгууллагуудын нийт цогцолбор үйл ажиллагааны хувьд бий болгох энэ ажлыг бид зохион байгуулна.  Тийм учраас одоо энэ УИХ дээр хэлэлцэж эхлээд байгаа үл хөдлөх хөрөнгөөр барьцаалсан зээлийн барьцааны тухай асуудлууд байна. Энэнтэй холбогдсон үнэт цаасны асуудлууд байна, энэ хуулиудыг бид нар эхний ээлжинд баталчихаад дараа нь одоо энэ тогтолцооны тодорхой асуудлууд руу орох шаардлагатай гэж үзэж байгаа. 


Орон сууцны үнийн хувьд  одоогийн байдлаар манай мэргэжлийн байгууллагуудаас хийсэн дүгнэлтээр аваад үзэх юм бол Улаанбаатар хотод  бусад хотуудад орон сууцны үнийн нэмэгдэлд харьцангуй тогтвортой байна гэж үзэж байгаа. Цаашдаа орон сууцны үнэ нэмэгдэх хандлага байгаа.  Ялангуяа энэ сүүлийн үед барилгын материалын чиглэлийн бодлогыг бид зөв авч хэрэгжүүлэх,  орон нутагт болон бусад барилгын үйл ажиллагаа эрчимжиж байгаатай холбогдуулан бид энэ материалын үйлдвэрлэл дээр нэлээд бодлого гаргах шаардлагатай байгаа. Ингэж байж бид аль болохоор тогтвортой байдлыг хангана. Бусад хотуудтай харьцуулах юм бол бусад улсуудтай харьцуулах юм бол Монгол улсад орон сууцны үнэ харьцангуй тогтвортой бөгөөд хямдартав байгаа гэдгийг би энд хэлэхийг хүсч байна .

 
Ц.Нямдорж:  -Бакей гишүүн тодруулчихъя.


А.Бакей: -Баярлалаа.Тэгэхээр Яармагийн тэр дэнжийн хувьд бол та тийм тайлбар хэллээ. Тэгэхдээ одоо Зайсангийн ам ч юм уу одоо тэнд хууль зөрчөөд байвал  хууль зөрчсөний дагуу төр маань хуулиа дагаад өөрчлөөд байх нь оновчтой юм уу үгүй юу. Тэгэх юм бол энэ иргэд чинь бүгдээрээ л бид хууль зөрчөөд л хуулиа зөрчөөд л байя, тэгэхлээр зэрэг төр маань бидний зөрчсөн зөрчилд нь нийцүүлж хуулиа өөрчилнө гэсэн ийм сэтгэхүй давамгайлна шүү дээ. Тэгэхээр энэ дээр бол хот байгуулалтын талаасаа юу гэж бодож байна. За дээр нь бол одоо энэ аль ч хотод бол уушиг хотын уушиг болох ногоон байгууламж энэ тал дээр та нар зөвхөн байшин бариад байх биш  ногоон байгууламжийн талаар  ер нь ямар арга хэмжээ авч байгаа вэ. Одоо ингээд байшингууд бараг хоорондоо ямар ч зайгүй, ямар ч ногоон байгууламжгүй, ямар ч замгүй.


Ц.Нямдорж: -За Мөнхбаяр хариул асуултанд. Ойлгосон уу. Би та нарыг энд ирэхлээрээ жаахан хариуцлагатай бай гээд байгаа шүү дээ. За Наранцацралт  сайд хариулчих.


 Ж.Наранцацралт: -Бакей гишүүн ойлгож байгаа байх. Манайхаас энэ асуудлыг оруулахдаа  хуулиа баримталж байгаа учраас бид УИХ-аар оруулж ирж асуудлыг шийдье гээд байгаа юм. Тийм учраас УИХ-аар хэлэлцэх үед бол гишүүд энэ дархан цаазтай газрын 3 дугаар бүсээс тодорхой хэмжээний газрыг Улаанбаатар хотын барилгажих хэсэгт нь авах асуудлыг бид эхлээд хийчээгүй, энийг  хуулиар нь өөрчлөлт оруулах, газрын ангилал дотор өөрчлөлт оруулах замаар хийе гэсэн ийм юм ярьж байгаа. Харин  Улаанбаатар хотын захиргаа, Барилга, хот байгуулалтын яамнаас бид Богд уулын аманд үзлэг хийж байна. Үнэхээр тэнд  одоо зөвшөөрөлгүй барьчихсан, тэнд нийцсэн аялал жуулчлалын цогцолбор барина гэчихээд орон сууц барьчихсан маш олон аж ахуйн нэгжүүдийн зөрчил байгаа учраас бид энэ дээр УИХ-д энэ хэн барьсан юм бэ, ямар зөвшөөрөлтэй байгууллагууд барьсан юм бэ, зөвшөөрлийг нь хэн өгсөн юм, яг үнэндээ бол Байгаль  орчны яам л энийг бүгдийг нь өгсөн юм билээ.


Тийм учраас бид энэ дээр маш тодорхой материалыг холбогдох байгууллагуудтай хамт та бүхэнд өргөн баръя. Өнөөдөр ерөөсөө бид нар Зайсангийн аманд аваад үзэхэд л нийтдээ нөгөө айлууд хөөж байсан газар дээр нь орон сууц барьчихсан,тэгээд ямар байгууллагууд нь барьсан юм бэ,хэн өгсөн гэдэг нь манайхаас шалгаж байна. 

Ногоон бүсийн хувьд бол энэ хот байгуулалтын  хуулин дээр нэлээн яригдах байх. Ногоон бүсийн стандартыг одоогийн энэ хот төлөвлөлтийн стандартанд хатуу мөрдөх ийм бодлогыг бид хуульчилж оруулахаар  УИХ-д өргөн бариад байгаа. Улаанбаатар хотын хувьд Японы Жайкагийн хамтарсан техникийн тусламжтайгаар хотын  ерөнхий төлөвлөгөөний тодотголыг хийж байна. Бид энэ дээр хотын ногоон бүс, хот  доторхи  барилгуудын ногоон бүсний стандартыг маш хатуу тогтоож, энэ стандартыг зураг төсөл хийх хэсэгчилсэн төлөвлөгөө хийх, газар олгох энэ бүх үйл ажиллагаанд баримтлах ийм  стандартуудыг боловсруулж УИХ-аар оруулах гэж байгаа.

Ц.Нямдорж: -Оюун гишүүн асууя.

С.Оюун: –Баярлалаа. Би Ерөнхий сайдаас асуух гэсэн юм. Хөтөлбөрийн талаар танилцуулахдаа Ерөнхий сайд ингэсэн байна л даа. Ялангуяа төрийн албан хаагч бага, дунд орлоготой иргэдийг орон сууцаар хангах асуудал гэж тодорхойлсон байна. Энэ бол зүйтэй л дээ. Бага,  дунд орлоготой төрийн албан  хаагчдыг ялангуяа нэн тэргүүнд орон сууцаар хангах ийм хөтөлбөр байгаа юмаа гэж. Тэгэхлээр энэ хөтөлбөрийг амжилттай хэрэгжүүлэхийн тулд тэр төрийн албан хаагчдын цалинг ярихаас өөр аргагүй болж байгаа юм л даа. 165 мянган төгрөг байгаа гэж би ойлгож байгаа дундаж цалин төрийн албан хаагчдын. Би сая Наранцацралт сайдаас асуугаад сардаа жишээлбэл хэдэн төгрөгний төлбөр доод хэмжээ минимальный төлөх вэ гэхлээр 130-140  мянга гэж байна л даа. Тэгээд цалин чинь ойрныхоо энэ төлбөрт олон жил төлөх байтугай амьдралд тэр болгон хүрэхгүй байгаа шүү дээ энэ цалин. Тэгэхлээр өөрийн эрхгүй ялангуяа сүүлийн 3 жилийн төсвийн орлого нэмэгдэж байгаа, энэнтэй холбогдуулаад цалинг бас 20-30 хувиар нэмээд байгаа ч гэсэн одоо энэ цалингийн хувьсгал хийх цаг болсон юм болов уу гэж бодогдоод байдаг л даа.

 Төсвийн ажилтнуудад төрөөс төсвөөс цалин авч байгаа багш, эмч нар төрийн албан хаагчдад цалингий нь дорвитойхон нэмэх ийм асуудлыг аль болохоор эртхэн бодож судалгаа хийж, тооцоо хийгээд төсвийн хүрээний мэдэгдэл одоо энэ хавар орж ирнэ,  төсөв 10 дугаар сард яригдана,  тэгээд батлагдана,  тэгэхлээр энэ дээр Ерөнхий сайдаас юу асуух гээд байна вэ гэхлээр ямар нэгэн байдлаар ажлын хэсэг гаргаад, энэ дээр ажиллаж байгаа зүйл байна уу, төрөөс цалин авч байгаа хүмүүсийн цалин амьдралдаа хүрэлцэхүйц хэмжээнд болгохын тулд доод тал нь 300  байдаг юм уу, 500 доллар болгох ийм боломж хэзээнээс бий болох вэ, ирэх жил гэхэд 250-300 мянган төгрөг болгох боломж байна уу, төсвийн орлого нэмэгдэж байгаа учраас, мэдээж тэр  макро эдийн засгийн янз бүрийн үзүүлэлтүүд, инфляци хөөрөгдөнө  гээд л олон юм яригддаг л даа. Тэгэхдээ авч байгаа цалин чинь ямар ч байсан амьдралдаа нэг хүрдэг, заавал нэг өр зээл тавиад байдаггүй, гайгүй шиг машин авч унаад, тэгээд орон сууцныхаа олон жилийн тэр зээлийг төлөх чадвартай тийм л цалинтай, тийм л одоо хөтөлбөрийн үнэлэмжтэй баймаар байгаа юм л даа. Энэнтэй холбогдуулж хөдөлмөрийн хөлсний доод хэмжээг ч гэсэн нэмэх асуудал шууд яригдах шаардлагатай болоод байгаа юм.

Тэгэхлээр одоо Иргэний зориг намаас бид бас санал тавьсан л даа. Ерөнхийлөгчид тавих улс төрийн намуудын удирдлагууд уулзаж байхад Сангийн яаман дээр ч юм уу ажлын хэсэг гаргаж болох уу, төсвийн хүрээний мэдэгдэл ярихдаа төсвийн  тооцоог бэлтгэхдээ,төлөвлөхдөө энэ цалинг 20-30 хувиар биш 

илүү зоригтойгоор, бодитойгоор тэрнээс ч илүү хувиар 2 дахин нэмэх боломж байдаг юм уу. Энийг л би асуух гэсэн юм л даа. Тэгэхгүй бол одоо авч байгаа энэ 165 дунджаар мянган төгрөгөөр байр авах боломж ерөөсөө харагдахгүй байгаа юм л даа. Гадаадаас хүүхдүүд нь юм уу мөнгө төгрөг явуулахгүй бол эсвэл өөр ямар нэгэн байдлаар  хажуугаар бизнес хийхгүй бол зүгээр цалингаараа байр авна гэсэн асуудал байхгүй байгаад байгаа шүү  дээ. Тэгээд одоо бид нарын тавиад байгаа гол зорилт  бага,  дунд орлоготой төрийн албан хаагчдын орон сууцаар хангана гэдэг бол яг өөрийнхөө цалингаар бол авч  чадахгүй л гэж үзээд байгаа юм билээ. Одоо энэ банкуудаар яваад байгаа зээл авъя гээд төрийн албан хаагчид явахад бол тэртэй тэргүй цалингийнх нь цэсийг нь хараад танд бол тэртэй тэргүй зээл өгөхгүй юм байна гэсэн хариу ирдэг юм байна лээ, Энэн дээр би нэг дорвитой хариу авъя.

 
Ц.Нямдорж: -Уучлаарай Ерөнхий сайд аа. Наранцацралт сайд тэр Увсын Баруунтурууны цэргийн анги дээр нэг 21 айлын орон сууц сүрлэн байшинг 34  сая төгрөгөөр 3 сарын хугацаанд барьсан юм сонссон уу. Би өвөл явж байхдаа орж үзлээ. Их сүрхий юм хийчихсэн байна лээ. Тэрийг та нэг та бүхэн судлаач. Тэгээд ялангуяа энэ хөдөө гадаа байдаг энэ цэргийн ангийнхны орон сууцны шийдэл хамгийн хямд  тийм хувилбар тэд нар олсон юм байна лээ. Заяабаатар гээд энэ Эрдэнэцагааны отрядын дарга байсан хүн бий, их туршлагатай, ердөө 3 сарын хугацаанд.


Ж.Наранцацралт: -Хямд  өртөгтэй орон сууцны сүрлэн байшингийн гадаадын олон улсын төслүүд ажиллаж байгаа л даа.Стандартыг нь бид нар бас нэлээд  хатуу мөрдөх тийм шаардлагууд гарна. Ялангуяа гал түймэр, энэ цахилгааны сүлжээ гэх мэт нэлээд асуудлууд орж байгаа юм. Ийм төсөл ажиллаж байгаа юмнууд бол байгаа.


 Ц.Нямдорж: -Тэрнийг үзээрэй. Баруунтуруунд онгоц бууна шүү дээ. Энхболд сайд, Ерөнхий сайд цаг байхгүй шүү дээ.


М.Энхболд: -Оюун гишүүний асуултанд ер нь бол төрийн албан хаагчдын одоо цалин, тэтгэвэр тэтгэмжийг нэмэгдүүлэх талаар Сангийн яаман дээр, Нийгмийн хамгааллын яаман дээр хамтарч судалж байгаа зүйлүүд бол байгаа. Ер нь бид Засгийн газрын хуралдаанаар бол тодорхой үүрэг өгөгдөөд энэ оны төсвийн тодотгол, ирэх жилийн төсвийн төсөл ярих үед бол ямар хэмжээ түвшинд хүрч болох вэ гэдгийг судалгаа хийлгээд, хоёр сайдад нь үүрэг өгөөд Засгийн газраас үүрэг өгөгдсөн судалж байгаа. 

Ер нь цалин яаж нэмэгдсэн бэ гэдгийг би товчхон хэлье гэж бодож байна. Цалин бол манай Засгийн газрын ажилтан 1 жил 3 сарын хугацаанд 53 хувиар нэмэгдсэн. 92 мянган төгрөгийн дундаж цалин өнөөдөр 161 мянган төгрөгийн цалин болсон. Тэгэхдээ бид нар зөвхөн төрийн албан хаагчдын цалинг нэмэгдүүлэх тухай асуудлыг дангаар нь бодож болохгүй байна. Улсын хэмжээнд байгаа бүхий л нийгмийн хүрээнд хамрагдаж байгаа бүх хүмүүсийн цалин, тэтгэвэр, орлого, бизнесийн байгууллагын дундаж цалин, энэ бүгдийг нэг адил түвшинд судалж үзэж, нийтээр нь иргэдийн амьдралын дундаж түвшинг дээшлүүлэх ийм тооцоо судалгаа юмыг хийх ёстой. Өнөөдөр Эдийн засаг, санхүүгийн боломж гарлаа гэдгээр шууд төрийн албан хаагчдын цалинг 300-500 доллар хүргэнэ гэж амлах юм бол, одоо 161 мянга болгочихсон байхад иргэд төрийн албан хаагчид чинь болж байна. Тэтгэвэр авч байгаа хүмүүс чинь болж байна. Бид яах юм бэ? гэж байгаа тодорхой бүлэг хэсэг хүмүүс байгаа юм. Тийм учраас энэ бүгдийг хооронд нь уялдуулж авч үзэх ёстой. Бид цалин нэмэх талаар цаашдаа нэлээн эдийн засгийн бусад үзүүлэлтүүдтэй уялдуулж зоримог арга хэмжээ авах ёстой гэж бодож байна. Төрийн албан хаагчдыг бага, дунд орлоготой иргэдийг орон сууцтай болгох энэ асуудал хөтөлбөрт тусгагдсан байгаа. Сая мэдээлэлд ярьсан. Ер нь төрийн ажил, алба хашиж байгаа хүмүүс нэгдсэн зохион байгуулалтад, нэг байгууллагын харьяалалд байгаа хүмүүсийг нэгдсэн журмаар нь тэр урт хугацаатай хөнгөлөлттэй зээлд хамруулах боломж байгаа юм. Иргэдийн ганц ганцаар нь зээлэнд хамруулахаар байгууллага, байгууллагаараа, салбар салбараараа.

Тийм учраас бид нар боловсролын салбарт хоёр салбарын хэмжээнд 5 мянган айлын орон сууцны хөтөлбөр хэрэгжүүлэх арга хэмжээ эхэлсэн. Батлан хамгаалах, эрүүл мэнд, Хууль зүй, дотоод хэргийн салбарууд дээр Барилга, хот байгуулалтын сайд энэ салбаруудтай хамтраад судалгаа, тооцоо хийж ажиллаж байгаа. Дундаж цалингаараа орон сууцтай болох тухай асуудал дээр ер нь бидний хийсэн тооцоо ийм. Өнөөдөр төрийн албан хаагчдын дундаж цалин 161 мянга, төрийн албан хаагчийн дундаж цалинтай тэнцэх хэмжээний өрхийн хоёр гишүүнтэй тийм айлаар бодож тооцоо хийсэн. Ганцхан хүнтэй 161 мянган төгрөгийн орлоготой айлаар бодож тооцоогүй. 320 мянган төгрөгийн орлоготой айлаар 15 жилийн дотор 136 мянган төгрөг сар тутам төлнө. 10 жилийн дотор 198, 196 билүү тиймээ, тийм хэмжээний  мөнгийг 10 жилийн дотор төлнө гэж ингэж бодож тооцоо хийсэн. Тэгэхээр тэр бол ерөнхийдөө хэрэгжих боломжтой болов уу гэж ингэж бодож байгаа. Би түрүүн тэр Эрдэнэбүрэн гишүүн гараад явчихсан юм уу. За тэгвэл больё доо.

Ц.Нямдорж: -Одоо яахав Гансүх гишүүн асуултаа асуучих. Тэгээд дараа нь Баттулга гишүүн.

Л.Гансүх: -Баярлалаа. Хоёр, гурван зүйл асууя. Нэгдүгээрт Монгол банкны ерөнхийлөгчөөс асууя. Бид нар 200 сая долларын хэмжээнд энэ  орон сууцны санхүүжилтэнд зориулж зээл босго гэж хэлсэн. Тэгээд энэ зээлийг босгоод УИХ-аас мөнгөний бодлогын түвшинд яг энэ орон сууцны санхүүжилт, барилгаар гэсэн шүү дээ бүр. Тэгээд мөнгөний бодлого хэрэгжсэнээс хойш одоо бараг жилийн тал нь шахуу болох гэж байна. Тэгэхээр энэ хугацаанд та юу хийв. Ямархуу байдалтай энэ үйл ажиллагаа явж байна вэ? Одоо энэ чинь та өөрөө мэднэ. Барилгын салбар чинь улирлын шинжтэй голдуу. Тэгээд гэрээ хэлэлцээрийн  асуудал чинь бас  тодорхой хугацаа зардаг.Тэгэхээр энэ чиглэл дээр нэг хариулт өгөөч нэгд.

Хоёрдугаарт сонингоор дамжаад хүн бүрийн Ерөнхий сайдын нэртэй хүн Ерөнхий сайд руу, УИХ-ын даргатай, Ерөнхийлөгчтэй адилхан нэртэй хүн гээд миний нэртэй хүн хүртэл над руу захиа бичээд байгаа. Тэгээд энэ орон сууц, цалингаар амьдрах хөтөлбөрийг яаж дэмжих гэж байна, яаж байна гээд олон янзын хүрээнд. Тэгэхээр нь ямар учраас энэ ингэх вэ, цалингаар амьдаръя гээд Гандирс гээд хорооллын ажлын хэсгээс гаргаад байгаа реклам, сурталчилгаа тэр юуг дэмжээд байгаа юм байна гэж ойлгосон. Би тэр хүнийг нь олж ярьсан. Над руу бичсэн хүн рүү нь. Тэгэхээр тэр Гандирс хорооллынх нь юмыг харахаар Ерөнхийлөгч очоод нээлтэд нь оролцсон байдаг. Барилга, хот байгуулалтын яам гэрээгий нь хийсэн байдаг. Монголбанктай бас гэрээ байгуулаад явчихсан гээд байдаг. Тэгээд юун дээр нь очоод гацсан юм, яасан юм, тэгэхээр энэ талаар та дэлгэрэнгүй тайлбар өгөөч. Хоёрдугаарт.

Гуравдугаарт, Барилга, хот байгуулалтын яамнаас асууя. Энэ 60 тэрбумаар чинь одоо жишээлбэл 60 тэрбумаар би ойлгохдоо шугам сүлжээ юм руу нь орохгүй, зөвхөн тэрэн дээр барих барилга руу зарах юм байна гээд ойлгоод байгаа шүү дээ. Тэгэхээр одоо шугам сүлжээнд 200 тэрбум төгрөг хэрэгтэй байна гээд хэлж байна. Энэ 200 тэрбум төгрөгийг төсвөөс санхүүжүүлэх юм уу? ямар байдлаар санхүүжүүлнэ гэсэн тооцоо, хэдий хугацаанд санхүүжүүлнэ гэж тооцож байна вэ? Энэн дээр нэг санаа оноо хэлчихмээр байна. Энэ хоёр асуулт. Тэгээд би  1 минутын тодруулгаа дараа нь авна шүү.

Ц.Нямдорж: -За Батсүх Ерөнхийлөгч, дараа нь шаардлага гарвал Энххуяг. 

А.Батсүх: -Гансүх гишүүний асуултад хариулъя. 200 тэрбум төгрөгийн орон сууцанд зориулах зориулалттай заалт төрийн мөнгөний бодлогод тусгагдсан. Энүүгээр юу хийсэн бэ гэхээр нэгдүгээрт,хэрэв төв банкны баталгаа ямар нэгэн байдлаар гаргаж, мөнгө татах боломж бий. Ингэх юм бол би хуулиар өөрийнхөө хөрөнгийн хэмжээнээс хэтрүүлэхгүй хэмжээнд банк, Засгийн газарт баталгаа гаргах ийм бололцоотой өөрийн хөрөнгөөс хэтрэх ёсгүй. Энэ бол 200 саяын дөрөвний нэгээс бага хэмжээ. Энүүгээр өнгөрсөн онд гаргасан. Явцын дунд тодорхой нэмэлт нөхцөл тавих шаардлага гарсан. Энэнтэй холбоотой асуудлыг би хоёрдугаар асуудалтай холбогдуулж нэмж тайлбарлая. Энэнээс өөр аргууд саяын хязгаарлалтын улмаас гарч ирэх шаардлагатай болж байгаа. Миний тооцож байгаагаар хоёрдахь суваг нь Монголын ипотекийн корпорацийн үйл ажиллагаатай холбоотой ийм хөрөнгө босгох боломж байгаа. Энэн дээр сүүлийн 6 сар техникийн түвшинд хэлэлцсэний эцэст Хаан банктай 4 тэрбум төгрөгийн орон сууцны зээлийн багцыг Монголбанк хэлцэл хийж Хаан банк Монголбанкны хооронд. Энэ зээлийн багцын эрсдэлийн 98 хувийг Монголбанк өөртөө авч байгаа, энэ юу гэсэн үг вэ гэвэл Хаан банкинд дахиад 4 орчим тэрбум төгрөгийн орон сууцны зориулалттай зээлийн бололцоо нэмэгдэж байна гэсэн үг. Хас банктай мөн 4 тэрбум төгрөгийн хэлцэл Төв банк төслөөр бэлэн болгосон байгаа. Нийтдээ 8. Ирэх долоо хоногийн захирлуудын зөвлөлийн хурлаар Хаан банктай хийх хэлцэл хэлэлцэгдэж дэмжигдэх болов уу гэж бодож байна. 

Гуравдахь суваг бол заавал байлгах нөөцийн хувийг арилжааны банкуудад ногдуулдаг. 14-өөс 5 болгосон байгаа. Эндээс 55 орчим тэрбум төгрөг зээлийн эх үүсвэрт суларч байгаа юм. Одоогоор ийм гурван чиглэлээр арга хэмжээ аваад ажиллаж байна.

Гандирс хороололтой холбоотой асуудлыг бид анхааралтай судалдаг. 255 орчим сая ам.доллартай тэнцэх хэмжээний ийм баримтын аккертатив гаргасан. Энэн дээр явцын дунд энүүгээр төвлөрөх манай нээсэн аккертативыг ашиглаж төвлөрсөн мөнгийг Төв банкин дээр төвлөрүүлээд тусгай данс нээгээд дараа нь хорооллын санхүүжилт рүү чиглүүлье гэсэн нөхцөл тавьсан. Зөвшөөрсөн ийм хариу одоогоор өгөөгүй байгаа. Тийм учраас 30-аад сая доллартай тэнцэх хэсгийн аккертатив  буцсан. 20 орчим сая доллартай тэнцэх хэмжээний аккертатив тодорхой хугацааны дараа хаагдах болов уу гэсэн ийм хүлээлттэй байж байгаа.

Ц.Нямдорж: -За Ерөнхий сайд тодруулъя. 

М.Энхболд: -Гансүх гишүүний тэр асуултад 200 тэрбум төгрөгийн асуудал бол дэд бүтэц бүрдүүлэхэд шаардагдаж байгаа хөрөнгийн хэмжээг мэдээлэлд дурдсан юм. Ер нь зүгээр яагаад дэд бүтэц бүрдүүлэх шаардлагатай энэ хөрөнгийг төрөөс даагаад төрийн одоо төсвөөс гаргаад дэд бүтцийг нь бүрдүүлчихвэл ямар ашигтай байгаа юм бэ? гэвэл тэнд баригдах орон сууцны үнэ өртөг хямдрах, иргэдэд очих үнэ нь хямдрах ийм боломж бололцоо бүрдэх талаасаа илүү давуу талтай байгаа юм. Тийм учраас бид энэ хөрөнгийг төсвөөс ямар нэгэн эх үүсвэрээс шийдвэл зөв зүйтэй юм гэсэн саналыг хэлж байгаа юм.

Тэгэхдээ зарим бизнесийн байгууллагууд дэд бүтцээ бүрдүүлэх зардлыг бас бид өөрсдөө гаргаад энд барилга байгууламжаа барья гэдэг зүйл ярьдаг зүйлүүд бий. Энэ жилийн хувьд улсын төсөвт 20 орчим тэрбум төгрөг туссан. Улаанбаатар хотод дэд бүтцийг бүрдүүлэхэд зориулсан. Энэ бол  сүүлийн үед үнэхээр ийм арга хэмжээ авагдаж байгаагүй. Энүүгээр хэд хэдэн томоохон шугам барьж байгуулах ажлуудыг хийж, ажил нь бол зарим нь эхэлсэн байгаа. Тэгээд энэний үр дүнд тодорхой хэсэг газруудад орон сууц барьж байгуулах боломж бололцоо бүрдэнэ. Улаанбаатар хотод өнөөдөр Батбаяр гишүүний мэдээлэлд гарч байсан. Газрын асуудал шийдээгүйгээс энэ барилга байгууламж барих асуудалд нэлээн хүндрэл бэрхшээл учирч байгаа гэж. Энэ бол сая Барилга, хот байгуулалтын сайдын зөвлөл, Нийслэлийн Засаг даргын зөвлөл хамтарч хуралдаж гэрээ хэлцэл байгуулж, 6 шинэ хороолол, 6 гэр хорооллыг дэд бүтэцтэй болгох ийм 12 байршлыг үндсэнд нь бүрэн шийдсэн. Бид өмнө нь яадаг байсан бэ? гэхээр Улаанбаатар хотын дотор хорооллын доторхи тэр зай завсрыг нягтаршуулах байдлаар 2002 онд хотын баталсан ерөнхий төлөвлөгөөний дагуу нягтаршуулах байдлаар газар олголт хийж, орон сууцны барилга байгууламжийг барьдаг байсан бол одоо бид хороолол, хорооллоор нь барих ийм боломж бололцоо бүрдсэн. Тэгээд энэ дээр дэд бүтцийг бүрдүүлэх чиглэлээр анхаарч ажиллах ёстой гэж бодож байна. 

Бондын хувьд 60 тэрбум төгрөгийн бондын эх үүсвэр УИХ баталж өгсөн. Өнөөдөр 5.7 тэрбум төгрөгийг арилжаалсан байгаа. Энэний ашиглалтыг муу байна гэж яриад байгаа юм. Энийг борлуулъя гэвэл одоо өнөөдөр очоод 60 тэрбумаа шууд бүгдийг нь борлуулсан ч болно. Тэр бондоор олж байгаа мөнгийг юунд хэрэглэх вэ? ямар хэрэгцээ хэдийд гарах вэ гэдгээ цаг хугацаа, графикаар ингэж л борлуулахгүй бол бонд арилжаалсан өдрөөс эхлээд бага ч гэсэн хүү тооцож эхэлнэ. Тийм учраас тэрийг тооцож энэний тэдэн төгрөгийг нь хотод тийм ажлын зориулалтаар, тэгээд зураг төсөв бэлэн болоод газрын асуудал шийдэгдэхээр нь одоо бондын арилжаа явуулъя гэж. Энэ бондын арилжааг эхлээд хамгийн эхний өдөр очиход ерөөсөө 15 минутын дотор л 1 тэрбумын төгрөгийн бондыг аваад явчихаж байгаа юм. Тэгээд дараа нь 4.7 тэрбум төгрөгийг аваад явчихаж байгаа. Арилжаалахад авах бэлэн зах зээл бэлэн байна. Тэгэхдээ бид нар мөнгөө хэрэглэх ажлаа тодорхой болгоод хэрэгцээ хэрэгцээнийхээ хэмжээнд бондоо арилжаалж мөнгө босгож ингэж явах ёстой. Тийм учраас энэн дээр Засгийн газар хагас дутуу ажиллаад бондыг бага арилжаалж борлуулж байгаа юм шиг ийм байдлаар ойлгох нь буруу юм гэдгийг хэлмээр байна.

Ц.Нямдорж: -Гансүх гишүүн тодруулчихъя.

Л.Гансүх: -Би 60 тэрбумын бондыг инженерийн шугам сүлжээндээ ашиглах гээд байна уу? Барилгадаа юу гэсэн. Нэгд. Батсүхээс асууж байгаа юм юу вэ гэхээр Тэгвэл энэ Гандирс хороолол гэдэг чинь таныхаар үлгэр болж таарч байна уу? Ямар учиртай юм бэ та тэрийг арай дэлгэрэнгүй хэлчихээч. Гуравдугаарт Дархан бол өнөөдөр стратегийн хувьд ч гэсэн Улаанбаатарын дараа орох. Ер нь энэ хотоос хүмүүсийг нүүлгэн шилжүүлэх, тэнд төвлөрлийг байгуулах зэрэгт ач холбогдолтой газар. Тийм учраас тэнд одоо одоогийн байгаа шугам сүлжээ нь 300 мянга орчим хүн байхад болчихоор тийм ерөнхий дэд бүтэцтэй газар байхгүй юу. Тэгэхээр тэрэн дээр орон сууцны энэ барилгаасаа яг бусад аймгийн төвтэй адилхан 40 айлын орон сууц,  60 айлын орон сууц биш ер нь бол 240 айлын  юм уу  орон сууц эхний ээлжинд байхад болох юм байна гэсэн ийм байдлыг бол. Тэгэхээр энэний инженерийн шугам сүлжээ болон бусад хөрөнгө оруулалтынх нь юмыг энэ  төсвийн тодотголд тусгаж байгаа юу Наранцацралт сайдаа тэрийг  та нэг тодруулж өгнө үү

Ц.Нямдорж: -Батсүх ерөнхийлөгч.

А.Батсүх: -Гандирс хорооллын санхүүжилт 100 хувь Монголбанкнаас хамаарахгүй байгаа гэж бодож байгаа. Манайхтай тохиролцох нөхцөлийг яаж тохиролцохоос болох болов уу гэж бодож байна цаашдаа. Манай оролцоогүйгээр 5 мянган айлын нэгж орон сууц барих ийм шууд хөрөнгө оруулалтаар, энэ ажил нь эхлээд явж байгаа юм билээ. Тийм учраас 100 хувь манайхаас хамаарахгүй, хамаарах эсэх нь нөхцөлөө яаж тохиролцож, тохиролцоонд хүрэх вэ гэдгээс болно гэж бодож байна.

Ц.Нямдорж: -Ерөнхий сайд.

М.Энхболд: -Бондын хувьд бид нар аймаг, орон нутаг, бүс бүсээр нь хуваарь гаргаад баталчихсан байгаа. Тэр бол  гол нь одоо яг орон сууцны барилга байгууламж барихад зориулагдана. Дэд бүтцэд бид нар бусад эх үүсвэрийг гол нь тооцох ёстой гэж ингэж үзэж  байгаа. Эрдэнэбүрэн гишүүн түрүүн асуугаад байсан. Суудал сольсон болохоор сая яасангүй. 7 дугаар хорооллын тухай өөрөө асуугаад байсан. Манай яам, хотын нөхдүүд бол дүүргийн 7 дугаар хорооны газар нутгийн тухай яриад байх шиг байсан. 7 дугаар хороолол бол Чингэлтэй дүүрэгт хамаарагдахгүй байгаа, тэр бол 3 дугаар сургуулиас баруун тийш тэр хэсэг. Тэр бол Сүхбаатар дүүрэгт хамаарагдаж байгаа. Тэнд шинэ хороолол барих тухай бас яриа хөөрөө юмнууд бол байгаа. Метроны тухай асуусан. Метро бол ер нь Улаанбаатар хот 1 сая хүнтэй хот болсон. 1 сая хүнтэй хотыг дэлхийн жишгээр дундаж хот гэж ярьдаг. Тэгэхдээ 1 сая хүнтэй хот метротой байна гэсэн тийм нэг их, амьдрал дээр ч бараг метротой байдаггүй. 10 сая, 8 саяд хүрч байж л метроны тухай яригддаг. Бид нар сая боллоо гээд метро ерөнхий төлөвлөгөөндөө оруулаад явчихгүй байх гэж бодож байгаа.

Ц.Нямдорж: -Дарханы асуултанд Наранцацралт.

Ж.Наранцацралт:  -Түрүүн Гансүх гишүүн асуугаад байсан. Дэд бүтцийн хөрөнгө оруулалтыг яаж шийдэх вэ гэж. Бид тооцсон байгаа. Үнэхээр 200 гаруй сая төгрөгийн,  тэрбум төгрөгийн хөрөнгө оруулалт шаардлагатай байгаа. Тодорхой хэсгийг нь улсын төвлөрсөн төсвөөс энийг жил бүрийн төсөвт суулгах ийм арга замаар зохион байгуулна. Орон нутгийн төсвөөс дэд бүтцийн тодорхой хэсгийг нь хариуцах ёстой. Мөн хувийн хөрөнгө оруулалтыг дэд бүтэц дэмжих, тодорхой хугацааны дараа гэрээний дагуу нөхөн төлбөр хийх ийм гурван арга замыг бид зохион байгуулж байгаа. Ийм учраас энэ онд бид нар төсвийн мэдэгдлээр нэлээд хэдэн төгрөгийн хөрөнгө оруулалтын арга хэмжээг тусгасан байж байгаа. УИХ-ын гишүүд яаж батлах нь вэ гэдгээс хамаарна.

Ер нь УИХ-ын гишүүдэд хэлэхэд орон сууцны хөтөлбөрийг хэрэгжүүлэхэд дэд бүтцийн хөрөнгө оруулалтан дээр нь зоригтойхон шиг бодлого гаргаад явбал энэ хөтөлбөр өөрөө шийдчих боломжтой. Жишээлбэл Дарханд, Эрдэнэт бид нар энэ асуудлыг янз бүрийн аргаар шийдэж байгаа. Эрдэнэт бол жишээлбэл уулын баяжуулах үйлдвэр нь 3.6 тэрбум төгрөгийн дэд бүтцийн асуудлыг шийдэх болонгуут л тэнд  бид нар  2500 орон сууц хувийн хөрөнгө оруулалтаар барих тийм боломжийг бэлэн болгочихож байгаа юм. Дарханд бид нар 3000 орчим орон сууцны хөтөлбөрийг хэрэгжүүлэхээр төлөвлөж байгаа. Энд төвлөрсөн хөрөнгө оруулалтаас гадна мөн тэнд үйл ажиллагаа явуулж байгаа аж ахуйн нэгжүүд ч гэсэн өөрсдийнхөө хөрөнгөөс дэд бүтцийн хөрөнгө оруулалтад тодорхой хэмжээний хувь нэмэр оруулах ийм боломж байгаа.

Бид тодорхой хэмжээгээр улсын төвлөрсөн төсөвт суулгасан байгаа. Тэгэхдээ энэ хэлэлцэж байж шийдэх асуудал байгаа. Өнгөрсөн 2008 оны байдлаар бид мөн 15 сая тэрбум төгрөгийн хөрөнгө оруулалтыг санал болгочихсон ингээд ярилцаад байж байна.

Ц.Нямдорж: -Баттулга гишүүн.

Х.Баттулга:  -Баярлалаа. Одоо 1 сая хүнтэй хот боллоо гээд сая баахан зарлаад байсан. Яг одоо гэр хороололд хэдэн хүн байгаа вэ? Бага, дунд орлоготой хүмүүст зориулсан орон сууц гээд яриад байна шүү дээ. Гэр хороололд бага орлого ч байхгүй ийм хүмүүс байгаад байна. Эд нарыг цаашдаа яах юм бэ? Би энэ илтгэл дотроос тоонууд үзүүлэлтүүд харагдсангүй л дээ. Хэтэрхий жижиг юм руу орсон юмнууд байх шиг байна. Одоо бидний гол проблем болоод байгаа юм гэр хороолол шүү дээ. Орон сууцтай хүмүүс орон сууцандаа байгаад байгаа, сайжруулах юм яриад байгаа. Тэгэхээр энэ статистик тоо дурдагдаагүй юм шиг байна. Статистик тоо гараад ирэхээр энэнд хандсан орон сууцны бодлого юу байна гээд. Энийг хэрэв бүтээн байгуулалт эхлэх юм бол ажилгүйдэлтэй нь хамт шийдээд явах тийм боломж харагдаад байна. Тэгээд энэ 40 мянга гэж нэрлээд байгаа 1 сая хүнтэй, нийт хүн амынхаа 50-иас дээш хувь нь орон сууцгүй ийм байгаа энэ хотод нийтдээ яг хэдэн айлын орон сууц хэрэгтэй байгаа юм бэ зохицуулан шийдэх юм бол. Хэрэв энэ тоо гараад ирвэл дэд бүтэц маань дийлэх үү, үгүй юу. Халуун хүйтэн ус гээд нэг ийм асуудал байна.

Хоёрдугаарт японы ядуурлыг бууруулах сангийн буцалтгүй тусламжаас гээд 1 тэрбум орчим төгрөгийг 11 хотын 1500 иргэнд олгоод байна гэж байгаа юм. Энийг 1500 иргэндээ хуваахад 630-640 орчим сая төгрөг болж байгаа нэг иргэнд. Тэгэхээр энэ орон сууц барих нөхцөл сайжруулах гэж байгаа, энэ хэрэв шинэ технологи байна уу, ийм хямдхан орон сууц байна гэсэн үг үү? Энэ юу гэсэн үг вэ гэсэн нэг тоо гаргамаар байна. Хөдөө орон нутгуудад чиглэсэн орон сууцны бодлогыг цогцоор нь бид нэгэнт хөдөө орон нутагт маань 330-аад сум байна, тэгээд 20-иод аймаг байна. Өнөөдөр энийг Канад,  Аляска зэрэг хотуудад бол  технологийг нь шийдчихээд байгаа байхгүй юу. Хотын төвөөсөө туйпуу юм уу ямар нэгэн тийм боловсруулах үйлдвэрээс гарч байгаа тээврээр юм тээвэрлээд очихоор орон сууцны өртөг хямдрах биш, өндөр өсөөд байгаа. Тэгэхээр энэ технологи дээр судлагдсан юм байна уу? Түрүүн сүрлэн юу гээд гарлаа. Энэ нэн ядуу хүмүүст л зориулсан байх л даа. Энэ технологийг судалсан юм байна уу гэж асууя.

Гуравдугаар асуулт нь  40 мянган айлын орон сууц хөтөлбөр хэрэгжүүлэх, орон сууцны санхүүжилтийн корпораци гээд гурван газар нийлсэн корпораци байх юм. Энэ корпорацийн зорилго бол нэрнээсээ санхүүжилтийн корпораци гэсэн байгаа. Тэгэхээр одоо энэ байгуулагдсан он сар өдөр одоо энэ корпорацийн үйл ажиллагаа, хичнээн төгрөг хуримтлуулаад байгаа тухай товч мэдээлэл авъя. Ийм гурван асуулт байна.

Ц.Нямдорж: Ерөнхий сайд.

М.Энхболд: -Улаанбаатар хотын хувьд 200 орчим мянган өрх 50, 50 хувиар 50 хувь нь гэр хороолол 50 хувь нь тохилог орон сууцны хороолол байгаа гэсэн ийм тоо байгаа. Тэгэхээр гэр хороололд байгаа айл өрхийн 80 орчим хувь нь тохилог орон сууцтай болох хүсэлттэй байдаг гэсэн ийм судалгаа тооцоогоор гардаг. Тэгэхээр түрүүн би бас Оюун гишүүний асуултад хариулж байсан. Төрийн албан хаагчийн цалинтай холбогдуулаад. Үнэхээр одоо бас бага орлого ч үгүй тийм хүмүүсүүд  байгаа юм энэ гэр хороололд. Тийм хүмүүсийн орон сууцны асуудлыг ярихаас өмнө тэдний  амьдрах хамгийн наад захын хэрэгцээний тухай асуудал дээр Мөнхбаяр менежерт тодорхой тоо байвал хэлчихнэ биз. Тэр хүмүүсийг ажлын байртай болгох, амьдралын хамгийн наад захын амьжиргааны эх үүсвэртэй болгох энэ чиглэлээр тодорхой ажлуудыг хийхэд бас гадна дотны дэмжлэг туслалцаатайгаар хөтөлбөр юмнуудыг хэрэгжүүлэх ийм арга хэмжээнүүдийг авч ажиллаж байгаа. Цаашдаа ч гэсэн нэлээн эрчимжүүлж нэмэгдүүлэх ийм юм яригдаж байгаа зүйлүүд байгаа.

Орон сууцны санхүүжилтийн корпорацийн захирал энд ирсэн байгаа Жаргалсайхан захирал өөрөө байгууллагынхаа талаар хийгдэж байгаа зүйлээ ярина биз. Тэр Японы тусламж гэдгийн талаар Ганхүү хариулах уу.

Ц.Нямдорж: -Ганхүү, дараа нь Жаргалсайхан.

Ц.Ганхүү: -Азийн хөгжлийн банкны орон сууцны санхүүжилтийн төсөл дээр давхар японы ядуурлыг бууруулах сангаас 1 сая долларын буцалтгүй тусламж өгч, тэрнийг бага орлоготой, гэр хорооллын иргэдийн гэр орныхоо нөхцөлийг сайжруулахад зориулсан бичил зээл олгооч ээ гэсэн тийм зорилготой. Тэгээд энд үндсэндээ 2003 оноос олгож эхлээд 1000 гаруй өрхөд нийтдээ 11 аймагт ингээд олгож эхэлсэн банк бус санхүүгийн байгууллагаар. Энэ маш үр дүнтэй болсон. Эргэн төлөлт нь үндсэндээ 100 хувь хийгдэж байгаа. Тэгээд орон сууцны санд төвлөрөөд дахиад энэ ингээд бага орлоготой иргэдэд нөхцөлөө сайжруулах, хашаа байшингаа янзлах, гэрийн бүрээс дулаалгаа сайжруулах гэх жишээтэй, ийм арга хэмжээнд нь зохион байгуулаад хийсэн. Их үр дүнтэй болсон төсөл. 

Ц.Нямдорж: -Нэг айлд хэд ноогдож байгаа юм бэ? 600 сая гээд сампин цохиод байна.

Ц.Ганхүү: -600 мянга.Тэр нь бол  100-гаас 1 сая төгрөг хүртэл олгох зээл. Иргэн нь өөрөө юу хийхийг хүсч байна, хашаагаа засна гэх юм уу орон сууцаа шавардана гэх юм уу сан узел байгуулна гэх юм уу тэрийгээ төслөө бичиж ирээд банкин дээр бичил зээл олгоод.  

Биш биш, Орон сууц барих гэдэг нь энэ төсөл чинь өөрөө Азийн хөгжлийн банкны 15 сая долларын зээлийнхээ дунд дотор явж байгаа, нэг нь барих юунд өгч байгаа зээл. Хоёрдугаарт технологи судлах чиглэлээр үндсэндээ бид нар 4 технологи судалж байгаа. Канадын модон барилгын маш дулаалгатай хийдэг. Одоо Аляска эд нарт хэрэглээд байгаа тэр технологийг, сая Канадын барилгын байгууллага эрдэм шинжилгээний байгууллагатай хамтарч нормативыг нь оруулж ирээд орчуулчихсан, одоо батлаад мөрдөхөөр болж байгаа. Тэгээд хамтарч эхний ээлжинд загвар хэрэглэхээр болж байгаа. Мөн Чехийн нэг технологи судалж байгаа. ОХУ, Хятад зэрэг улсуудаас маш хурдан хугацаанд угсардаг дулаалга сайтай тийм технологиудыг судалж байгаа.

Сүрлэн байшингийн хувьд манай яаман дээр мөн энэ төсөл хэрэгжээд сүрлэн барилгын стандарт, нормыг боловсруулаад нийт улсын хэмжээнд сүрлийг хэрхэн ашиглаж байшин барьж болох вэ гэдэг чиглэлээр хичээл сургалт заагаад нэлээн их амжилттай болсон. Тэрний үр дүнд хөдөө орон нутгуудаар сүрлийг ашиглаж барилга барих ажил нэлээн явсан.

Ц.Нямдорж: -Мөнхбаяр Улаанбаатар хотод хэдэн айлд орон сууц хэрэгтэй вэ тоогий нь хэлчих, Дараа нь Жаргалсайхан.                                                                                    

Г.Мөнхбаяр: -Би Баттулга гишүүний зарим асуултад тодруулга өгье. 2007 оны 4 дүгээр сарын 1-ний байдлаар албан ёсоор нийслэлд хөдөлмөр   халамж үйлчилгээний хэлтсүүдэд бүртгэлтэй ажилгүйчүүдийн тоо 5996 гэж бүртгэгдсэн байгаа. Энийг судалгаагаар аваад үзэхээр дээд боловсролтой, дунд боловсролтой, мэргэжлийн ажилчин…
Ц.Нямдорж: -Мөнхбаяр даргаа Улаанбаатар хотод хичнээн айл гэрт амьдарч байна. Тэрний хэдэд нь энэ өрхүүдэд хичнээн байшин барих юм бэ гэдэг тоо.

Г.Мөнхбаяр:  -134 мянган айл гэр хороололд амьдардаг.

Ц.Нямдорж: Жаргалсайхан.

Н.Жаргалсайхан:  -2006 оны 10 дугаар сард Орон сууцны санхүүжилтийн корпораци байгуулагдаад ажиллаж байна. Одоогийн байдлаар хөрөнгийн эх үүсвэр гэвэл Засгийн газрын 60 тэрбум төгрөгийн бондын хөрөнгөөр баригдах 3592 айлын орон сууцны захиалагчаар тендер шалгаруулалт яваад ажиллаж байгаа. Яг хөрөнгийн эх үүсвэр гэвэл 60 тэрбум төгрөгийн хөрөнгө. Дээрээс нь улсын төсвөөс Барилга, хот байгуулалтын сайдын багцад багтсан 8.5 тэрбум төгрөгийн дэд бүтцийн ажлуудыг хийхээр ажиллаж байгаа. Өөрөөр бид моргейж                                                                                                                 бонд гаргах асуудлыг эрх зүйн хувьд судлаад явж байгаа. 10 мянга айлын орон сууц барих гадны хөрөнгө оруулагчдаа эхний ээлжийн санамж бичгийг бичсэн байгаа. Мөн түрүүн  таны ярьснаар хурдан барьдаг, дулааны эрчим хүчний алдагдалгүй орон сууц барих талаар бас гадны байгууллагатай 10 мянган айлын орон сууц барихаар санамж бичиг хийсэн, цаашдаа гэрээнд орохоор ажиллаж байна.

Ц.Нямдорж: -Баттулга гишүүн.

Х.Баттулга: -Сая тэр 134 мянган айлын орон сууц хэрэгтэй гэсэн тоо гарч байна. Ингэж байж утаа мутаа бүх л юуг. Гэрт амьдарч байгаа иргэдийг бид орон сууцжуулж байж энэ ажилгүйдэл, утаанаас сална гэсэн тийм  ойлголт аваад байгаа шүү дээ зөв биз дээ. Тэгэхээр энэн дотроосоо бага орлоготой гээд, орлогогүй гэж гараад байгаа. Энэ статистик тоо бий юу. Би энэ тоог асуугаад байгаа нь энэ тоо гараад ирэхээр тоо руугаа хандсан бодлого байна уу гэж тодруулах гээд байгаа юм. Наранцацралт сайдаас ипотекийн хуульд яаралтай орох боломж бий юу гэж асуух гээд байна УИХ-аар. Бид улирлын чанартай барилгаа барьдаг учраас дахиад энэ зуныг алдчихвал өвөл ирнэ. Өвөл гэхээр дараагийн сонгуулийн ажил гээд энэ ажилтай холбоотой гээд. 

Ц.Нямдорж: -За Наранцацралт.

Ж.Наранцацралт:  -Товчхон товчхон хариулаад явчихъя.

Ц.Нямдорж: -Хоёрхон л асуулт байгаа. Битгий хариулчихсан юманд. Сүүлчийн тэр хоёр асуулт.

Ж.Наранцацралт: -Бид нар өнгөрсөн оны 11 дүгээр сард Засгийн газрын хуралдаанаар Ипотекийн хуулиудыг хэлэлцээд УИХ-д өргөн барьсан байгаа. Одоо Эдийн засгийн байнгын хороо хуралдахгүй энэ хууль хэлэлцэхгүй, хэлэлцэнэ гэж зарласнаас хойш 21 хоног алдчихлаа бид нар. Бид ч гэсэн маш түргэн энэ хуулийг хэлэлцээсэй, шаардлага гарах юм бол ажлын хэсэг гаргаад явах юм болов уу гэж бодож байгаа. Үүнээс гадна барилгын хууль, хот байгуулалтын хууль ч гэсэн ороод Эдийн засгийн байнгын хороонд орсноос хойш Их хурлаар хэлэлцэхгүйгээр мөн 14 хоног алдчихлаа. Бид маш их хугацаа алдаж байна. Тийм учраас гишүүд маань ч энэ дээр анхаарлаа хандуулаарай, бид маш их яарч байна, сезоны ажил байдаг учраас энийг оруулж тэн дээр бас засвар сандал авч хэлэлцэх ийм асуудлууд маш их байгаа. 


Ц.Нямдорж: -Болсон биз. Одоо Бат-Эрдэнэ гишүүн. Дэгэндээ яамаар байх юмаа гишүүдээ. 


Б.Бат-Эрдэнэ: -Дэгэн дээр бол би Ерөнхий сайдаас юм уу,  Засгийн газрын гишүүнээс асуух гээгүй. Энд цугласан одоо энэ дарга нараас асуух гээд байгаа юм л даа. Би яагаад вэ гэвэл Наранцацралт сайдтай би бичиг тоот явуулаад,өөрөө биеэрээ хэд хэдэн удаа уулзаад,манай тойргийн тэр Бор-Өндөр хотод 40  айлын орон сууц баръя гээд зээ зуу гээд одоо саяхан 2 хоногийн өмнө хоёулаа биеэрээ уулзаад  энэ 4 сарын сүүлээр суурийг нь тавъя болно оо бүтнэ гээд тэгсэн, энэ яамны дарга нар энэ улсууд бас бүтэхгүй юм шиг юм яриад ингээд болохгүй байгаа юм, тийм учраас энэ улсуудыг ирсэн дээр би тэрнийгээ тодруулж аваад болно бүтнэ гэвэл дараагийн 7 хоногт би  Наранцацралт сайдтай хоёулаа явах санаатай юм. Тэрнийгээ тодруулах гэсэн юм.


Ц.Нямдорж: -Хэн нь хариулах юм бэ, Наранцацралт.


Ж.Наранцацралт: -Ийм учиртай байгаа юмаа. Ер нь бол 60 тэрбум төгрөгний бондын хүрээнд бид сум, аймаг нийслэл, улсын чанартай хотуудын хүрээнд хязгаарлалтууд хийчихсэн юм. Өөрөөр хэлбэл Бор-Өндөр дээр жишээлбэл бид сум гэсэн ойлголтоор 4-8 орчим орон сууц байх энэ асуудлыг нь бондын санхүүжилтээр хийе гэсэн ийм бодолтой байгаа. Энэ асуудлыг орон сууцны санхүүжилтийн компани зохион байгуулаад ингээд явж байгаа. Тэгэхлээр яг  энэ хүрээнд бол санхүүжилт дутах ийм байдал гарцаа байхгүй байгаа юм. Тийм учраас би энд одоо Бат-Эрдэнэ гишүүнд юу гэж хэлэх гээд байгаа вэ гэхлээр заавал одоо энэ 60 тэрбум төгрөгний хүрээнд биш одоо энэ Монголбанк бусад санхүүгийн байгууллагууд хөрөнгө оруулалтыг татах энэ замаар нэгэнт хэрэгцээ байгаа бол бид энэ асуудлыг судалж арга хэмжээ авъя гэсэн ийм байр суурьтай байгаа юм.   Ялангуяа өнөөдөр санхүүгийн орон сууцны санхүүжилтийн асуудал эрхэлдэг тодорхой байгууллагуудын хүрээнд Монголбанк энэ дээр арилжааны банкуудтай хамтраад тэр монголын ипотекийн корпораци  байна уу, орон сууцны корпораци байна уу энэ ажлуудыг зохион байгуулж энэ гаднаас оруулж ирж хөрөнгө оруулалт хийх гэж байгаа компаниудыг маш  хүчтэй дэмжих, эд нарын үйл ажиллагаагий нь одоо Засгийн газрын зүгээс хувийн хөрөнгө оруулалтыг дэмжих ийм бодлогыг хэрэгжүүлж  ажиллах шаардлага хаана хаанаа байгаа юм. Энэ хүрээнд л бид нар зохион байгуулж шийдье, зөвхөн аймаг, орон нутагт хэрэгцээ нь л байвал тэр  одоо 60 тэрбум төгрөгийн бондын хүрээнд битгий ажиллаач ээ, энэ дээр нэгэнт орон сууцны энэ  ажиллагаа бол.


Ц.Нямдорж: -Бат-Эрдэнэ гишүүний асуултад л хариулт өгчих. Явах уу, үгүй юу, шийдэх үү, үгүй юу гэж.


Ж.Наранцацралт: -Бид нарт бондын хөрөнгөөр гэж үзэх юм бол Бат-Эрдэнэ гишүүнээ бид нарт 4-8 орчим айлын орон сууц барих тийм боломж байна. Бусад эх үүсвэрийг яамнаас эрж хайж байна, боломж гараад танайд хийх тийм л шаардлага гарах юм бол  бид очиж тэр шавийг тавья.


Ц.Нямдорж: -1.30 минутын хугацаа дууслаа. 1.30 минутын хугацаа дууссаны дараа үйл ажиллагаа үргэлжлэх юм бол Дэг зөрчигдөнө, дэг зөрчигдвөл хууль дээдлэх Үндсэн хуулийн зарчим зөрчигдөнө, тэгээд Нямдорж Цэцээр.  Яг үнэндээ бол ийм байгаа юм. Гишүүд   дэгийнхээ энэ 26-г жаахан эргэж хараад Ерөнхий сайд мэдээлэл хийж байгаа үед олонхи, цөөнх гэж нэг их ялгаралгүй товчхон  товчхон ганц нэг асуулт асуудаг, бас нэг бүх сайд нар байдаг хатуу заалт хийчихсэн тэрнийгээ жаахан зөөлрүүлээд, яг  хуулийн дэгийн нөгөө үгээрээ бол Ардчилсан намын гишүүд л асуух эрхтэй, тэрнээс бусад Оюун гишүүн эд нар бол эрхгүй шүү дээ. Би зүгээр мэдэн будлиад асуулт өгөөд яваад байгаа. Ганц нэг хүнийг ялгаварлаад яахав гэж бодоод. Одоо жаахан өөрчилбөл яасан юм бэ. Ажлын  хэсэг гаргаад. Аягүй бол та  нар Үндсэн хуулийн цэцээр намайг орсны дараа чи огцор гэж бас ярина, больё.


Дараачийн асуудлаа хэлэлцэх үү. Яръя. 1 цаг 30 минут. Цагаа л барья. Гишүүдэд өөр асууж амжаагүй юм байвал бичгээр өгөөд Батболд сайд, Наранцацралт сайд энэ үлдсэн гишүүдийн асуултад хариулчихаад, З.Энхболд байна, Содномцэрэн гишүүн байна, Батбаяр гишүүн байна, Баярцогт байна, Ламбаа байна, Мөнхтуяа байна, Гончигдорж байна 6 гишүүн. 


Ц.Нямдорж: -Идэвхтэн дарга аа энэ гишүүдээ оруулж ирье. Дараагийн асуудалд оръё. Энэ Үндсэн хуулийн цэцийн шийдвэрийн талаар тогтоолын төсөл та бүхэнд тарсан байгаа. Одоо ярилцах  асуудал бол Барилгын хуулийн шинэчилсэн найруулга байна. Орж ирж амжих уу гишүүд. Өнөөдөр нэг жаахан савирсаар байгаад амжихгүй байх. Ирэх 7 хоногоос л эрчимтэй хуралдъя даа. Ингэж болж байна уу гишүүд, онцын ажил гарахгүй бол хоёрдахь, гуравдахиас нэгдсэн чуулганыг хийгээд энэ хэлэлцэх эсэх асуудалтай хэдэн хууль байна, энэ хэдэн хуулиа хэлэлцээд хэлэлцье гэдэг дээрээ тогтчих юм бол Байнгын хороодоор орчихсон юм Ламбаа гишүүн. Одоо нэг   4-5 хууль байна шүү  дээ өнөөдрийн энэ Үл хөдлөх хөрөнгө, ипотек гээд  тэгээд 2 дахь өдөр чуулганаа хийж хэлэлцэх эсэхээ шийдчихээд Байнгын хороодоо ажиллах бололцоогий нь өгчихье. Наранцацралт гишүүн яриад байгаа тэр ипотекийн хууль гээд хэдэн яаралтай хууль байгаа юм. Тэгвэл би  Гансүх дарга, Идэвхтэн гишүүн хоёртой ярьж байгаад 2 дахь өдөр  хуралдах шаардлагатай гэж үзэх юм бол зарлачихъя, тэгэх үү, одоо даргын зөвлөл хуралдана, тэрэн дээр бид нар нэг яриадахъя. 


Өчигдөр, өнөөдөр  хоёр төлөвлөгдөөгүй юм ярьсаар байгаад  нэг 7 хоног алдаж  байна шүү дээ. Бид нар 7 хоног байтугай цаг тутам хэрэгтэй байна шүү дээ. Харин тийм одоо яриад байгаа ипотек энэ тэр гээд нарийн юм руугаа орчих гээд байгаа байхгүй юу, юмыг нь түгжээд хаячихсан. Одоо даргын зөвлөл хуралдаад тэгээд завсарлая даа өнөөдөр. 

Хуралдаан 17 цаг 25 минутад өндөрлөв.

Соронзон хальснаас хянаж буулгасан: 

ХУРАЛДААНЫ НАРИЙН 


БИЧГИЙН ДАРГА





        Д.ЭНЭБИШ

